
Gaeilgeoirí ag fanacht 4 mhí níos faide! 
Colm Ó Broin 

TÁ sé deimhnithe ag an Údarás um
Bhóithre Náisiúnta go mbíonn roinnt
daoine ag feitheamh níos mó ná sé
mhí le haghaidh scrúdú tiomána
Gaeilge.

Tá cúigear tástálaithe le Gaeilge ag
an ÚBN agus rinne siad 89 scrúdú
tiomána trí mheán na Gaeilge anu-
raidh.

De bharr a laghad tástálaithe líofa
atá ag an ÚBN déantar iarracht daoine
atá ag iarraidh an scrúdú a dhéanamh
i nGaeilge a bhailiú le chéile in ionad
amháin ar an lá céanna. 

Dúirt Stiúrthóir Aonad Tástála an
ÚBN, Declan Naughton, go dtarlaíonn

sé go rialta go mbíonn daoine ag
fanacht 6-7 mí chun scrúdú a
dhéanamh i nGaeilge.

“Tarlaíonn sé nuair nach bhfuil
tástálaí ar fáil, mar shampla má
bhíonn duine i mBéal an Átha agus
duine i gCiarraí ag iarraidh an scrúdú
Gaeilge a dhéanamh ag an am céanna
bíonn sé deacair é sin a shocrú.”

Dúirt bean ó Indreabhán, Edel Ní
Churraoin, le Gaelscéal go raibh sí ag
fanacht ocht mí le haghaidh scrúdú
Gaeilge. 

“Chuir mé isteach air i mí Mheán
Fómhair anuraidh agus ní raibh rud ar
bith cloiste agam uathu tar éis trí mhí.
Chuir mé glaoch orthu ag an Nollaig
agus dúirt siad go mbeadh dáta acu

dom taobh istigh de sheachtain ach ní
bhfuair mé ceann. Chuir mé glaoch
orthu arís tar éis na Nollag agus
dúradh liom go raibh an mhoill ann
toisc go raibh na scrúdaitheoirí ar fad
lonnaithe i mBaile Átha Cliath. Ar
deireadh bhí orm glaochanna a chur
orthu chuile lá go dtí gur shocraigh
siad scrúdú i mí  Márta.”

Mhaígh an ÚBN nach mbíonn
daoine ag feitheamh an méid sin ama
de gnáth.

“Bíonn daoine ag feitheamh 8-10
seachtainí ar an meán do scrúdú i
mBéarla agus go hiondúil ní bhíonn
daoine ag feitheamh mórán níos mó
ná sin don scrúdú Gaeilge,” arsa
Declan Naughton.

“Ní bhailíonn muid figiúirí don
mheántréimhse náisiúnta a bhíonn
daoine ag fanacht don scrúdú Gaeilge,
ach, mar shampla, tá cúigear ar an
sceideal faoi láthair agus fuair siad
uilig dáta laistigh de 12 seachtain.”

Dúirt Naughton gur féidir leo
scrúdú Gaeilge a eagrú do dhuine
laistigh de chúig seachtainí má bhíonn
práinn i gceist.

Labhair fear ó Bhaile Átha Cliath atá
ina chónaí in Indreabhán le Gaelscéal
faoi na fadhbanna atá leis an gcóras
faoi láthair.

“Chuir cara liom isteach ar an
scrúdú tiomána Gaeilge i mí Iúil ach
nuair a chuir sí glaoch ar an oifig le
déanaí  dúradh léi go mbeadh uirthi

fanacht go dtí mí Dheireadh Fómhair
ar a laghad,” arsa Maitiú Ó Coimín.

“Beidh a cead foghlama as dáta
faoin am sin agus nuair a dúirt sí leis
an mbean é seo, dúradh léi 'Well
you're the one who picked Irish'. 

“Seo duine a rinne an scrúdú
teoirice i nGaeilge agus a rinne a
ceachtanna tiomána ar fad trí
Ghaeilge. Ba cheart go mbeadh
cothromaíocht ann do dhaoine atá ag
iarraidh an scrúdú a dhéanamh trí
Ghaeilge,” ar seisean.

Dúirt Declan Naughton go bhfuil an
ÚBN sásta leis an gcóras reatha agus
nach bhfuil sé i gceist acu níos mó
tástálaithe le Gaeilge a earcú chun na
liostaí feithimh a laghdú.

Feitheamh sé mhí don scrúdú tiomána Gaeilge ach feitheamh 8-10 seachtainí do cheann Béarla

An Reabhlóid Abú!

Tá Na Gaeil Óga, an t-aon chumann sa Chumann Lúthchleas Gael a fheidhmíonn trí Ghaeilge amháin i mBÁC tar éis chluiche
deiridh na sraithe in éadan Chroí Ró Naofa a bhuachan 5-11 go 2-4, rud a fhágann gur iad buaiteoirí na sraithe, chun cinn ar Naomh
Caoimhín Cillian. Níor buadh ar Na Gaeil in aon chluiche sa tsraith i mbliana agus ní raibh ach comhscór amháin ann. Tá tuairisc
iomlán againn ar l. 20. 

Mná Gaeltachta
ag teastáil 
Ceist na mban le réiteach ar Bhord nua
Údarás na Gaeltachta – cúigear ag teastáil? 
Máirtín Ó Catháin

CAITHFIDH cúigear ban a
bheith ar bhord nua Údarás na
Gaeltachta – sin má chloítear
leis na mianta a bhí leagtha síos
sa gClár Rialtais.

Abraítear ar leathanach 23
den Chlár sin faoin teideal ,
“Comhionannas” go dtógfar
“céimeanna” lena chinntiú go
mbeidh comhdhéanamh ar
chuile bhord Stáit a fhágfaidh go
mbeidh ar a laghad 40% ban, nó
fir, ina mbaill air. 

Daréag ball a bheidh ar Bhord
nua Údarás na Gaeltachta.
Roghnóidh Comhairlí Contae

cúigear acu.  Ceaptar gur fir
uilig a roghnófar sna Comhairlí
Contae – rud a bheidh le
déanamh roimh an 25 Meán
Fómhair. 

Beidh seachtar eile le roghnú
ag an Aire Gaeltachta ansin.  Má
thárlaíonn sé gur fir uilig a
bheidh sa gcúigear a roghnóidh
na Comhairlí Contae éagsúla
beidh ar an Aire cúigear ban a
roghnú as an 7 n-ainmniúchán
atá le déanamh aige féin – sin
má choinnítear leis na cuspóirí
atá tugtha síos sa gClár Rialtais
faoi Bhoird Stáit. 

Ar lean ar leathanach 2

Ceachtanna le
foghlaim ag
na Gaeil ó
chliseadh na
gluaiseachta
'Occupy'  
L.10

Oidhreacht Uí
Choileáin – ní
bheadh sé i
bhFine Gael
Enda ná i Sinn
Féin ach an
oiread! L.12

Guairdeall i gConamara
Gallda                                       L.24

Oifig an 
Spidéil: 

00353-91-897766

Ciarán Dunbar 
Eagarthóir

ciaran.dunbar@gaelsceal.ie

Colm Ó Broin
Iriseoir

colm.obroin@gaelsceal.ie

Caroline Ní Chualáin
Oideachais

scoil@gaelsceal.ie

Gráinne McElwain
Spóirt

grainne.mcelwain@gaelsceal.ie

Patricia Ní Chonghaile
Comhordaitheoir Táirgíochta

patricia.nichonghaile@gaelsceal.ie

Baineann Gaelscéal úsáid  as Gaelspell agus
Ceart, bogearraí a chabhraíonn le litriú agus
gramadach na Gaeilge, www.cruinneog.com

Ar lean ó leathanach a hoan

Nuair a chuir muid ceist ar
an Aire Stáit Gaeltachta, Dinny
McGinley, faoi seo i dtús na
seachtaine dúirt sé go mbeifí
ag caitheamh súil ar na miond-
intiúir uilig a bhainfidh le
hobair an Bhoird nua.

Níl a fhios go barainneach
cén bhrí atá le “céimeanna a
thógáil” faoi 40% d’fhir nó de
mhná a chur ar Bhoird Stáit.
Ach tá an cheist ag teacht chun
cinn ar bhealach praiticiúil i
gcás Údarás na Gaeltachta

anois. 
Dheimhnigh an tAire

McGinley nach mbeadh Coistí
Réigiúnacha ag feidhmiú
feasta;  bhíodh coistí réigiú-
nacha ann do Ghaeltachta an
Tuaiscirt, do Ghaeltachtaí an
Deiscirt agus do Ghaeltachtaí
an Iarthair agus Chontae na
Mí. 

D’fhéadfaidís siúd deontas
nach rachadh thar €100,000 a
cheadú.  

Cuirfear deireadh freisin le
coistí eile a bhíodh ag coin-
neáil súil ar ábhar ar nós

oideachas agus infrastruchtúr. 
Níl tagairt don tuarastal a

thabharfar do bhaill an Údaráis
san Acht féin, ach ceaptar go
gcoinneofar é mar a bhí sé – sin
beagán le cois €12,000 sa mbli-
ain.  Ach ní dóigh go n-íocfar é
sin le duine ar bith a bhfuil
post Stáit aige cheana féin. 

Níltear cinnte an féidir post
an Chathaoirligh a thabhairt
do dhuine de na Comhairleoirí
a ainmneoidh na Comhairlí
Contae ar an mBord – is cosúil
go bhfuil an cheist sin le
soiléiriú fós. 

Mná Gaeltachta ag teastáil 

Phil Hogan ar chúrsa i dtreo na hEorpa? 
Máirtín Ó Catháin 

CÉ go bhfuil sé ar aghaidh na bpiléar ar
bhealaí go leor, b’fhéidir gur beag a
chuirfidh sin as don Aire Comhshaoil,
Phil Hogan, ina shaol polaitiúil in
Éirinn. 

De réir scéalta, tá chuile sheans ann
go gceapfar fear Chill Chainnigh ina
Choimisinéir Eorpach ach a
gcríochóidh téarma Mháire Geoghe-
gan-Quinn sa mBruiséil i 2014.  

Dlúthchairde polaitiúla iad an tAire
Hogan agus an Taoiseach; go deimhin
tugtar síos do Hogan gurb é a chuir an
ruaig  orthu siúd a bhí ag iarraidh Enda
Kenny a chuir as a bhróga mar chean-
naire ar Fhine Gael arú anuraidh. 

Tugadh deis don Lucht Oibre duine
a ainmniú do phost an Ard-Aighne
agus ceaptar gur faoi Fhine Gael a
fhágfar é go huile agus go hiomlán
duine a ainmniú le haghaidh post an
Choimisinéara Eorpaigh ach a mbeidh
a seal déanta ag Máire Geoghegan-
Quinn thall. 

Tá a fhios go raibh Phil Hogan ag iar-
raidh le fada go bhfaigheadh sé
tréimhse mar Aire Comhshaoil – rud a
thárla nuair a cuireadh an Comhrialtas
idir Fine Gael agus an Lucht Oibre le
chéile. 

Ceaptar anois go bhféadfadh cea-
pachán mar Choimisinéir Eorpach a
bheith ar an gcéad chéim eile do Phil
Hogan. 

Chomh maith leis an stádas agus an
dúshlán a bhaineann le post Eorpach,
thabharfadh a leithéid d’athrú an
tAire Hogan slán ón sceanairt pho-
laitiúil a bhaineann leis an bpost atá
aige.

Idir chantal atá ar Chomhairleoirí
Contae agus nuachtáin áitiúla atá ag
ithe agus ag gearradh air – tá an tAire
Comhshaoil, Phil Hogan, ar aghaidh
na bpiléar seasta ar na saolta seo. 

An socrú atá déanta aige go ngearr-

far siar an t-airgead a bhí geallta do
Chomhairlí Contae in 2012 an t-údar
is mó atá ag daoine dó anois.  Ghearr
an tAire Hogan buiséid na gComhair-
lí de réir an easnaimh a bhí i mbail-
iúchán an mhuirir teaghlaigh i gcon-

taetha éagsúla.  Tá Comhairleoirí
Contae de chuid Fhine Gael ina
measc siúd atá oibrithe leis an Aire
Hogan faoin gcinneadh seo. 

Ó tháinig sé isteach mar Aire
Comhshaoil bliain go leith ó shin, tá
Phil Hogan gaite san uisce bruite roin-
nt babhtaí: tharraing scéim
chlárúcháin na ndabhchanna
séarachais go leor agóidí agus thar-
raing an táille €100 in aghaidh an tí –
an muirear teaghlaigh – tuilleadh
conspóide. 

Bhí an oiread imní ar an Rialtas
faoin gcorraíl seo uilig agus nár
cuireadh Phil Hogan amach ag
canbhasáil aimsir an Reifrinn
Airgeadais.  

Beidh socrú le déanamh anois
faoin táille bliantúla ar thithe agus
socruithe le déanamh freisin faoi
tháille uisce.  Is cinnte go dtarrain-
geoidh chaon cheann acu sin tuil-
leadh conspóide agus beidh Phil
Hogan faoi ionsaí aríst. 

Beidh Phil Hogan i gConamara an
tseachtain seo agus é ag lascadh
liathróidí gailf soir i dtreo an
Chlocháin – faoiseamh ó chorraíl
pholaitiúil atá ina thimpeall ó tháinig
sé isteach mar Aire.  Ach d’fhéadfadh
sé go mbeadh cúrsa eile roimhe soir
don Bhruiséal ach a mbeidh cuid de
na hiarrantaí móra cánach agus táille
buailte aige faoi cheann bliain go
leith. 

Bernard Dunne, an seaimpín dornálaíochta as Baile Átha Cliath, a bhí mar aoi speisialta ag an
gCabaret Craiceáilte i nGaoth Dobhair ag an deireadh seachtaine. Ina chuideachta tá Rónán Mac
Aodha Bhuí, bunaitheoir an Chaberet Craiceáilte, agus Orla Nic Suibhne. [PIC. TOMÁS Ó CUIREÁIN]

Post Nua ag Enda do Phil? : An Taoiseach Enda Kenny i mbun chomhrá leis an Aire Comhshaoil, Phil Hogan

Iarrtar iarratais ar na poist seo a leanas: 

Scoil an Dlí

Déardaoin, 4 Deireadh Fómhair 2012

 
agus Teagaisc (CELT) 

 Déardaoin, 27 Meán Fómhair 2012

Chun eolas breise a fháil agus chun iarratas a dhéanamh ar na 
poist thuas téigh chuig www.publicjobs.ie

Is fostóir comhionannas deiseanna í Ollscoil na hÉireann, Gaillimh.

www.oegaillimh.ie/acadamh

An Dioplóma sa Ghaeilge  
2012-2013

Tá Acadamh na hOllscolaíochta Gaeilge, Ollscoil na 
hÉireann, Gaillimh ag tairiscint Cúrsa Dioplóma sa 
Ghaeilge (páirtaimseartha thar dhá bhliain) ar champas  
na hOllscoile agus in ionaid eagsúla timpeall na tíre. Tá 
na Dioplómaí seo Bunaithe ar Chomhchreat Tagartha na 
hEorpa um Theangacha agus ag leibhéal 7 d’Údarás 
Náisiúnta Cáilíochtaí na hÉireann (NQAI).
Ní mór do na hiarrthóirí a dteastaíonn uathu Leibhéal B2 
nó C1 a dhéanamh Triail Socrúcháin Teanga a sheasamh. 
Déan iarratas ar líne ag www.oegaillimh.ie/acadamh
An spriocdháta chun iarratas a dhéanamh:  
7 Meán Fómhair 2012
Costas: €990 sa bhliain an táille don seisiún 2012-2013
Tosóidh an cúrsa seo i Meán Fómhair 2012.
Breis eolais:  
Oifig an Dioplóma sa Ghaeilge, 
Áras na Gaeilge,  
Ollscoil na hÉireann, Gaillimh. 
Teil: (091) 495248
Ríomhphost: andioplomasaghaeilge@oegaillimh.ie

Folúntas Cúrsa

Díospóireacht ‘Electric
Picnic’ Ghaelscéal 
Méabh Ní Thuathaláin 

BEIDH Eagarthóir Ghaelscéal,
Ciarán Dunbar, ina chathaoir-
leach ar dhíospóireachtaí a
bheas ag titim amach sa Phuball
Gaeilge, Mindfield, ar an
Satharn beag seo idir 2-3.i.n. ag
‘Electric Picnic’ na bliana seo.

Beidh Conchúir Ó Liatháin,
colúnaí le Ghaelscéal, ar an
bpaineál cainte i measc daoine
eile agus beidh fáilte roimh
thuairimí ón lucht éisteachta
chomh maith.. 

I gceann cúpla lá, beidh
aghaidh, corp agus wellies lucht
na bhféilte ceoil á dtabhairt ar
an tSráidbhaile i gCo. Laoise
don ‘chóisir áibhléiseach’ is mó
sa tír. Cuirfear tús leis an bhféile
oíche Aoine, 31 Lúnasa, agus
leanfaidh sé ar aghaidh ar feadh
trí lá agus beidh ceoltóirí móra,
fuirseoirí, aisteoirí agus lucht
ealaíon ag glacadh páirte sna
himeachtaí éagsúla ealaíne. 

Ach, tá ábhar dóchais don té
nach mbeidh ábalta dul chuig
Electric Picnic i mbliana, mar go
mbeidh deis ag daoine atmais-
féar na féile a bhlaiseadh trí
shruth idirlín ón Phuball
Gaeilge. Beidh craoladh beo le
cloisteáil ar líne ón Phuball
Gaeilge san Electric Picnic idir 6-
8 i.n ar an 1 Meán Fómhair 2012. 

Rónán Mac Aodh Bhuí, a
bheas mar fhear an tí agus beidh
idir cheol agus drámaíocht,
amhránaíocht agus damhsa a
chur i láthair aige, gan trácht ar
an gcraic a bheas ar siúl ag an
gCabaret Craiceáilte. Is iad
Rossa Ó Snodaigh ón ghrúpa
Kíla agus Dónal Ó Donnabháin
ón staisiún Newstalk a bheidh i
mbun imeachtaí an Phubaill
Ghaeilge i mbliana.

“Tá muid ag iarraidh go mbei-
dh an Ghaeilge níos feiceálaí sna
féilte ceoil ionas go mbeidh an

teanga ag seasamh amach mar
ealaíon inti féin, ar nós an cheoil
thraidisiúnta agus an damhsa
Gaelach. Tá na hardáin seo de
dhíth ag na healaíontóirí atá ag
feidhmiú trí mhéan na Gaeilge.
Tá sé an-tábhachtach go
mbeadh áit lárnach ag an
nGaeilge sna féilte ar fud na
hEorpa agus tá muid ag obair ar
sin faoi láthair. ” arsa Rossa Ó
Snodaigh, duine de lucht
eagraithe imeachtaí an Phuball
Gaeilge. 

Déanfaidh an suíomh
gréasáin, LiveTrad.com, an
sruth idirlín a chur ar fáil,
suíomh atá ar an bhfód le dhá
bhliain anuas agus a dhéanann
ceolchoirmeacha, seisiúin
cheoil agus féilte á shruthú beo
ar líne.

Beidh an craoladh le cloisteáil
idir 18:00 agus 20:00 ar an
Satharn, 1 Meán Fómhair, agus
beidh athchraoladh Dé Luain 3
Meán Fómhair óna 10:00i.n ar
www.gaeilge.ie agus www.live-
trad.com. 

Le tuilleamh eolais a fháil faoi
imeachtaí an Phuball Gaeilge le
linn an Electric Picnic agus ar na
féilte ceoil ina mbeidh an Puball
Gaeilge páirteach, tabhair cuairt
ar www.anpuballgaeilge.com. 

Go leor imeachtaí beartaithe do
Phuball Gaeilge! 

DÍOSPÓIREACHT
GHAELSCÉAL 
“An fíor-ghliceas nó cró-
gacht a léirigh Máirtín Mac
Aonghusa agus é ag croit-
headh láimhe le Banríon
Shasana.”

Chomh maith leis sin,
beidh díospóireacht ar siúl
ar ‘Scoilteadh hiodrálach’
nó fracking, ábhar a
chothaíonn cuid mhór con-
spóide. 

An Puball Gaeilge sa Mindfield ag an bPicnic Aibhléiseach anuraidh.

Dámhachtainí Fulbright ar fáil
TÁ an Coimisiún Fulbright tar
éis comórtas a oscailt le
haghaidh dámhachtainí
Gaeilge do 2013/2014. 

Cuireann na dámhachtainí
deontais ar fáil do mhic léinn
iarchéime, scoláirí agus daoine
gairmiúla chun dul go dtí na
Stáit Aontaithe le dul i mbun
léachtóireachta, taighde nó

staidéir ar feadh bliana. 
Tá go dtí 14 Samhain ag

daoine chun iarratas a chur
chuig an gCoimisiún. Tá trí
chineál dámhachtana ar fáil.
Tabharfar €20,000 do mhic
léinn chun bliain acadúil de
staidéar iarchéime nó taighde
a dhéanamh sna Stáit Aon-
taithe in aon réimse. 

Sos Cogaidh? 
Ardmhéara Bhéal Feirste, duine de lucht an DUP,
ag moladh na Gaeilge go poiblí den chéad uair
Méabh Ní Thuathaláin 

LABHAIR Ardmhéara Bhéal
Feirste, An Bardasach Gavin
Robinson ón DUP, amach go
poiblí ar son na Gaeilge ag seo-
ladh leabhráin, Logainm-
neacha Bhéal Feirste, ar na
mallaibh.

B’ócáid thar a bheith suim-
iúil í, dar le hAodán Mac Póilin,
fear a raibh baint aige le glu-
aiseacht na Gaeilge i mBéal
Feirste ón tús agus a oibríonn
le hIontaobhas Ultach, foil-
sitheoir an leabhráin. 

“Ní bhfuair mé duine ar bith
ón DUP ariamh ag moladh na
Gaeilge go dtí an oíche sin,” a
dúirt sé.

D’fhógair sé, agus é ag caint
ag seoladh an leabhráin, go
raibh ábhar aige, mar
Phreispitéireach, a bheith
bródúil as an obair a rinne an
pobal sin ar son na Gaeilge.

“Seo fear de chuid an DUP,

an páirtí is naimhde in éadán
na Gaeilge ag labhairt amach ar
a son. Tá athrú éigin ag teacht
ar mheon an phobail Aontach-
taigh sa Tuaisceart, tá sé
fadálach, b’fhéidir nach bhfuil
sé ach ina thús, ach tá sé thar a
bheith suimiúil go bhfuil duine
de lucht an DUP sásta a rá go
raibh an Ghaeilge mar chuid
d’oidhreacht s’aige féin agus é
sin a rá go poiblí,”, a dúirt Mac
Póilin. 

Is eagraíocht trasphobail í
Iontaobhas Ultach a oibríonn
leis an nGaeilge a chur chun
cinn sna Sé Chontae. 

“Is ábhar mór conspóide í an
Ghaeilge sa Tuaisceart go fóill
agus bíonn muidne ag obair
chun an t-aighneas sin a
mhaolú an oiread agus is
féidir. Tá sé faighte amach
againn gur bhealach iontach
éifeachtach é réamhchlaonta
diúltacha i dtaobh na teanga a
leigheas ná logainmneacha a

chur chun cinn. Déanann
daoine iad féin a ionnanú leis
an áit ina bhfuil siad. 

“Má tá duine ó bhóthar na
Seanchille nó ón Sruthán Milis
a bhíonn a fhios acu go bhfuil
fréamh Gaeilge leis an áit ina
bhfuil siad, síleann siad nach
bhfuil bagáiste ar bith leis an
téarma sin. Ní fheiceann siad
na logainmneacha mar rud atá
ag iompair idé-eolaíocht pho-
laitiúil. Fuair muid amach go
dtig le daoine amharc ar an
Ghaeilge ar dóigh níos neodraí,
gur bealach isteach é”, a dúírt
sé.

Ó bunaíodh an stát, bhí
formhór na n-Aontachtaithe in
éadán na Gaeilge. Mhothaigh
siad go raibh clár polaitiúil
taobh thiar di. Anois tá an
chuma ar an scéal go bhfuil
cuid acu sásta glacadh leis an
teanga agus nach bhfuil an
eagla céanna acu,” a deir Mac
Póilin. 

Míchás na Máirseála ar ais ar na bóithre
Dílseoirí den bharúil go bhfuil cearta á mbaint díobh

Anton Mac Cába

TÁ sé ina raic arís faoi pharáidean-
na ó Thuaidh. 

Chuir Coimisiún na bParáideanna
cosc ar bhannaí a bhí ar mhórshiúil
de chuid an Oird Duibh Dé Sathairn
seo caite ceol a sheinm agus iad ag
dul thar Eaglais Naoimh Pádraig i
Sráid Donegall, Béal Feirste. Sheinn
achan banna agus iad ag dul thairis.

Cuireadh cosc, leis, ar an mbanna
‘Young Conway Volunteers’ siúl
thar an Eaglais. Bhris siad an cosc
agus bhí scliúchas gairid ann. 

Thosaigh an chonspóid le mór-
shiúil an 12ú Lá d’Iúil. Tá sé amuigh

i measc lucht na mbannaí Oráis-
teacha gur dream achrannach iad
na ‘Young Conway Volunteers’.
Stop an banna taobh amuigh
d’Eaglais Naomh Pádraig, gur
sheinn siad ‘The Famine Song’. Is
amhrán frith-Chaitliceach
Albanach é sin. 

B’shin a spreag an cosc. Tá Aon-
tachtaithe ag teacht le chéile faoin
gceist anois. Ó Thuaidh, is iad
Coimisiún na bParáideanna a
dhéanann breithiúnas ar na
paráideanna. Dé Sathairn seo caite,
shínigh achan ionadaí tofa ón DUP i
mBéal Feirste, agus ceathrar den
cúigear ón UUP, litir sa Newsletter

ag iarraidh deireadh a chur leis an
gCoimisiún.

Freisin, tá an DUP le moladh a
dhéanamh go mbronnfadh
Comhairle Cathrach Lios na gCear-
rbhach ‘Saoirse na Cathrach’ ar an
Ord Oráisteach.

Tharla an teannas seo i ndiaidh
séasúir máirseála suaimhneach. Ar
ndóigh, bhí paráideanna riamh ina
gcnámh spairne. An 12ú lá d’Iúil
1849 maraíodh cúigear Caitliceach
le linn scliúchais nuair a shiúil Fir
Oráisteacha ‘Dolly’s Brae’ i ndeis-
ceart an Dúin. 

Dar le cuid mhór den phobal
Caitliceach, is éard atá sna

paráideanna ná Aontachtaithe ag
tabhairt le fios go bhfuil an lámh in
uachtar acu. I gcás chuid mhór Pro-
tastúnach, is cuid dá bhféiniúlacht
é. 

Cinnte, tá paráideanna mar cuid
den Aontachas. Deir Coimisiún na
bParáideanna go raibh 3,962 paráid
ó Thuaidh anuraidh. Bhain 66%
díobh leis an Ord Dílseach nó Aon-
tachta, gan ach 3% Náisiúnach i
gceist. Ní traidisiún mór ag náisiú-
naithe iad na paráideanna.

Mar sin, tá cosc ar pharáideanna
conspóideacha ag Aontachtaithe.
Dúirt ionadaí tofa Aontachtach gur
mhothaigh cuid mhór daoine ina

phobal go raibh Coimisiún na
bParáideanna ag ligint do ghrúpaí
náisiúnacha úsáid a bhaint astu as
le stop a chur le mórshiúlta. “Tá
siad den bharúil go bhfuil cearta á
mbaint díobh,” A dúirt an t-ionadaí.

Scríobh an t-iriseoir Darach
McDonald leabhar faoi na bannaí
dílseacha. Dúirt sé nach ann don
Dílseachas ach le linn paráideanna.
“Tá an oiread sin grúpaí scoilte,
scartha ann,” ar seisean. “Níl teacht
le céile ar bith ann ar fhéiniúlacht,
préamhacha, nó cúrsaí polaitiúla.”

Beidh paráid mhór an mhí seo
chugainn le Cúnant Uladh a cheil-
iúradh. Feicfear an dtarlóidh sé.

Ón Chlé: Róise Ní Bhaoill ó Iontaobhas Ultach, Ard-Mhéara Bhéal Feirste, an Seanóir Gavin
Robinson, an Comhairleoir Máire Hendron, Cathaoirleach ar an 'Good Relations Partnership',
Chomhairle Chathair Bhéal Feirste agus Aodán Mac Póilin, Iontaobhas Ultach, ag seoladh an
leabhráin 'The Gaeilic Placenames of Belfast'.

‘Benat’, gníomhaí Bascach, faoi
choimeád i dTír na mBascach
Méabh Ní Thuathaláin 

GABHADH Arturo Villanueva
Arteaga nó ‘Benat’, mar is fear
aithne air, ar an Luain in
Urrunge, Tír na mBascach, i
stát na Fraince. 

Bhí sé i ndiaidh filleadh go
Tír na mBascach i ndiaidh
roinnt blianta ar deoraíocht. 

Bhí Arturo Villanueva ina
chonaí i mBéal Feirste le hos
cionn naoi mbliana anuas agus
aithne mhaith ag pobal na
Gaeilge air. 

Bhí sé mar stiúrthóir ar an
gcomhlacht turasóireachta
Irlandanet a d’eagraigh turais
timpeall na tíre do chuairteoirí
ón Eoraip. Tá sé anois i
bpriosún  i dTír na mBascach,
ar thaobh Stát na Fraince.  

“Ar an drochuair, níl cearta
bunúsacha againn sa tír seo
agus tá muid go mór faoi chois
ag rialtas na Spáinne agus rial-
tas na Fraince. Ní daonlathas
atá i réim anseo ach a mhalairt.
Rinneadh Benat a ghabháil
inniu mar gheall go mbíonn sé
ag obair ar son na tíre. Is
ionann a bheith ar son na tíre
agus a bheith i do sceimh-
litheoir. Tá sé uafásach.” a deir
Nerea Azkoaga, cara le Vil-
lanueva atá ina chónaí in
Donosti, Tír na mBascach.

I gceann coicíse beidh Vil-
lanueva ag dul os comhair na
cúirte agus gheobhaidh sé
amach an ngearrfar téarma
príosúin air. 

Déanfar an cinneadh inniu
maidir leis a ligin amach ar
bannaí idir an dá linn sula
dtéann sé chun na cúirte. 

“Caithfidh muid obair
leanúnach a dhéanamh ar son
na bpríosúnaithe polaitiúla
mar ar an drochuair tá cuid
mhór Bascach óg i bpriosún
faoi láthair,” a deir Azkoaga

Bhí Villanueva i measc 17
ngníomhaí Bascacha eile a
ghabhadh sa bhliain 2001 i ndi-
aidh go ndearna grúpa
mídhleathach de Segi,
eagraíocht polaitiúla a bhí
dírithe ar fhéinriail a bhaint
amach do Thír  na mBascach a
bhaint amach. 

D’imigh Villanueva sula
ndeachaigh a chás chun na
cúirte agus bhí sé ag
maireachtáil in iarthar Bhéal
Feirste ó shin.  Rinneadh iar-
rachtaí é a eiseachadadh sa
bhliain 2009 ach caitheadh

amach an cás ar an mbunús
nach raibh fianaise go leor ann
a cheangal Villanueva le
gníomh sceimhlitheoireachta
ar bith. 

Tá pobal láidir de Bhascaigh
ina gcónaí i mBéal Feirste agus
i mBaile Átha Cliath agus go
leor tacaíochta acu ón bpobal
áitiúil. Eagraíodh agóid aréir i
mBéal Feirste i ndiaidh gur
bhris an scéal gur  gabhadh Vil-
lanueva agus bhí muintir
Bhaile Átha Cliath i mbun
agóide ag an deireadh seach-
taine. 

Arturo Villaneuva Artega nó 'Benat' a gabhadh ar an Luan in
Urrunge, Tír na mBascach. 

CLUAS SA CHEANNÁRAS
Lenár gcomhfhreagraí polaitiúil i dTeach Laighean, Eoin Ó Murchú

á reáchtáil ag Europus i gcomhar le 
Údarás na Gaeltachta agus GMIT

Cúrsa 6 mhí i gCarna i gConamara

Ag tosú tús Dheireadh Fómhair

Ní bheidh aon táille ar an gcúrsa. 

Agallamh agus scrúdú scríofa ar iarrthóirí agus roghnú
randamach i gcás an iomarca iarrthóirí.

Iarratais roimh  27 Meán Fómhair go Europus, 
An Cheathrú Rua, Co. na Gaillimhe

An Cheathrú Rua
091-595492 

Gach eolas ó Europus 091 595492    •    aine@europus.ie 

M.Sc./ Dioplóma Iarchéime 
i nGaeilge Fheidhmeach

agus Aistriúchán

Cúrsa

BHÍ an rialtas an-sásta gur
éirigh leis an stát dul ar ais ag
na margaí airgeadais agus
iasachtaí a fháil, fiú ag 5.9%  - i
bhfad níos mó ná an 3.7% atá
le fáil ón Eoraip.  B’fhiú an t-ús
breise, dúradh, mar ba
chomhartha an filleadh ar na
margaí go bhfuil muid dáiríre
ar bhóthar an bhisigh.

Ach baineadh cuid mhaith
den snas ón maíomh nuair a
d’fhógair Aire Airgeadais na
Gearmáine, Wolfgang
Schauble  – nó Dr Faustus mar
a thugtar air – go mbeadh sé
amhrasach faoi fhaoiseamh ar
bith a thabhairt don tír seo “a
thabharfadh an teachtaireacht
mhícheart” do na margaí.

Ní theastaíonn ó Schauble
go gceapfadh na margaí go
bhféadfadh an ceantar Euro
glacadh le faoiseamh den
chineál seo mar pholasaí
coiteann.  Ach tá dea-thuaradh
airgeadais an rialtais bunaithe
go mor ar an bhfhaoiseamh sin
faoi Dheireadh Fómhair.

Mar sin fhéin, tá Teachtaí
Fhine Gael – an beagán díobh a
bhíonn thart na laethanta seo –
muiníneach go ndéanfaidh an
Eoraip ‘beart ceart’ don tír is
dílse a chloígh le polasaí na
géire.  Níl i gcaint Schauble,
dar leo, ach cuid den straitéis
idirbheartaíochta a bhíonn ar
siúl i gcónaí san Eoraip.

Ach tá an Ísiltír agus an
Fhionlainn ag taobhú le
Schauble.  Ní raibh siad
róshásta ar an gcéad dul síos
nuair a fuair an Spáinn

faoiseamh téarmaí, agus cin-
nte níl siad ag iarraidh níos mó
a fheiceáil.

Tá an freasúra ag léiriú
amhrais faoina bhfuil á rá ag
an rialtas, ach níl Fianna Fáil,
mar shampla, ag iarraidh dul
rófhada leis.  Ní theastaíonn go
mbeadh siad le feiceáil ag
cothú deacrachtaí don rialtas i
dtaobh pholasaí a dtacaíonn
siad féin leis – is é sin
faoiseamh a fháil ar na téar-
maí. 

Tá Sinn Féin, ar ndóigh, níos
tarcaisnigh, ag rá go bhfuil sé i
gceist ag an rialtas an t-airgead
iomlán seo a íoc leis na bainc
eachtrannacha ar aon chuma,
agus cé go mbeadh sé níos
éasca dá bhfadófaí an
tréimhse aisíoctha, tá fiacha
orainn nach cóir a bheith
orainn.

Ach an ‘ráiteas’ is spéisiúla
ná tuairim Pháirtí an Lucht
Oibre.  Níor aimsigh mé duine
ar bith a bhí sásta aon rud a rá
faoin scéal!

N
ÍL na páirtithe
Dála ag tabhairt
mórán aird ar an
scéal seo, ach tá
Sinn Féin, ar

ndóigh, ag déanamh seit-
gháire go bhfuil an IMF i ndi-
aidh a admháil go raibh an
ceart ag an Íoslainn nuair a
dhiúltaigh siad don pholasaí
géire a moladh dóibh (agus ar
ghlac muid leis).

Ábhar ionaidh an toradh
maith ag an Íoslainn, dar leis
an IMF. Mar dhiúltaigh an
Íoslainn aon airgead a thab-
hairt do na bainc agus thug
siad dúshlán na margaí.  Bhí
na saineolaithe go léir ag tab-
hairt rabhaidh go dtitfeadh an
spéir isteach – agus na saineo-
laithe céanna an-tiubh sna
páirtithe móra in Éirinn.

Ach níor thit an spéir
isteach ar an Íoslainn.  Bhí dhá
bhliain nó trí de ghéire acu
ach bhí an Íoslainn dírithe ar
fhás a chur ar ais san eacna-
maíocht in ionad cosaint a
thabhairt do lucht

baincéireachta na hEorpa.
Agus anois tá ráta fás trí faoin
gcéad acu, tá siad ar ais sna
margaí ar rátaí i bhfad níos
fearr ná rátaí na hÉireann,
agus tá siad ar bhóthar an
bhisigh go cinnte.

Deir Sinn Féin gur cruthú é

sin ar an mbun-argóint a bhí
ag an bpáirtí i dtaobh na
géarchéime – nach raibh sé
riachtanach an eacnamaíocht
a scrios ar mhaithe leis na
baincéirí.

Ach tá na páirtithe eile ina
dtost faoi sin!

IS cosúil go bhfuil coimhlint
inmheánach ag bailiú nirt
taobh istigh de Pháirtí an Lucht
Oibre.

Tá grúpa nua bunaithe – an
Feachtas le hAghaidh Pola-
saithe an Lucht Oibre – le brú a
chur ar an gceannaireacht, go
háirithe nuair a bhéas an chái-
naisnéis á cur le chéile.

Tá faitíos ar a lán teachtaí
den pháirtí gurb é a bpáirtí féin
is mó a chaillfeas san oll-
toghchán murar féidir leo tion-
char an Lucht Oibre a léiriú.

Má tá cúlbhinseoirí Fhine
Gael sásta nach bhfuil aon dul
as ach seirbhísí pinsinéirí a
laghdú agus a gcuid airgid a
ghearradh, níl a gcomhghlea-
caithe sa Lucht Oibre den tuair-
im chéanna.  Agus beidh sé
níos measa ar ndóigh más Aire

de chuid an pháirtí a dhéan-
faidh na ciorruithe sin, eadhon
Joan Burton.

Daoine den eite chlé iad, má
tá a leithéid sa bpáirtí, agus cé
nach bhfuil aon pháirt stiúrtha
ag Patrick Nulty (as Dáilchean-
tar Joan Burton) a chaill
aoireacht an pháirtí cheana ó
bheith ag vótáil in aghaidh na

cáinaisnéise dheiridh, tá sé ag
léiriú tacaíochta don fheachtas
– seasamh atá ag cur leis an
gcomórtas idir é féin agus Joan
Burton, mar is ar éigean go
gcoinneodh an páirtí dhá
shuíochán ar an figiúirí
pobalbhreitheanna reatha.

Comórtas eile atá ag dul i
dtreise ná an iomaíocht i nGail-
limh Thoir idir Colm Keaveney,
cathaoirleach an pháirtí, agus
an Seanadóir Lorraine Higgins.

Fuair Keaveney an post mar
chathaoirleach in aghaidh thoil
na ceannaireachta, agus is
cosúil gurbh fhearr leosan Hig-
gins mar Theachta Dála in
ionad Keaveney.

Ach leis an athrú ar theorain-
neacha na nDáilcheantracha
beidh an t-ádh ar cheachtar acu
suíochán a fháil.

Scáth Schauble ag baint
de dhea-scéal an rialtais

Aire Airgeadais na Gear-
máine, Wolfgang Schauble

Coimhlint Inmheánach ag
dul i Méid sa Lucht Oibre

Patrick Nulty, TD, Baile Átha
Cliath Thiar, Páirtí an Lucht
Oibre

Bhí an Íoslainn ceart
– dar leis an IMF

Reykjavík, príomhchathar na hÍoslainne. Dhiúltaigh an
Íoslainn bainc s'acu a tharrtháil in 2008, d'ainneoin thoil na
margaí. Inniu, tá geilleagar na hÍoslainne ag fás.

Scéala Báis : an tAthair Ciarán Ó Doibhlin 
CUIREADH an scoláire mór, an
tAthair Ciarán Ó Doibhlin, Dé
Sathairn seo caite. Bhí sé ina
staraí, agus ina scoláire ar an
Ghaeilge, an Fhraincis agus an
Laidin, agus bhí sé ar dhuine de
bheirt chartlannaithe a bhí ag
Deoise Dhoire. 

Ba saineolaí é ar stair na meá-
naoiseanna in Éirinn, agus i gCúige

Uladh ach go háirithe. Dar leis, go
raibh cuid mhór daoine den
bharúil gur leis an bPlandáil a tho-
saigh an stair. Rinne sé taighde ach
go háirithe ar Cholm Cille agus ar
Naomh Pádraig. Bhí sé ábalta seo a
dhéanamh mar go raibh sé ar a
shuaimhneas leis an Sean-
Ghaeilge agus leis an Laidin. Ba sa
dá theanga sin a scríobhadh na

bunfhoinsí. 
Obair iontach tábhachtach a

rinne sé ná ainmneacha a
bhaineann le cúrsaí eaglasta i
nDeoise Dhoire a fhiosrú. Bhí ar
shagart amháin imeacht díreach i
ndiaidh an tórraimh, mar go raibh
sé ag léamh Aifrinn ag carraig
Aifrinn. Ba é an tAthair Ó Doibhlin
a dhearbhaigh ainm na carraige

dó, mar gur thug sé lámh
chuidithe i gcónaí.

Diomaite de 10 mbliana ag tea-
gasc i gColáiste Choilm i nDoire,
rinne sé an taighde agus é ag obair
mar shagart i bparóistí ar fud an
deoise.

B’shin, leis, in ainneoin gur
chaith sé os cionn trí scór bliain dá
75 bliain ag streachailt leis an

drochshláinte. Nuair a bhí sé ina
ghasúr óg, gortaíodh a dhroim go
dona i dtimpiste bóthair.

Ba ina áit dhúchais, an Rúscach
i Speirín Thír Eoghan, a cuireadh
an tAthair Ciarán Ó Doibhlin, cean-
tar ina raibh gríosach na Gaeilge ag
fáil bháis agus eisean ag fás anuas.
Maireann a dheirfiúr, Carmel, agus
a dheartháir, an tAthair Breandán.

Bua Dhún na nGall smálaithe ag tragóid 
Danny Brown

BAINEADH cuid mhór den loinnir ón
bhua iontach a bhí ag foireann Dún
na nGall in éadan Chorcaigh i bPáirc
an Chrócaigh Dé Domhnaigh nuair a
tháinig sé chun solais gur cailleadh
imreoir óg as An Tearmann i mBaile
Átha Cliath i ndiaidh an chluiche.

Bádh Andrew Duffy (24) nuair a
shleamhnaigh sé ar a bhealach ar ais
chuig an teach ina raibh sé ag fanacht
agus thit sé isteach sa Chanáil Ríoga
ag Droichead Binn in aice le Baile

Phib. 
Tugadh an corp amach as an

gCanáil thart ar 11.45 san oíche Dé
Domhnaigh agus dearbhaíodh a bhás
tamall ina dhiaidh sin in Ospidéal an
Mater.

D’imir Andrew ar fhoireann sin-
searach an Tearmainn agus bhain sé
bonn nuair a ghnóthaigh an club
Comórtas Sóisearach Peile na
Gaeltachta i nGaoth Dobhair an
samhradh seo.

Dúirt Cathaoirleach Chumann
Lúthchleas Gael an Tearmainn, Joe

McDaid, gur tubaiste mhillteanach a
bhí ann don phobal áitiúil ar an Tear-
mann agus go raibh sé níos tragóidí
arís gur bhásaigh Andrew i ndiaidh
bheith dó ag ceiliúradh cheann de na
buanna is tábhachtaí a bhí ag Tír
Chonaill le fiche bliain anuas.

“Dá mbeifeá le duine a roghnú as
club an Tearmainn a léirigh achan
rud atá dearfach faoi Chumann
Lúthchleas Gael, roghnófá Andrew
agus tá sé caillte againn anois,” a
dúirt ráiteas a d’eisigh an club Dé
Luain.

Fear óg as an Tearmainn báite sa Chanáil Ríoga - ghlac sé páirt i gComórtas Peile na Gaeltachta i mbliana

Andrew Duffy as an Tearmann, Tír Chonaill. Bádh é go tragóideach i mBaile
Átha Cliath Dé Domhnaigh. 

Leanann sága an SNM ar aghaidh 
Foras na Gaeilge ag iarraidh Samhail Nua Mhaoinithe a
bhunú agus maireann na fadhbanna céanna i gcónaí

Anton Mac Cába

TÁ conspóid ann i gcónaí faoin dóigh
a maoiníonn Foras na Gaeilge na hea-
grais Ghaeilge san earnáil dheonach. 

Chinn an Foras gan dul ar aghaidh
leis an tSamhail Nua Mhaoinithe, ach
níl na heagrais sásta le gnéithe de na
moltaí nua. 

Tá eagras amháin ag cur i leith an
Fhorais go bhfuil sin ag dul in éadán
na dtreoracha ar dhea-chleachtas. 

De réir litreach ón bhForas,
tuigtear gur sé théama atá i gceist acu
ó thaobh na n-eagras. Is iad na téa-
maí ná:

* Gaeloideachas.
* Oideachas trí mheán an Bhéarla 

agus d’aosaigh.
* Ardú feasacht teanga agus cosaint 

teanga, agus teagmháil leis an dá 
Stát.

* Imeachtaí tacaíochta agus úsáide 
Gaeilge.

* Forbairt Pobail.
* Forbairt ar ghréasáin úsáide 

Gaeilge don óige, agus forbairt ar 
dheiseanna úsáide Gaeilge dóibh.

Tuigtear go bhfuil difear idir é seo
agus an tSamhail Nua Mhaoinithe
mará go mbeidh níos mó ná eagras
amháin ag plé le téama.

Tá cruinniú le bheith i mBéal
Feirste ar an Luan “leis na hea-
graíochtaí bunmhaoinithe a bhíonn
ag plé le hArdú Feasachta, Cosaint na
Gaeilge agus Teagmháil leis an dá
Stát le plé a dhéanamh ar bhealach
chun cinn don chuíchóiriú,” de réir
litreach ó Sheán Ó Cuinn, Leas-
Phríomhfheidhmeannach an Fho-
rais.

I bhfreagra ar an litir, scríobh
Aodán Mac Póilin, Stiúrthóir Ion-
taobhais Ultach, nach bhfuil an Foras
sásta sonraí an phlean a thabhairt
don earnáil: “Ní bealach é sin le plé
oscailte ionraic a éascú, agus ní
dhéanfaidh sé ach drochamhras agus
mímhuinín a chothú.”

Scríobh Mac Póilin go raibh “an

cur chuige seo glan in aghaidh na
dtreoracha ar dhea-chleachtas maid-
ir le próisis chomhairliúcháin.”
Luaigh sé treoracha an Fheidhmean-
nais ó Thuaidh maidir le cinneadh a
dhéanamh: “Beidh sé soiléir ó na
cáipéisí seo, ní amháin go bhfuil sé
inmholta, ach go bhfuil sé riach-
tanach ag aon eagras stáit atá ag plé
le forbairt polasaí oiread eolais agus
is féidir a thabhairt do na páirtithe
leasmhara. Tá an treoir sin ann le go
mbeidh na páirtithe leasmhara in
inmhe ionchur tairbheach a bheith
acu sa phróiseas comhairliúcháin. Tá
an t-eolas riachtanach sin á cheilt ar
an earnáil faoi láthair.”

Ní raibh aon urlabhraí thar cheann
an Fhorais ar fáil.

Bagairtí báis ar Ghaeilgeoirí 
Méabh Ní Thuathaláin 

BAINEADH stangadh as triúir
imreoirí de chuid na Gael Óg nuair a
rinne bean bagairtí báis orthu i
mbialann greim gasta i mBaile Átha
Cliath le gairid, tar éis bhua stairiúla
na foirne. 

Tharla an eachtra ar an Domhnach
seo caite, i mbialann Abrakebabra ar
Shráid Fhearchair i mBaile Átha
Cliath, an tsráid chéanna ina bhfuil
Club an Chonartha lonnaithe. 

Bhí an triúr amuigh ag ithe le chéile
i ndiaidh do na Gael Óga an bua a
bheith acu sa tsraith. 

“Bhí muid ag caint le chéile i
nGaeilge mar a bhíonn i gcónaí, agus
thosaigh bean a bhí ina suí gar dúinn
ag caitheamh anuas orainn,” a dúirt
Aodhán Ó Deá, duine den triúir a bhí i
láthair.

“Is dócha gur cheap an bhean go
rabhamar drochbhéasach toisc go

rabhamar ag labhairt as Gaeilge - rud
a cuireann isteach go mór orm go
pearsanta. 

“Leanamar orainn ag labhairt as
Gaeilge toisc nach raibh aon maitheas
a bheith ag troid léi. Is cúis imní é i
ndáiríre nuair a cheapann daoine go
bhfuil tú ag magadh fúthu nuair a
labhraíonn tú i do theanga féin. Caith-
fidh an meon sin athrú.”

D’éirigh na maslaí chomh
fíochmhar sin gur chur an bhean
bagairt an bháis orthu sa deireadh. 

Níor cuireadh na Gardaí ar an eolas
faoin eachtra, áfach.

Tuigtear do Ghaelscéal go dtar-
laíonn eachtraí den chineál sin
measartha minic, rud a ardaíonn go
leor ceisteanna faoin dearcadh atá ag
roinnt daoine in Éirinn i leith na nGael
mar mhionlach. 

Ar tharla aon eachtra mar seo
duitse? Déan teagmháil le
nuacht@gaelsceal.ie. 

Abrakebabra, Sráid Fhearchair, Baile Átha Claith.

Is é an dáta deireanach ar a nglacfar le foirmeacha 
iarratais comhlánaithe

Dé hAoine, 14 Meán Fómhair 2012

CúrsaFaoiseamh i nDiaidh
Bhreithiúnas Breivik
Scott De Buitléir

“TÁ súil againn go gcuireann sé
seo deireadh le tragóid náisiún-
ta,” arsa Raymond Johansen,
rúnaí Arbeiderpartiet (páirtí
Lucht Oibre na hIorua) leis an
gcraoltóir náisiúnta NRK.
“Fuair sceimhlitheoir a bhrei-
thiúnas – is faoiseamh mór é sin
dúinn.”

I ndiaidh d'Anders Behring
Breivik pianbhreith de bhliain
agus fiche a fháil i dteach cúirte
in Osló an tseachtain seo caite,
ba é 'lettelse' – faoiseamh – an
focal ba choitianta a bhí i mbéal
an phobail san Iorua. 

D'ainneoin mearbhall an
domhain ar an tréimhse ama, a
bhfuil an chosúlacht air go
bhfuil sé róghearr, tá na hIoru-
aigh sásta leis an bpianbhreith,
ag cur deireadh leis an tubaiste
is measa a tharla san Iorua ón
Dara Cogadh Domhanda.

Agus brón ar theaghlaigh na
marbh, mothaíonn duine eile
meascán mothúchán. Is é an
cion an ceann is láidre, dar leis
féin; go háirithe nuair a tugadh
“athair uafásach, santach agus
naircisíoch” air. Is é Jens Breivik
an duine sin. 

D’imigh Jens agus máthair
Anders, Wenche Behring, óna
chéile go luath i ndiaidh bhreith
Anders, ach mhothaigh sé

ciontach faoin méid a rinne a
mhac cibé scéal é. 

“Baineadh geit uafásach
asam... shuigh mé le mo cheann
i mo lámha, gan a bheith in ann
aon rud a dhéanamh. Nuair a
tháinig na meáin [i ndiaidh do
ghabháil Anders] d'fhan mé i
mo sheomra agus dúirt mo
bhean chéile go rabhas i bPáras.
Níorbh fhéidir liom labhairt
leo.”

Sheas Eivind Thoresen (26)
lasmuigh de theach cúirte Osló
le dhá mhaide croise taobh leis.
Labhair sé faoin méid a chuala
sé ó Breivik agus an cás ag
teacht chun deiridh laistigh. 

Gortaíodh é ag ceann de na
buamaí gluaisteáin a pléascadh
i gceantar thithe an rialtais in
Osló, agus glacann sé leis nach
raibh ann ach duine a bhí san áit
mhícheart ag an am mícheart.
D'ainneoin sin, níl sé in ann siúl

i gceart go fóill mar gheall air. 
“Tá sé deacair a mhíniú,” arsa

Thoresen, “ach mothaím
canáilín folamh... Bhí sprioc faoi
leith [ag Breivik], sprioc
polaitiúil, ach ní raibh mise
bainteach leis an sprioc sin.”

Ach duine a bhí páirteach leis
an sprioc sin ná na páistí agus na
daoine óga a bhí ar oileán Utøya
d'fheis an AUF, ógras an Arbei-
derparti. Ina measc, bhí Torjus
Blattmann, mac an pholaiteora
Trond Henry Blattmann. 

Bhí seisean seacht mbliana
déag d'aois, ball den AUF a bhí
ann agus maraíodh ar Utøya é
mar gheall ar a chuid
gníomhaireachta sa ghrúpa. 

“Ceapaim gur cheart a léiriú,”
arsa Trond, “nach mbreath-
naíonn muid ar Breivik mar
pholaiteoir sa chás seo. Breath-
naíonn muid air mar olldhún-
mharfóir.”

An cillín ina mbeidh Andres Brevik ag caitheamh an chuid eile
dá shaol. 

IDIRNÁISIÚNTA
BLÚIRÍNÍ

Oifigeach
Aclaíocht
maraithe ag sleá
Tá déagóir 15
bliana déag
d’aois trína
chéile tar éis gur
sádh oifigeach
aclaíochta (74)
ag sleá a bhí sé
tar éis a
chaitheamh i
dtimpiste
uafasach sa
Ghearmáin. 

Buaileadh an
t-oifigeach sa
scornach agus cé gur tugadh chun an
ospidéal é, sé bas de bharr a gortaithe. 

Chuaigh sé amach chun tomhas a
dhéanamh ar an gcaitheamh ach
rinne sé dearmad agus bhuail an sleá é
sular bhuail sé an talamh. 

A Fheara, suígí síos! 
D’fhogair aire rialtais sa Téaváin an
tseachtain seo gur cheart d’fhir a
bheith ina suí nuair a bhíonn siad ag
déanamh a mún. 

Dar leis, b’fhearr go suífeadh fir ar
an bpota leithris “cosúil le mná.” 

Ní nach ionadh, tá an t-ábhar i
mbéal an phobail sa tír sin. Tuigtear
go mbeidh fógraí á gcrochadh i lei-
thris na tíre ag cur na comhairle nua
in iúl. 

Tá sé deimhnithe ag an Aire féin go
gcloíonn seisean leis an nós seo sa
bhaile agus i leithris phoiblí, mar sin
ní féidir aon fhimíneacht a chur ina
leith.

Baineann a sheasamh le cúrsaí
glantacháin.

Seoltar scéalta chuig:
nuacht@gaelsceal.ie

Scéalta Inste ag Iarshaighdiúirí Iosraelacha
faoi dhrochíde ar pháistí
Tá breis agus 30 iarshaighdiúir Iosraelach tar
éis a léiriú go ndearna siad drochíde ar
phaistí Phalaistíneacha, ag cur in iúl gur
gnáthrud atá sa chleachtas sin.

Tá an drochíde á léiriú i leabhrán atá foil-
sithe ag eagraíocht de chuid iarshaighdiúirí
Iosrael darb ainm ‘Breaking the Silence’. 

I gcuid is mó de na cásanna, bhí amhras
ann go raibh baint ag na páistí le caitheamh
cloch.

Bhain an drochíde le foréigean coirp, náir-
iú, imeaglú, drochíde béil, agus gabhadh le
linn na hoíche. 

Cá bhfuil an leon?
Chaith póilíní armtha,
héileacaptar armtha le
teicneolaíocht
chuardach teasa, agus
na dosaein d’iriseoirí Dé
Luain na seachtaine seo
ag rith thart faoin tuath
in Essex Shasana ag iar-
raidh “leon” a aimsiú.

Tuairiscíodh go
bhfacthas an “cat cosúil
le leon” seo i bpáirc agus
ba leor sin chun mire a
chur ar na meáin sa tír
úd.

Tuigtear go raibh baint aige sin leis an lá saoire bainc thall, go traidis-
iúnta an lá is measa de ‘shéasúr amaidí’ na n-iriseoirí.

D’éirigh na póilíní as an seachrán sí seo tráthnóna Dé Luain.

Timpeall na Cruinne 

Na hEasaontóirí Aontaithe
Aindrias Ó Cathasaigh

A
N rud arb é lár do leasa é
i dteanga amháin, seans
gur corp díobhála duit é i
dteanga eile. Tá tae luib-
he ar díol sa tír seo, cuir i

gcás, agus beannacht an ‘National
Institute of Medical Herbalists’ leis —
rud a fhágann go bhfuil an focal
NIMH brandáilte ar gach bosca de. 

Ar an gcaoi chéanna, níl sé rófhada
ó thug scata poblachtóirí an Continu-
ity Army Council orthu féin, gan lá
cuimhne acu ar bhrí na gceannl-
itreacha i dteanga Phádraig, Bhríde is
Cholm Cille.

Ach is minic an tuaiplis ó na buíon-
ta armtha úd a dtugtar poblachtóirí
easaontacha orthu, ar ndóigh, agus
tuaiplisí míle uair níos measa ná sin.
Fógraíodh mí ó shin go raibh buíonta
mar seo thar éis a theacht le chéile
faoi ainm Óglaigh na hÉireann. 

Ar tuaiplis eile atá anseo seo, nó
tús nua do phoblachtachas an lámh
láidir?

Is beag páirtí polaitiúil in Éirinn
nár mhaígh baint éicint le IRA éicint
tráth éicint. Idir Shean agus Nua,
Shealadach agus Oifigiúil, Fíor,
Leanúnach agus eile, ba dheacair
cuntas a choinneáil ar na hÓglaigh
éagsúla uilig a bhí nó atá ar an bhfód.
Fós féin, níl na heasaontóirí míleata
ar fad istigh leis na hÓglaigh seo is
deireanaí, ach cuid mhaith acu ag
treabhadh leo féin. 

Dá bhféadfaidís an oiread céanna
scarúnachais a imirt ar an
mBreatain, is fada ó bheadh leo.

Tagann scarúnachas inmheánach
na bpoblachtóirí armtha dá
laigeacht. Agus tagann a laigeacht
den bhunfhabht nach bhfuil seans ar
bith go n-éireoidh le feachtas armtha
deireadh a chur le smacht na
Breataine ar na sé chondae. Nuair
nár éirigh sin le feachtas a raibh i
bhfad níos mó cumais ann agus i
bhfad níos mó tacaíochta aige, is léir
nach bhféadfadh aon rath a bheith ar
chogadh nua.

Is gnách a rá nach bhfuil tacaíocht
dá laghad ag a leithéidí seo, go bhfuil
chuile dhuine ar aon intinn gur
próiséas breá atá ar siúl ó thuaidh,
agus deireadh go deo leis an
seanaighneas. Is gnách sin a rá, ach
ní fíor. Tá dóthain daoine i gceantra-
cha poblachtacha atá míshásta le
torthaí an phróiséis sin, agus údar
míshásaimh acu.

Feiceann siad go bhfuil an t-idird-
healú seicteach beo fós. Is airde an
ráta dífhostaíochta i measc
Caitliceach i gcónaí, agus bainfidh an
cúlú eacnamaíochta de cibé laghdú a
rinneadh ar an mbearna sin. Tá níos
mó ‘ballaí síochána’ ann ná a bhí
aimsir an chogaidh, go leor acu ann
le Caitlicigh gan dídean cheart a bhac

ó thithe a fháil i gceantracha eile.
Feiceann siad go mbíonn orthu cur

suas le mórshiúlta maslacha chuile
shamhradh. An deireadh seachtaine
seo caite, chonaic siad Oráistigh ag
cur a bhfuath dá gcomharsana
Caitliceacha ar paráid go
caithréimeach. Is beag deis nach dta-
paíonn polaiteoirí aondachtacha le
caitheamh anuas ar ghnéithe cultúir
nó polaitíochta nach dtagann lena
samhail féin de Thuaisceart Éireann.

Tá dornán maith daoine
míshuaimhneach faoi chúrsaí, ach is
lú caoi ná ariamh atá acu leis an
míshuaimhneas sin a chur in iúl. Tá
réimse na ndaoine is na bpáirtithe
ina n aghaidh níos mó, agus glacadh
níos leithne leis an gcóras nach
réitíonn siad leis. Feiceann siad
daoine a bhíodh in éindí leo in
aghaidh impireacht na Breataine ag
craitheadh lámh cheannasaí na him-

pireachta céanna. Tá diabhal na n-
adharc déanta go coitianta den té
nach ngéilleann don reacht nua, den
easaontóir.

Daoine atá ar an meon seo, ní haon
ionadh tarraingt phoblachtachas an
lámh láidir orthu. Le céad bliain
anuas seasann na trí litir sin IRA don
troid gan staonadh in aghaidh riail
na Breataine ar Éirinn. Tá meáchan

na nglúnta den traidisiún ar a
thaobh.

Ach is ceann caoch é mar sin féin.
Labhair ráiteas na nÓglach nua ar an
“necessity for armed struggle”, gan
aon trácht ar na hathruithe sóisialta
is polaitiúla atá ag teastáil in Éirinn.
Ionann sin agus a rá gurb é an modh
seachas an cuspóir an rud mór acu,
an cath féin thar an rud a bhfuiltear
ag cur ar a shon: an lámh láidir abú.

Ní féidir an chogaíocht a chur chun
tosaigh mar seo gan modhanna
coimhlinte eile a chur ar gcúl. Má tá
buíon bheag rúnda firéan ag gabháil
Éire a shaoradh, is beag an gnó a
bheadh le déanamh ag an gcuid eile
den phobal. Bheadh agóid ar shon
tithe, mar shampla, in áit na leith-
phighne agus fuinneamh na glu-
aiseachta dírithe ar eachtraí buamála
is lámhaigh.

Malairt pholaitiúil atá de dhíth. Tá

an tuaisceart lán le éagóracha a mba
cheart do dhaoine cur ina n aghaidh,
agus caithfear freasúra pobail a
eagrú ó thalamh aníos. Míniú mall
foighdeach a theastós le léiriú go
bhfuil an dá stát sa tír seo mar chon-
staicí móra ar an mbealach go dtí
saoirse na cosmhuintire. Seans go
bhféadfadh freasúra dá leithéid nasc
a dhéanamh leis an míshásamh atá
forleathan ar an taobh ó dheas den
teorainn chomh maith, agus fiú i
measc an lucht oibre Protastúnach ó
thuaidh.

Ní foláir cúl a thabhairt leis an
míleatachas, áfach. Is minic nach
dtaithníonn críoch an scannáin le
duine, ach mara ndéanann tú ach é a
chasadh siar aríst is aríst eile, beidh
an chríoch chéanna le feiceáil i gcó-
naí. 

Ba den chríonnacht plota úr a lea-
gan amach.

Ar an gcaoi chéanna, níl sé
rófhada ó thug scata
poblachtóirí an Continuity
Army Council orthu féin,
gan lá cuimhne acu ar bhrí
na gceannlitreacha i
dteanga Phádraig, Bhríde
is Cholm Cille.

Baill den 'Continuity IRA', an tIRA faoi smacht ag 'CAC'. 

An dá thaobh den scéal
Dónall Mac Giolla Chóill

M
AR is eol do chách,
ní cairde móra iad
na dífhostaithe
agus an rialtas atá
faoi láthair i réim i

Londain.
Measann na Tóraithe gur falsóirí

déanta iad siúd atá ar liúntais
dífhostaíochta agus shóisialta.

Ceapann na daoine ar na liúntais
seo gur billiúnaithe gan trócaire iad
siúd i gcumhacht.

Tá cuid den fhírinne sa dá ráiteas
sin thuas.

Mar gheall ar mar a sheasann
rudaí sna saolta seo, tá aithne agam
ar chuid mhaith daoine anseo i
mBéal Feirste atá i dtuilleamaí liún-
tas ón stáit, ar chúis amháin nó eile,
roinnt mhaith acu mar gheall ar
chúrsaí sláinte nó easláinte.

Anois tá Rúnaí Pinsean agus
Oibre na Ríochta Aontaithe, Ian
Duncan Smith - nó IDS mar is fearr
aithne air - faoi láthair i mbun
crosáide chun líon na ndaoine atá
ag bráth ar airgead stáit a ghear-
radh agus an t-ualach a thógáil ón
státchiste.

Tá pointe aige, go pointe, ach tá
sé ag tabhairt faoi seo le díograis
nach mbeadh as áit agus ridirí ag
tabhairt faoi Iarúsailéim a bhaint ó
na Moslamaigh le linn na chéad
chrosáidí.

Tá barraíocht daoine ag éileamh
airgid agus liúntas móra agus gan
iarracht a dhéanamh acu obair a
fháil, agus tá líon as cuimse de bhu-
nadh Thuaisceart  Éireann ag brath
ar Liúntas Maireachtála Míchu-
mais, nó an DLA mar bhís fearr
aithne air.

Blianta ó shin, nuair a bhí cónaí
orm i dTír Eoghain bhí achan dara
duine ag éileamh an DLA. Rud
nadúrtha a bhí ann, gnó ollmhór.

Faoi dheireadh bhí mé féin ag fáil
'giro' uair sa choicís agus pingin
mhaith á thabhairt dom mar gheall
ar thinneas éigean a chum mo
dhoctúir dom.

Dúradh ag an am, agus tá seo
breis agus deich mbliana ó shin go
raibh an líon is airde daoine faoi
mhíchumais sa 'Ríocht Aontaithe'
ina gcónaí i gContae Thír Eoghain,
agus gan dabht an líon ab airde i
dTír Eoghain ag cur fúthu sa dúiche
chéanna liomsa.

Ní dóigh liom gur athraigh rudaí
an oiread sin ó shin ná gur tháinig
biseach tobann ar dhaoine thar
oíche.

Tá na ceantair fá imeall Bhéal
Feirste, bíodh sé sa tuaisceart nó
san iarthar, san oirthear nó i ndeis-
ceart na cathrach, agus bunús na
ndaoine ansin ag brath ar airgead

poiblí, ach níl neart acu air sin.
Sna ceantair náisiúnacha agus

sna ceantair dílseacha araon, rin-
neadh slad ar aon mhórfhoinse fos-
taíochta faoin rialtas Caomhach
deireanach, faoi Margaret Thatcher
agus a lucht leanúna.

Cinnte bhí an chuid ba mó fiontar
lonnaithe i gceantair Phrotastú-
nach agus dílseacha, agus sin mar a
bhí riamh. Ach le briseadh na
longchlós agus na bhfiontar eile ar

nós Mackey's agus DeLorean, agus
gan aon fhiontar fadtéarmach eile
le cur ina n-áit, fágadh pobal gan
dóchas, iad ag brath ar an 'bru' nó
an 'dole'.

Ach anois tá IDS le tabhairt fúthu
siúd nach bhfuil fonn oibre orthu.

Seanscéal é seo ariamh anall.
Bheifeá níos fearr agus tú ar an
'dole' ná mar a bheifeá riamh i
mbun oibre.

Bhí an scéal céanna amhlaidh sa

Deisceart ar feadh i bhfad, fiú nuair
a bhí jabanna le fail. Chaillfeá i
bhfad níos mó ó thaobh liúntas de,
go háirithe dá mba rud é go raibh
clann óg agat.

Chruthaigh seo uile saghas
cultúir i measc na gcosmhuintir,
cultúir airgid in aisce, agus is dea-
cair an meoin sin a bhriseadh.

Is furasta tabhairt faoi seo nuair
atá poist ar fáil, ach an tseachtain
seo caite fógraíodh gur thit an líon
dífhostaíochta sa Ríocht Aontaithe,
ach suimiúil go leor, d'ardaigh sé de
400 sa Tuaisceart.

Tá réiteach ag IDS agus é i mbun
a fheachtais.

Iad siúd a cheaptar a bheith in
ann  oibre, beidh siad ag obair, nó
fágtha gan pingin.

Fiú gan obair ar fáil, beidh orthu
obair dheonach a dhéanamh, sa
phobal nó do gnóanna, ionas go
bhfaighidh siad an íocaíocht seo in
aghaidh na coicíse.

Anois ní saibhreas atá i gceist sna
híocaíochtaí seo.

Breis agus £6.00 in aghaidh an
lae an méid a chaithfidh an rialtas a
íoc leis an dé a choinneáil ionat,
agus thart ar £70 in aghaidh na
seachtaine mar íocaíocht
bhunúsach.

Anois baineann an feachtas seo,
ní amháin le daoine dífhostaithe,
ach le daoine le míchumas chomh
maith.

Agus is iomaí saghas míchumais
ann, idir iad siúd a bhaineann le
máchail choirp nó intinne.

Diúltaíodh liúntas a thabhairt do
bhean ar na mallaibh agus í i
gcathaoir rothaí.

An fáth a tugadh di?
Bhí sí in ann a lámha a úsáid go

maith agus thiocfadh léi post a fháil
os chomhair ríomhaire.

Bhí scannal eile ann ar na mal-
laibh, áit ar diúltaíodh liúntas do
shaighdúr ag pilleadh abhaile ón
gcogaidh, mar gheall go raibh sé
ábalta go leor le cos mhaide agus
nárbh mháchall fíor a bhí ansin.

Tá cuid mhaith daoine a bhfuil
aithne agam orthu agus iad ag
brath ar airgead ón státchiste, agus
cuid mhaith acu mar sin go fadtéar-
mach, ionas nach mbeadh aon
chleachtadh acu seiftiú dóibh féin.
Ach tá siad ag fáil cuireadh anois
dul os comhar dochtúra agus dul
faoi scrúdú.

Roinnt acu a rinne seo go dtí seo
chaill siad an méid suarach a bhí a
fáil acu, agus dúradh leo i ndiaidh
scor bliain ag brath ar airgead na
liúntas, go mbeadh orthu tabhairt
faoin saol mór gránna seo agus
maireachtáil as a stuaim féin.

Bheadh sin i gceart dá mbeadh na
múrtha post amuigh ansin, agus
murach go bhfuil céatadán ard de
na daoine seo mar a bheadh siad
institiúidithe ag na húdaráis.

Shásaigh an t-institiúidiúnú seo
an rialtas ar feadh i bhfad, ach
anois agus pingineacha gann mar
dhea, tá athrú poirt ann.

Tá na ceantair fá imeall
Bhéal Feirste, bíodh sé sa
tuaisceart nó san iarthar,
san oirthear nó i ndeis-
ceart na cathrach, agus
bunús na ndaoine ansin ag
brath ar airgead poiblí,
ach níl neart acu air sin.

D’ainneoin iarsmaí an chumannachais, tá an      

Páidí Ó Lionáird 

BHÍ sé d’ádh ar na mílte cuairteoirí
Éireannacha cuairt a thabhairt ar an
bPolainn an samhradh seo agus iad sa
tóir ar laethanta glórmhara sacair na
hÉireann in athuair. Faraor nach
raibh sé sin le tarlú ach bhí an-am acu

fhaid’s a bhíodar ann ar aon chuma.
Thugas féin cuairt ar an tír úd le

déanaí, mar chuid de mo laethanta
saoire samhraidh. Bhíos ann cheana
roinnt blianta ó shin, i gcathair Wro-
claw, cathair álainn le níos mó droic-
head ná mar a d’fhéadfá a
chomhaireamh. 

Bhíos ag súil le filleadh ar an
chathair Krakow an babhta seo.
Caithfidh mé a rá nach bhfuil dóthain
in aon chor a d’fhéadfainn a rá mar
mholadh faoi mo chuairt ann. 

De gnáth, is duine mé a dtaitníonn
coitiantacht leis – is breá liom an

Iodáil agus tuaisceart na Spáinne
agus iomlán na Fraince de bharr go
bhfuil a fhios agam cad leis atáim ag
súil ó thaobh áilleachta de, praghas,
beatha, deoch, na daoine agus mar
sin de.

Bheadh sé deacair dom tomhas
cruinn a thabhairt ar cad leis a
mbeifeá ag súil agus tú ag dul chun na
Polainne, ach ón taithí a bhí agam ar
mhuintir na tíre sin ón aon chuairt a
bhí tugtha agam uirthi cheana agus
uathu san atá in Éireann, d’fhéadfá a
rá nach mbeadh mórán meangadh
gáire le feiceáil ó aghaidhe na

ndaoine.
Nílim a rá gur cóir go mbeadh

daoine ag dul thart le fiacla
nochtaithe acu le teann gáirí ó thús an
lae go deireadh. Tá’s agat an tslí ina
bhfuilimidne anseo, ag siúl na sráide,
an nós sin atá againn beannú don uile
dhuine, is cuma cé hiad, meangadh
fáilteach i gcónaí fiú don stróinséar?
Ní bhfaighidh tú é sin sa Pholainn.

Iarsma ré an Chumannachais
b’fhéidir, ach ní dhéanann na daoine
seo gáire mura bhfuil údar leis faoi
mar a dhéanann muide. 

Cuma faoin ngáire nó an mhean-

gadh fiú, mar tá dóthain nithe eile a
chúitíonn na heasnaimh sin. 

Is i Krakow a lonnaigh cean-
nasaíocht na Naitsithe iad féin nuair a
d’ionsaíodar an Pholainn i Meán
Fómhair 1939 agus dá bharr níor
déanadh aon dochar fisiciúil don
chathair ársa seo.

Chaill iar-phríomhchathair na
Polainne 65,000 dá saoránaigh Giú-
dacha, áfach. Maraíodh go míthró-
caireach iad in Auswitz nó Birkenau.
Anois, níl ach 300 Giúdach fágtha i
gceantar Kazimierz na cathrach. Tóg-
faidh mo chuairt ar na láithreacha

Ceachtanna le foghlaim
ag na Gaeil ó chliseadh
na gluaiseachta 'Occupy' 

Eoghan Ó Néill 

MAR a d’imeodh an sneachta
roimh an ngrian, ,

is amhlaidh a d’imigh an glu-
aiseacht ‘Gabh Seilbh Air.’

D’imigh siad as radharc. 
Thuig siad, (nó b’fhéidir gurb é

an fhadhb nár thuig siad luath go
leor), nach fiú do shaol a chur
isteach i do shuí i bpuball i
gcearnóg phoiblí ag iarraidh an
domhan a athrú le caint agus plé
aguss díospóireachtaí agus léach-
taí.

Ach iad stoptha den chabaireacht
seal gairid agus taighde a
dhéanamh, thuigfeadh siad i bhfad
ó shin gur beag fíor-athruithe sa
saol a thagann mar gheall ar chaint
agus ar bhlustar mura mbíonn
gníomh agus gníomh eile leis.

D’fhág an ghluaiseacht ‘Gabh
Seilbh Air’ roinnt sluán deas le
huacht againn. Reáchtáil siad gim-
icí maithe agus thug guth don
fhrustrachas atá ag an bpobal i
gcoitinne faoi chúrsaí baincéireach-
ta agus eacnamaíochta agus
mícothromais sa saol.

Ach is é is iontaí liom ná a laghad
a bhain siad amach. 

Am áirithe bhí na milliúin duine
páirteach ann agus iad láidir i
bpríomhchathracha agus i mion-
chathracha fud na cruinne. 

Agus cén mhaith dúinn é?
Cad é an lorg a d’fhág siad?
Cuir in iúl dom é, mar ní thig

liomsa aon lorg a fheiceáil.
Agus cé go raibh mo chroí leo

lena linn, níl aon chumha orm lena
n-imeacht. 

Nó, dar liom, gur dual do ghlu-
aiseacht cliseadh nuair nach
ndéanann siad rud ar bith ach
caint. 

Mar sin, cad atá le foghlaim ag
pobal na Gaeilge ó thob-fhás agus
fad-bhás na gluaiseachta ‘Gabh
Seilbh Air?’ 

An rud is mó atá le foghlaim ná
go bhfuil gá le gluaiseacht Ghaeilge
nua agus go bhfuil gá le gluaiseacht
atá bunaithe ar ghníomh seachas ar
chaint. 

Go bhfuil gá le meon nua agus le
cur chuige nua agus le ceannairí
nua do ghluaiseacht nua. 

Gurb fhiú an ghluaiseacht atá i
láthair ann a réabadh as a chéile
agus tosú ar a atógáil. 

Níl clár oibre nua de dhíth
orainn.

Tá na constaicí céanna, nach
mór, sa tslí ar an nGaeilge in Éirinn
an lae inniu agus a bhí sa tslí aici 30
bliain ó shin nó 60 bliain ó shin nó
ag am ar bith ó bunaíodh an dá stát.

Tá sé ionann agus dochreidte an
méid ama agus fuinnimh agus air-
gid a caitheadh le blianta fada
anuas ag iarraidh clár oibre a leagan
amach d’athbheochan na Gaeilge
nuair atá sin soiléir don dall. 

Dá gcaithfí a leathoiread den am
sin agus den fhuinneamh sin agus
den airgead sin ar thógáil fiontar
nua, bheadh dlús ceart faoi athb-
heochan na Gaeilge anois. 

Agus cad é an clár oibre a dhéan-
fadh gluaiseacht na Gaeilge
ábhartha do phobal na hÉireann?

Gníomh, gníomh agus tuilleadh
gnímh.

Is é an gníomh seachas an chaint
a dhéanann fíric den fhís. Is é an
gníomh seachas an chaint a
thugann ar do naimhde tú a ghla-
cadh dáiríre. Is é an gníomh
seachas an chaint a chruthaíonn
clár oibre do lucht gnímh. Is é an
gníomh seachas an chaint a
dhéanann cumhachtach seachas
‘measúil’ thú. 

Tá muid an mhí seo ag ceiliúradh
28 bliain ó bunaíodh Lá (a chuaigh
as gnó in 2009 i ndiaidh dó clób-
hualadh le 24 bliain).

Agus meabhraíonn taithí Lá
dúinn an gá atá le gníomh seachas
caint.

Bhunaigh muid Lá agus i bhfait-
headh na súl bailíodh daoine
maithe gur bhunaigh siadsan an
siopa leabhair, An Ceathrú Póilí, an
compántas amharclainne, Aisling
Ghéar, Raidió Fáilte agus fiche
tionscnamh eile. 

Ní raibh aon phlé ann faoi chlár
oibre ná aon taighde ar an ainm ab
fhearr don togra ná preasráitis ná
stocaireacht ná fanacht ar dheon-
tas. 

Rinneadh cuid mhór oibre agus
fíorbheagán cainte agus dá thairb-
he sin tá compántas drámaíochta,
siopa leabhar, stáisiún raidió agus
Cultúrlann agus fiche rud eile
againn. 

Ba é mórchuid gníomh agus gan-
nchuid cainte an fhoirmle a chuir
dlús faoi athbheochan na Gaeilge
an t-am sin. 

Léigh leabhar Shéamais Mhic

Seáin, ‘D’imigh sin agus tháinig
seo’ le Coiscéim agus tuigfidh tú
gurb é an fhoirmle chéanna  a chuir
dlús faoi Ghaeltacht Bhóthar
Seoighe, faoi Chumann Chluain
Ard, faoin Aifreann Gaeilge sa
chathair agus faoi gach tionscnamh
Gaelach arbh fhiú a lua sa chathair
seo leis na cianta. 

Sin an fhoirmle don am a
d’imigh. Sin an foirmle don am atá
le theacht. 

Ach cá bhfuil na daoine óga a
chuirfidh an teagasc sin i bhfeidhm
agus a dhéanfaidh fíric den fhís?

Tá comharthaí sóirt ann. Daoine
óga atá ag déanamh éachtaí taobh
istigh de réimsí áirithe in eagrais nó
taobh amuigh d’eagrais Ghaeilge.
Feachtais agus imeachtaí a bhfuil
téagar iontu agus gníomh agus
toradh. 

Ach is éigean gluaiseacht nua,
ardán nua a thabharfadh le chéile
daoine atá tiomanta don ghníomh
seachas d’aon rud eile.

Mura mbunaítear sin, luath nó
mall is baol go rachaidh gluaiseacht
na Gaeilge an treo a ndeachaigh an
gluaiseacht ‘Gabh Seilbh Air.’

Ach is éigean gluaiseacht
nua, ardán nua a thabhar-
fadh le chéile daoine atá
tiomanta don ghníomh
seachas d’aon rud eile.
Mura mbunaítear sin,
luath nó mall is baol go
rachaidh gluaiseacht na
Gaeilge an treo a
ndeachaigh an gluaiseacht
‘Gabh Seilbh Air.’ Bíobla na Reablóide? : An leabhar 'D'imigh sin agus tháinig seo' le Séamus

Mac Seáin 

Viagra de dhíth ar an gcóras oideachais?

Conall Ó Móráin 

DÁ mbeinn ag tarraingt peannphic-
tiúr de chuideachta – abair an comh-
lacht domhanda Pfizer, déantóirí an
druga Viagra, déarfainn go ginearálta
go gceapfadh duine gur cuideachta
ollmhór marbhánta í. 

Na mílte duine ag dul isteach ina
gcuid oifigí agus monarchana gach lá
agus na piollairí céanna á dtáirgeadh
acu, lá i ndiadh lae. 

Ach ní mar sin atá Pfizer in aon
chor. Caithfidh mé a rá gur chuir sé
ionadh orm nuair a d’fhoghlaim mé i
rith na seachtaine faoin oiread
bealaigh atá acu chun a theacht ar
bhealaigh eile, nuálacha, chun a
gcuid ceimicí a tháirgeadh. 

Tá bainisteoir sinsearach acu arb é
an t-aon obair atá aige ná dul ó thír go
tír ag cur brú nó ag tacú leis na foirne
laistigh den chomhlacht chun breath-
nú ar an saol go nuálach. 

Agus tá bainisteoir i ngach aon
mhonarcha acu a bhfuil sé mar chuid
den obair atá acu múineadh do
dhaoine conas a bheith ag
smaoineamh go nuálach nó ar
bhealach cruthaitheach.

Is duine d’fhoireann Pfizer i mBaile
Átha Cliath a bhí ag insint an mhéid
seo dom agus is uaidh siúd a d’fhogh-
laim mé ceacht faoin gcóras
oideachais atá chomh bunúsach ach
nár smaoinigh mise riamh air ach go
bhféadfadh múinteoireacht, agus an
córas fhéin, a iompú bun os cionn
agus torthaí tairbheacha titim go
díreach as.

Faoi láthair, téann dalta ar scoil,
foghlaimíonn sé sa rang agus téann sé
abhaile le liosta fada d’obair baile –
obair baile is fuath leo agus nach
ndéantar go minic. Anois níl mé ag
iarraidh olc a chur ar mhúinteoirí
agus iad ag dul ar ais ag obair thart
faoin am seo tar éis na saoire scoile. 

Ní cóir dom freisin aon ghinearálú
a dhéanamh ar mhodhanna múin-
teoireachta os rud é go bhfuil mise na
blianta fada amach ón seomra ranga.

Agus le beirt deirfiúr agam bainteach
le hoideachas tá mé an-chúramach
faoi céard a déarfaidh mé faoi na cúr-
saí seo mar is féidir leo béasa a chur
orm fós le híde géar béil! 

Ach is dóigh gur féidir liom tomhas
go sábháilte go dtarlaíonn sé uairean-
ta go gcaitheann múinteoir nó a chuid
daltaí rang iomlán ag léamh,
abraímis, giotaí as dráma nó úrscéal.
Ansin, istoíche, b’fhéidir go scríob-
hann an dalta aiste faoin mhéid a bhí
á léamh sa seomra ranga. Agus seo an
píosa a thaitin liom. 

Cén fáth nach é an bealach eile ar
fad a bhíonn sé, go ndéanfadh an
dalta an ‘obair baile’ ar scoil agus an
obair scoile sa bhaile? Anois, tuigim
na srianta sa mhéid atá á mholadh,
ach seo mar atá an saol ag bogadh. 

Ná bígí ag gearán leis an eagarthóir
bocht fúm mar tá a fhios agam nach
bhfuil idirlíon nó ríomhairí ag gach
páiste. Ach tá fhios agam freisin go

bhfuil ranganna meánscoile ag tosú
an tseachtain seo agus gan aon leab-
har scoile á iompar ag na páistí ach a
gcuid oibre ar fad á dhéanamh acu ar
an idirlíon agus ar an iPad. Tá an saol
ag athrú agus tá sé in am againne a
bheith ag smaoineamh ar conas bun-
táistí an idirlín a cheangail le
hoideachas ár bpáistí ar bhealach i
bhfad níos doimhne.

Chun an ‘obair scoile’ a dhéanamh
sa bhaile is féidir leis an dalta, ag a
bhfuil taithí aige dul ar YouTube agus
Facebook mar fhoinse a chuid eolais
ar aon nós,  dul go dtí suíomh cosúil le
Acadamh Khan (www.khanacade-
my.org). 

Seo suíomh oideachasúil atá saor in
aisce agus áit ina gcuireann múin-
teoirí iontach a gcuid eolais ar fáil go
leictreonach don domhan iomlán.
Breathnaíonn an dalta ar scannán
faoi Shakespeare, abair, agus fogh-
laimíonn sé faoin mBard ar bhealach

atá iomlán nádúrtha do dhuine óg sa
lá atá inniu ann. 

Ansin, an lá dár gcionn, téann sé ar
scoil agus déanann sé a ‘obair baile’
agus cibé rud nár thuig sé is féidir leis
ceist a chur faoi ar a mhúinteoir, in áit
a bheith ag suí sa bhaile ag breathnú
ar na ceithre bhalla mar nár thuig sé
rud éigin, agus gan éinne ann chun
cabhrú leis.

Tá mé cinnte go bhfuil an-chuid
múinteoirí á léamh seo agus ag
caitheamh anuas orm, a cheapadh
nach dtuigim cúrsaí oideachais. Ach
má stopann siad bomaite agus
smaoineamh ar an gcoincheap cea-
paim féin go bhfuil sé chomh simplí
mar go bhfuil sé chomh ciallmhar. 

Bíonn na múinteoirí ar fáil chun
rudaí a mhíniú agus (b’fhéidir den
chéad uair ó ‘bunaíodh’ oideachas
struchtúraithe) bheadh fonn ar
dhaoine óga ‘obair scoile’ a
dhéanamh sa bhaile. 

Tá os cionn 3,300 físeáin ar
shuíomh Khan cheana féin. Dár leis
an suíomh, baineann 6 mhilliún dalta
úsáid as an suíomh in aghaidh na
míosa, iad ag foghlaim nó ag
athfhoghlaim ag a luas féin, iad in ann
an físeán a rith agus a rith, rud nach
féidir a dhéanamh go ró-éasca sa
seomra ranga. Cé gur i mBéarla atá na
físeáin tá fotheidil ar fáil in an-chuid
teangacha (ach níl an Ghaeilge ina
measc fós).

Ar ndóigh níl mé chomh hamaid-
each, ídéalach, go gceapaim gurb é
seo an réiteach ar gach aon fhadhb sa
chóras oideachais – ní freagra é, mar
shampla, ar chóras nach gcuireann
dóthain béime ar chorpoideachas i
saol go bhfuil an otracht mar ghalar ar
pháistí chomh hóg le ceithre bliana
agus d’fhéadfadh siad bheith marbh
roimh a gcuid tuismitheoirí go
díreach dá bharr. 

Ach, ar a laghad, is fiú scrúdú a
dhéanamh ar an gcoincheap agus
b’fhéidir fiú breis sásaimh oibre a
thabhairt dár múinteoirí, os rud é
nach gcaithfidh siad an bhliain scoile
ag déanamh macalla ar phearóid, ag
léamh téacsleabhar os ard in áit
cabhrú go díreach le daltaí – an fáth ar
dócha go ndeachaigh siad le múin-
teoireacht ar an gcéad dul síos.

Breathnaigh ar www.khanacade-
my.org 

báis sin tamall orm a chíoradh agus a
phróiseáil. 

Rud a chuir ionadh orm ná go
bhfuil muintir Krakow fealsúnach
faoin gcogadh. ‘Ní hiad na Gearmá-
naigh a chruthaigh bás agus ár ach
Naitsithe’. ‘Ní saoirse ach athrú córais
a thug na Rúisigh in 1945’. 

Is daoine maorga iad. Ní hé go
bhfuilid aineolach agus saonta, a
mhalairt. Tuigeann siad nach féidir
leo aon tionchar a bheith acu ar a
stair. 

Tá gach gné ailtireachta slán ann.
Agus is deas ann iad. 

Ón gcéad chéim a thógfaidh tú ar
an bpríomhchearnóg, an Rynek
Glówney, cuirfidh an chathair seo faoi
dhraíocht tú lena foirgnimh
mhaisithe, a séipéil álainne agus a
traidisiúin aisteacha ach iontacha. 

B’fhéidir gur comhartha aoise atá
ann, ach tá nós agam le blianta beaga
anuas cuairt a thabhairt ar shéipéil i
ngach chathair ina mbím. Insíonn
siad scéal na cathrach sin. 

Is féidir saibhreas na cathrach a
chomhaireamh in Ardeaglais Mhuire
a sheasann ar an gcúinne thoir den
chearnóg – séipéal ina bhfuil altóir

ársa os cionn 500 bliain d’aois, snoite
as dair agus líomaí ag an ealaíontóir
chlúiteach, Veit Stross. 

Bíodh is gur ghabh an tríú Reich an
altóir agus gur tógadh go Nuremberg
í in 1941, deineadh athchóiriú uirthi i
ndiaidh an chogaidh agus crochadh
arís sa séipéal í in 1957.  

Tá rud eile faoin Ardeaglais seo ar
fiú tagairt a dhéanamh dó – nós trai-
disiúnta atá fréamhaithe sa tríú haois
déag. De réir na staire, nuair a tháinig
na Mongólaigh ar ionradh na cathrach
in 1241, sheas fear faire amháin an fód
agus shéid adharc chun lucht cosanta

na cathrach a mhúscailt. 
Bíodh is gur bhuail saighead sa

scornach é, ag ciorrú an fhógra de
bharr a ghortaithe, deineadh dóthain
gleo chun na geataí a dhúnadh agus
sábháileadh an chathair. Ó shin i leith,
tá fostaí pobail ar dualgas trúmpa a
shéideadh ó bharr na hEaglaise ar
bhuille na huaire an chloig. 

Tugtar an Hejnal Mariacki (Maid-
neachan Mhuire) ar an bport cúig nóta
a seinntear ó na fuinneoga thuaidh,
theas, thiar agus thoir den túr is airde.
Anois, fostaítear baill den tseirbhís
dóiteáin leis an port a sheinnt ceithre

huaire gach uaire an chloig. 
Bímíd tapaidh sa tír seo stad a chur

lenár dtraidisiúin agus ‘bogadh chun
cinn’ le cibé stíl nua a thagann an treo.
Tá fianaise i dtíortha máguaird dúinn,
áfach, a bhréagnódh an cleachtas sin. 

Gan ach ceathrú céad caite ó bhain
an Pholainn a saoirse ó réimeas an
Chumannachais amach (creidiúint a
leagann siad le Jan Pavel II), chaithfeá
a rá gur iomaí ábhar chun feabhais atá
tugtha chun cinn ag muintir na
Polainne. Dea-shampla iad go cinnte
dár gcomharsana as lár agus oirthear
na hEorpa.

Monarchan Pfizer, Baile Átha Cliath.

Focail le Gaoth Le Concubhar Ó Liatháin

Donncha Ó hÉallaithe

DHÁ scór bliain ó shin, ní mó ná sásta a
bhí Rialtas Fhianna Fáil le Radio na
Gaeltachta. Ní raibh RnaG ach ar an
aer le cúig seachtainí, nuair a chuir
Bobby Molloy ina leith go poiblí ar
Theilfís Éireann go raibh claontacht
sna cláracha a deineadh faoin reifre-
ann ar bhallraíocht na hÉireann sa
Chomhphobal Eorpach.

Is cosúil gur tugadh cead
d’urlabhraithe ó Chearta Síbhialta na
Gaeltachta an cás a dhéanamh in
aghaidh an Chómhargaidh ar Raidió
na Gaeltachta. Is léir go raibh faitíos ar
Fhianna Fáil go bhféadfadh go mbeadh
RnaG ina ghléas éifeachtach
bolscaireachta ag Cearta Síbhialta na
Gaeltachta. 

Nuair a chas George Colley, an tAire
Airgeadais, le Comhairle an Raidió ar
an 19 Lúnasa 1972 níor chuir sé fiacail
ann. Dúirt sé le baill na Comhairle go

raibh an Rialtas ag brath orthu
‘féachaint chuige nach líonfar na meáin
chumarsáide le glórtha ag fógairt tuair-
imí atá  neamh-ionadaíoch agus uaire-
anta ainrialach’. Ag tagairt don reifre-
ann faoin gComhphobal Eorpach, dúirt
sé gur léirigh cláracha RnaG  ‘claonadh
in aghaidh an Chomhphobail’ agus gur
samhlaíodh do go leor éisteoirí gur ‘mar
shórt cheanncheathrú leathoifigiúil
don ghluaiseacht in aghaidh an
Chomhphobail’  a bhí Casla ag fei-
dhmiú. 

Spreag a chuid cainte neart litreacha
agus ráiteas. Ina cholún seachtainiúil
ar an Irish Times, a foilsíodh dhá scór
bliain ó shin, ní mó ná sásta a bhí an file
Seán Ó Ríordáin le hionsaí Colley ar
fhoireann RnaG. 

Irish Times, 26 Lúnasa, 1972

Ionsaí an Aire
Seán Ó Ríordáin

‘TÁ ionsaí déanta ag Aire na Gaeltach-
ta ar Radio na Gaeltachta – ionsaí
tromchúiseach, neamhriachtanach,
bagarach, míthráthúil agus má tá sé
léite i gceart agam, gangaideach. Deal-

raíonn sé dom go raibh nimh istigh
aige don raidió so le fada an lá….

Sé chuid an aire i leith Radio na
Gaeltachta ná go raibh a chuid
cláracha claonta i gcoinnigh ball-
raíocht sa Chómhargadh le linn
fheachtas an reifrinn. Níor chuala an
t-aire féin na craolta. Níl aige ach dúirt
bean liom go ndúirt bean léi. Dúirt sé
gur fhéach cuid mhór éisteoirí ar an
an raidio so mar lárinead (sic)
leathoifigiúil in aghaidh an Chomhar-
gaidh….

Deinim amach go bhfuil Raidió na

Gaeltachta ar iontaisí na linne seo
toisc go gciallaíonn sé go bhfuil an
teanga Eorpach dheireanach ach
amháin an Bhascais dúisithe as an
dtost meicniúil ina raibh sí. Do
chualathas meicniúil cheana í ach bhí
sí bearnaithe. Tá seilbh glacaithe aici
ar ré na teicneolaíochta. Tá caighdeán
na gcláracha tábhachtach ach tá rud
níos tábhachtaí ag baint leis an
stáisiún so agus sé sin Gaeilge bheo a
bheith á síorchraoladh aige. Raghaidh
sí anois i bhfo-aigne daoine fé mar a
théann gach teanga a cloistear go rial-

ta. Réamhamharc ar an Éire ina mbei-
dh Gaeilge á labhairt is ea an radio
so…. 

Sé seo an chéad uair go gcualathas
an teanga so go poiblí gan a bheidh ina
cuid de rud eile. Níor sheasaimh R.T.E
don teanga so riamh fé mar a
sheasann Radio na Gaeltachta. Gaol
bocht ab ea an Ghaeilge ar R.T.E. Ba
mhaith leat an radio nua so a bheith
náisiúnta ní áitiúil. Ach sé a
dheineann náisiúnta é sa gcás so ná é
a bheith áitiúil. …

Caithfidh Radio na Gaeltachta fás as
an nGaeltacht. Rófhada a bhíomara ag
iarraidh an Ghaeilge a athbheochan
de réir aigne an Bhéarla. Rud daonna
croíúil is ea an nuacht áitiúil ar
shocraidí agus ar phóstaíocha, etc.
Ach mar sin féin ní chun go gcloisfí é
ag labhairt ar a imleacán féin atá
Radio na Gaeltachta ann. Friotháilt ar
riachtanas níos leithne is ea na cain-
teanna a thugann Piaras Ó Gaora ar
pholaitíocht Mheiriceá….

Ceann des na craolta is gairmiúla
agus is suáilcí dá gcuala riamh ab ea
Tomás Ó Cinnéide ag craoladh ó
Bhaile na nGall nuair a dúirt sé go
raibh beirt bhan chomh ceanúil ar a
chéile is a bheadh bó ar choca féir….”

SÚIL SIAR na Seachtaine

RnaG, An Chomhphobal Eorpach agus an Ríordánach

George Colley, An t-iarAire Airgeadais.

Oidhreacht Uí Choileáin – Ní bheadh sé i
bhFine Gael Enda ná i Sinn Féin ach an oiread!

N
A diabhail meáin
shóisialta sin arís.
An uair seo ba ráiteas
ar “Facebook” Dé
Céadaoin seo caite a

spréach mé.  
Bhí an ráiteas ag maíomh gur

“thug Mícheál Ó Coileáin a
bheatha ar son an Rí agus na hIm-
pireachta” cothrom an lae sin 90
bliain ó shin. 

Chomh fada agus a bhaineann
sé liomsa, is bréag mhallaithe
mhaslach é sin chun cur síos a
dhéanamh ar dhúnmharú mo
chomh-Chorcaíoch agus mo
chomh-Éireannaigh.  

Ach glacaim leis go bhfuil
daoine ar an oileán seo a chrei-
deann go ndearna Ó Coileáin tréas
mar gheall ar críochdheighilt na
tíre a cheadú nuair a shínigh sé an
Chonradh míchlúiteach sin a
d’fhag Éire ina dhá chuid ón lá sin
go dtí an lá seo. 

Na daoine a sheas i gcoinne
Collins an uair sin, cé acu an raibh
láimh acu ina bhás nó ná raibh,
leithéidí De Valera, Frank Aiken
agus a thuilleadh nach iad, bhío-
dar páirteach ina dhiaidh sin i rial-

tais ó Dheas a dhaingnigh an
chríochdheighilt céanna.  

Más fíor do na leabhair staire,
dhiúltaigh De Valera athaontú na
tíre mar chúiteamh ar pháirtíocht
na hÉireann sa Dara Cogadh
Domhanda ar thaobh na
Breataine.  

Nach aisteach an scéal freisin go
raibh Seán Russell, ceannasaí san
IRA ag an am, thall sa Ghearmáin
le linn an Chogaidh agus é ag iar-
raidh cabhair ó na Naitsithe chun
‘réabhlóid’ a chur ar bun in Éirinn
a thabharfadh mar thoradh air
athaontú na tíre, mar dhea. 

Tá stair fhada sa tír seo atá breac
le ceannairí a ghlac an cinneadh
mícheart ag an am mícheart – De
Valera, Aodh Rua Ó Néill, Diar-
muid Mac Murchú, Bertie Ahern,
Brian Cowen agus Brian Lenihan,
agus a thuilleadh nach iad. 

Cad é an sórt stair a bheadh ag
an tír seo dá mba rud é go raibh
nithe tar éis titim amach i slí eile?  

Dá mbeadh Ó Coileáin tar éis
teacht slán ó Bhéal na Blá, [stet:
Tá an teangeolaí Roibeard Ó hUr-
dail tar éis a chruthú gurb é ‘Béal
na Blá’ ainm cheart suíomh an

luíocháin seachas ‘Béal na
mBláth’]  cén sórt tíre a bheadh
againn inniu?

An mbeadh sí chomh
míchothrom agus atá inniu, mar
shampla?   Ní amháin go bhfuil
críochdheighilt pholaitiúil ar an
oileán seo ach tá ‘pobal-dheighilt’
idir shaibhir agus daibhir (na
bocht ag íoc fiacha leithéidí Sheán
Quinn agus a chlann, Seanie Fitz-
patrick agus eile) agus teanga-
dheighilt idir Béarla agus Gaeilge.

Ní fheadar cén páirtí ina
mbeadh an Coileánach dá
mbeadh sé beo inniu – ní chreidim
go bhfeicinn é i bhFine Gael in
ainneoin an méid a mhaígh Enda
Kenny ag chomóradh Bhéal na
Blá, ach ní dóigh liom ach an
oiread go liostáladh sé le Sinn Féin
i bhfianaise chomh compordach
le críochdheighilt agus atá an
páirtí sin.   

Nuair a thugann tú faoi ndeara
go mbionn cur chuige polaitiúil
éagsúil ag an bpáirtí ag brath ar an
taobh den teorainn ar a bhfuil
siad, tá sé soiléir nach aon pháirtí
uile-Éireann é an páirtí sa chiall a
thuigeann tusa agus mise.  

Tá siad sásta ciorruithe a
cháineadh ó Dheas ach iad a chur i
bhfeidhm ó Thuaidh.  Molann
Michelle Gildernew Seán Quinn ó
Thuaidh ach cáineann Mary Lou
McDonald ó dheas é.   Cinnte, tá
an teorainn seo ana áisiúil do
Shinn Féin. 

Dá dtuirlingeodh spásárthach ó
Mhars amárach, táim cinnte nach
gcreidfeadh na taistealaithe gur
‘Éireannaigh Aontaithe’ iad SF.

Ach níl an t-alt seo in ainm is a
bheith mar gheall ar Shinn Féin
ach an tslí go lúbtar an stair inniu
chun insint éagsúil agus claonta a
thabhairt ar an méid a tharla san
am atá caite. 

[Os rud é nach aon doichíní iad
SF ag lúbadh na staire agus ag cur
cúrsaí an lae inniu as a riocht,
b’fhéidir nach íonadh sin!]

B’Éireannach uasal é an Coileá-
nach a throid ar son a thíre agus a
thug a bheatha ar son ár saoirse.
Níor éirigh leis saoirse iomlán a
bhaint amach ach fuair sé saoirse
dúinn chun saoirse a bhaint
amach.   

Orainn féin an locht nár chomh-
líonamar a oidhreacht.

'An fear mór', Mícheál Ó Coileáin, dá mbeadh sé
beo inniu cén páirtí a mbeadh sé ina bhall de? 

Scéal na Gaeilge i
mBaile Átha Troim 
A Eagarthóir

Is é an trua go bhfuil bun an liosta maidir
le labhairt na Gaeilge bainte amach ag Baile
Átha Troim. (Tuairisc Dhonnchadh Uí Éal-
laithe, Gaelscéal 8 Lúnasa 2012) 

Bhí an tráth ann nuair nach raibh ach
dornán daoine i mBaile Átha Troim agus san
mórcheantar máguaird, a raibh Gaeilge acu. 

Ach bhí fonn ar chuid de mhuintir an
bhaile í a fhoghlaim agus bhí siad sásta í a
úsáid ainneoin feachtas imeaglaithe a
reáchtáil Arm Shasana agus an RIC. Tá an
sliocht seo leanas ón Meath Chronicle 25
Nollaig 1921 fágtha gan athrú:

“Tá cath á chur ar an nGaedhlig fós ag
lucht airm Shasana. An tseachtain atá caite
againn do cuireadh d’fhiachaibh ar
shiopadóirí san Átha Thruim a n-ainm-
neacha as Gaedhlig go raibh ós cionn an
dorais acu a bhaint anuas. Do bhí piostal ag
gach ceann lucht airm Shasana agus do
chuireadar eagla mhór ar na siopadóirí agus
an tráthnóna sin do bhí an Ghaeilg dubhaigh
amach.”

Faoi thus 1920 bhí an feachtas imeaglaithe
in aghaidh na Gaeilge san Mhí agus
máguaird faoi lán tseoil.  Bhí sé de nós ag na
póilíní, “faoi éide agus faoi airm” a theacht i
láthair ag ranganna Gaeilge chun na fogh-
lamóirí a chur ó dhoras. In eagrán 21 Lúnasa
1920 tuairscíodh eachtra mar sin a thárla in
An Seanchaisleán, ach ba eachtra é nár chuir
cosc le díograis na ndaoine. Cúpla lá in dhi-

aidh sin bhí dhá mhíle duine i láthair ag
“aeridheacht” i  gCo na Mí.

Theastaigh níos mó ná póilíní ag na ran-
ganna chun an ghluaiseacht a chur ó mhaith
agus san eagrán 26 Márta 1921 tuairiscíodh
an chéad dúnmharú. Bhí Pádraig Mac
Domhnaill, as Páirc na gCloch, Achadh an
Iúir, Co an Chábháin, a bhí ina mhacléinn i
Má Nuat, sa mbaile ar saoire tinnis. Dúirt an
Meath Chronicle gurb Gaeilgeoir líofa é agus
gníomhaí ar son na teanga. Tháinig “Fórsaí
an Choróin” chun é a ghabháil. Rith sé
amach as an teach agus leanadar trí na
páirceanna é ar feadh leath mhíle sular
mharaíodar é.

Faoin cheann teidil “An Sean Teanga: Géar
Lean Mhaint  na Teangan”, dúirt an Meath
Chronicle: “Bhí  ‘Misneach’ ag cur síos ar
Arm Shasana agus an Ghaeilg agus scríobh
sé mar seo  ar an gContae seo againn, Co na
Midhe. Do cuireadh d’fhiachaibh ar Lorcán
Ó Ruadháin agus ar mhuintir Shiopa na
nGaedhael san Uaimh a n-ainmneacha
Gaeilge a bhaint anuas dá siopaí agus do
chuireadh d’fhiacaibh ar Mhata Mac Domh-
naill an rud céanna a dhéanamh i gCean-
nanas Mór. (Tá) Timire Gaeilge san Uaimh,
Ciarán Ó Connell curtha i bpríosún agus
Seosamh Mac Coillte. Rugadh freisin ar Seán
Mac Na Midhe, an mhaistir scoile, Peadar
Mac Niallghuis agus Pádraig Ó Conaire agus
Seán Dardas, múinteoirí Gaeilge” 

Ar an Meath Chronicle ar 4 Nollaig 1921
bhí tuairisc i mBéarla arbh fhearr, b’fhéidir a
thus a fhágail gan aistriú:

The Terror in Ardee: Two Yong Men Shot
Dead. 

“…..Seán Carroll, an Irish teacher and

Patrick Tierney, a farmer’s son, were taken
from their homes in the town on Wednesday
morning and shot dead.”      

Tuairiscíodh go raibh an bheirt acu idir 30
agus 35 bliain d’aois agus cé go raibh bá acu
le Sinn Féin, nach raibh siad gníomhach
ann. Bhí sé le tuiscint gur i ngeall ar an
nGaeilge a dhúnmharaíodh iad. Reachtáladh
fiosriúchán oifigiúil “in camera” rud a thug
le tuiscint gurb gníomh oifigiúil é an dún-
mharú.

San tuairisc, dúradh gur tógadh Seán Ó
Cearbhaill amach ón teach ina raibh lóistín
aige, ar an bPríomh Shráid, Baile Átha Fhird-
hia, timpeall a haon a chlog ar maidin an 3
Nollaig 1921. Tógadh síos taobh bhóthar é i
dtreo an stáisiúin agus caitheadh sa chorp é.
“He survived in terrible agony for some
time….”

San eagrán céanna inar tuairiscíodh
imeaglú na siopadóirí i mBaile Átha Troim,
(25 Nollaig 1921) dúradh freisin,

“Níl aon rang Gaedhilge ag dul i gCean-
nanus Mór anois. Do bhí Seán Mac Na
Midhe, an muinteoir ann agus nuair a thug
na saighdiúirí é leo as an Uaimh chun
Collinstown. 

Do thosnuig Domhnaill Ó Suilleabháin as
Ceannanas Mór ag múineadh an Gaedhlig
ins an  baile sin, acht do cuireadh é san
príosún mar an gcéadna”

Go daor a cheannaíodh cearta mhuintir
Bhaile Átha Troim chun an Ghaeilge a
fhoghlaim agus a labhairt. Ach ná mheastar
gur easpa tola is cúis le Baile Átha Troim a
bheith ag bun an liosta. Mar a léirigh Don-
nacha Ó hÉallaithe ina chuid altanna agus in
agallamh a rinne sé ar Raidió na Gaeltachta,

tá níos mó ná sin i gceist. Áit ar bith nach í an
Ghaeilge an gnáth- theanga ní bhíonn deis
ag daoine an Ghaeilge a labhairt muna
mbíonn siad rannpháirteach i líonra nó
“mionphobal” Gaeilge.  Agus, mar a thais-
peáin an taighde arís agus arís eile le
ceathracha bliain anuas, tá gnásanna
comhdhaonnacha teanga i réim i gcultúr na
hÉireann a chuireann cosc le labhairt na
Gaeilge ach amháin faoi thoscaí atá an-
neamhghnách. Aisteach go leor, tá ár
“bpleanálaithe teanga” ag dúnadh na súl fós
ar an eilifint sa gcúinne. Is trua sin, mar
d’fhéadfaí na gnásanna a athrú agus cur go
suntasach le labhairt na Gaeilge.

Maolsheachlainn Ó Caollaí

Ní eiseamláir ná
gaiscíoch d'éinne 
é Che Guevara
A Eagarthóir, a chara,

Maidir le comhairle Che Guevara dá
pháistí (litir Gabriel Rosenstock 22 Lúnasa),
is truamhéalach agus is tragóideach mar
chaith sé a shaol ag troid is ag spreagadh
réabhlóide ar fud an domhain. 

Ní eiseamláir ná gaiscíoch d'éinne é gan
trácht ar pháistí. 

Le meas mór,
Peadar Ó Caiside,
Moynehall, Cabhán. Co.an Chabháin

I NDEIREADH na dála, tá an tAontas
idir Thuaisceart Éireann agus an
Bhreatain slán sábhailte. Bhuaigh na
hAontachtóirí. 

Bhí orthu géilleadh ar go leor ceis-
teanna a bhaineann le cothrom na
Féinne (seachas comhchéim don
Ghaeilge, níor ghéill siad air sin go
fóill cé go bhfuil leid dhóchais anseo
agus ansiúd), ach ar an gceist mhór
bhunreachtúil, bhuaigh siad. 

Anois, tá siad ag iarraidh a fháil
amach cé chomh fada agus is féidir
leo dul leis an mbua seo – an bealach
ar fad siar go dtí 1969 más féidir?

Is ábhar buairimh é go bhfuil Airí
Rialtais de chuid an DUP anois ag
gríosadh Dílseoirí chun an dlí an
bhriseadh agus chun neamhaird a
dhéanamh do threoracha
Choimisiún na Mórshiúlta

Go bunúsach, tá siad ag iarraidh
máirseáil cibé áit is mian leo, cibé

uair is mhian leo. Luíonn sé le ciall
nach féidir sin a cheadú sa Tuais-
ceart.

Cinnte, bhí iompair na nDílseoirí
taobh amuigh d’Eaglais Naomh
Padraig i mBéal Feirste ar an Satharn
seo caite ionsaitheach ar Chaitlicigh.
Sin ba chúis leis. Sin a fáth a ndear-
nadar é. 

Níl sé sin inghlactha ar dhóigh ar
bith – ach an ionann sin agus a rá gur
cheart é a chur faoi chosc?

I ndeireadh na dála, níor dearnadh
aon ionsaí fisiciúil ar an Eaglais. 

Bhí sé seicteach agus biogóideach
ar ndóigh, sin rud nach séanann aon
duine.

Ach cheana, má tá saoirse cainte
agus smaointeoireachta ann, nach
ionann sin agus a rá go bhfuil an
ceart ag daoine a bheith seicteach
agus biogóideach?

Tá saoirse cainte ag gach duine,

caithfear sin a chosaint fiú, nó go
háirithe, maidir le daoine nach n-
aontaíonn tú leo.

Is féidir cosc a chur ar an mhórshiúl
áirithe seo nó ar an mbuíon ceoil
áirithe siúd atá i lár na conspóide,
ach an athróidh sé sin meon dhuine
ar bith? 

Cinnte, bhí sé ‘ionsaitheach’, ach
ná déanaimis dearmad gurb é an
gnáth-phort ata agolaiteoirí Aon-
tachtacha a rá go bhfuil an Ghaeilge
agus cultúr na nGael ‘offensive’. 

Ar ndóigh, taobh amuigh d’aon
cheist maidir le saoirse cainte, tá
ceisteanna níos bunúsaí ann: an
ceart dul i mbun gnó an lae,
siopadóireacht a dhéanamh, am a
chaitheamh le do theaghlach,
bogadh ó áit go háit gan bac – is táb-
hachtaí iad ná aon cheart cultúrtha. 

Ar scor ar bith, tá géarghá le caint
idir an dá thaobh, ach caithfear a

bheith soiléir le ceannaireacht an
DUP, cibé bóthar a bhfuil siad ag iar-
raidh siúl air, níl aon bhóthar ag dul
ar ais go dtí 1969.

Na Cluichí
Parailimpeacha
Tráthnóna inniu, cuirfear tús leis na
Cluichí Parailimpeacha thall i
Londain Shasana. 

Glacfaidh 4,200 aclaí as 150 tír páirt
ann.

Ina measc siúd beidh Foireann na
hÉireann le 49 aclaí ag glacadh páirte
i 10 spórt éagsúla.

Ba mhaith linn gach rath a ghuí
orthu agus táthar ag súil go
bhfaighidh siad an aird atá tuillte
acu. 

Níl aon bhóthar ar ais go 1969

OIDEACHAS

Daoine óga an réiteach ar fhadhbanna na tíre 

BEATHA AN SCOLÁIRE

Peadar de Blúit

TÁ sé ráite go mion minic ag
urlabhraithe de chuid Aontas na Mac
Léinn in Éirinn (AMLÉ), go bhfuil
bealach amach as an ngéarchéim ina
bhfuilimid faoi láthair. Lárnach sa
bhealach sin ná daoine óga, le hard-
chaighdeán oideachas acu, ag fogh-
laim agus ag fanacht sa tír. Is cosúil,
áfach, go bhfuil dearcadh difriúil ag
an rialtas. Tá an méid seo curtha in
iúl acu ón am ar thosaigh siad a
dtéarma agus tá curtha acu leis an
dearcadh seo le seachtainí beaga
anuas – an chéim is déanaí atá tógtha
acu ná tacú le hiasacht pionósach a
dhéanann gearradh níos mó ar an

méid daoine atá in ann leanúint ar
aghaidh ag an tríú leibhéal.

Ag an buiséad deireanach, chinn
an rialtas fail réidh leis an deontas do
scoláirí iarchéime i dteannta le €250
breise a chur ar tháillí cláraithe do
fhochéimithe. Anois agus iad ag iar-
raidh cúitimh ‘mar dhea’ a
dhéanamh ar easpa deontas do
scoláirí iarchéime tá siad ag tacú le
scéim na ndeontas do mhic Léinn
iarchéime atá curtha ar bun ag Banc
na hÉireann. I measc na
bpríomhfhadhbanna atá sonraithe le
hiasacht Bhanc na hÉireann tá an
mór-ráta ús de 10.8% atá leagtha síos
acu, i gcomparáid le Sasana inaa
bhfuil ráta de 0% i gceist le hiasacht

iarchéime. Lena chois sin, ní mór
don duine atá ag cur isteach ar an
iasacht cuntas bainc le ráta crei-
dmheasa dearfach a bheith acu.
Freisin, ní mór dóibh tosú íoc ar ais
taobh istigh de thrí mhí ón am a
gcríocchnóidh siad a gcéim. – níl
cabhair ar bith ar fáil ó thaobh costas
lóistín de, mar shampla. Ar an iom-
lán tá an scéim seo iomlán eas-
namhach!

A chur sin ar fad san áireamh is
beag spreagadh a thugann sé don
mhac léinn óg fanacht sa tír, agus a
gcuid scileanna agus a n-oiliúint a
choinneáil anseo. Cén duine arbh
fhearr is nó léi fanacht anseo leis an
saghas ualaigh sin orthu i gcom-

paráid le himeacht ó na dúthaigh seo
– ag tógáil leo scileanna a chabhródh
leis an tír a chur ar bhóthar na leasa.
Tá an rialtas de shíor a rá go bhfuil
siad ag iarraidh feabhas a chur ar
rudaí sa tír seo agus infheistíocht a
dhéanamh sa todhchaí. Is cosúil,
áfach, nach dtuigeann siad go bhfuil
intinn slán, cumasach de dhíth ón tír
chun cabhrú linn sa todhchaí sin. 

Tá an rialtas lánábalta breathnú
chomh fada chun tosaigh leis an
gcéad bhuiséad eile, agus b’fhéidir
an chéad toghchán eile, ach is cosúil
faoi láthair nach bhfeiceann siad aon
rud i ndiadh 2016 nuair a bheidh a
dtréimhse thart. Ní mór a chur i
gcuimhne dóibh nach leor srian a

chur ar an easpa atá ar chuntais na
tíre faoi láthair. Caithfear breathnú
ar aghaidh go dtí an t-am nuair a
bheimid ag súil le bheith i stad níos
fearr mar thír. Tá gá againn teach-
taireacht a chur chuig an rialtas
anois go bhfuilimid ag iarrfaidh tuil-
leadh cabhrach dóibh siúd a
stiúróidh sinn as an géarchéim seo
amach anseo.

Tá AMLÉ ag moladh plé a
dhéanamh le d’Aontas áitiúl sula
nglacann tú le haon iasacht agus bí
cinnte do chuid siopadóireacht a
dhéanamh roimh ré. Tá roghanna
eile ann seachas iasacht ó Bhanc na
hÉireann agus roghanna i bhfad níos
fearr chomh maith céanna.

Tá cás na matamaitice níos
measa ná cás na Gaeilge fiú 
Anailís le Diarmuid Ó Muirgheasa 

N
Í haon nuacht é nach
dtuigeann mórán den
phobal i gcoitinne cúrsaí
matamaitice. Is trua é,
ach tá comparáid ion-

tach cóngarach le déanamh idir an
mhata agus an Ghaeilge sa tslí sin. Cé
mhéid dalta ardteiste a fhágann an
scoil chuile bhliain le fuath damanta
don dá ábhar úd?

Is trua agus tragóid é i gcás na
Gaeilge, ar ndóigh, agus is dócha go
dtuigeann lucht léitheoireachta
Ghaelscéal go maith é sin. Ach ar an-
chuid slite, tá cás na matamaitice i
bhfad níos measa.

Is ón mhatamaitic a shíolraíonn
mórán de na dul chun cinn is táb-
hachtaí a rinne an tír seo (agus tír ar
bith eile) le blianta beaga anuas.
Smaoinigh ar na comhlachtaí ríomhe-
olaíochta uilig atá againn sa tír anois -
tá an mhatamaitic mar bhunús lena
gcuid oibre uilig. Comhlachtaí atá
bainteach leis na heolaíochtaí eile ar
fad , tá an rud céanna fíor fúthu
chomh maith. 

Ar an taobh eile, shíolraigh mórán
de ghéarchéim gheilleagrach 2008 ón
easpa tuisceana a bhí ag lucht
baincéireachta, agus ag an bpobal i
gcoitinne, ar mhatamaitic na heacna-

maíochta. Maidir le cúrsaí
polaitíochta, is mion minic samplaí
de pholaiteoirí (agus lucht
iriseoireachta, le bheith cóir faoi) a
bheith ag baint úsáide as figiúirí le
dallamullóg a chur ar phobal nach
bhfuil ar a gcompord le huimhreacha
móra, casta.

I gcás nach mór proifisiún ar bith,
tá buntáiste ollmhóra ag baint le
hardchaighdeán matamaitice, agus tá
buntáistí don sochaí i gcoitinne má tá
an leibhéal ard sin ag cuid mhór den
phobal.

Cén fáth, más fíor sin ar fad, go
bhfuil an oiread sin drogaill ar dhaltaí
iarracht a dhéanamh ar scrúdú
mhatamaitic ardleibhéal na hardteis-
timéireachta?

Is léir, ón radharc atá agamsa air, go
bhfuil dhá mhórchúis ar leith i gceist. 

Ar an gcéad dul síos, is léir go bhfuil
modh múinteoireachta iontach eas-
namhach in úsáid in an-chuid áitean-
na mórthimpeall na tíre. Cé go raibh
sé de phribhléid agamsa roinnt múin-
teoirí do-chreidte maithe a bheith
agam agus mé ar scoil, is cuimhin
liom chomh maith múinteoirí eile a
d’iarr orm teoirimí fadálacha mata-
maitice a fhoghlaim de ghlanmheab-
hair, rud atá chomh háiféiseach agus
atá sé deacair. 

Níl an locht uilig ar na múinteoirí,

áfach; tá sé de dhualgas acu siollabas
a mhúineadh atá iontach fada agus
áiféiseach leathan, agus daltaí a bhrú
tríd sa tslí 's gur féidir leo ceisteanna
ar leith a fhreagairt chomh maith
agus is féidir ag deireadh an diabhal
rud uilig.

Agus is uaidh sin a shíolraíonn an
dara mhórfhadhb. Tá cúrsa mata-
maitice na hardteiste i bhfad ródhea-
cair ach, ag an am céanna, i bhfad
róshimplí chomh maith.

Caithfidh go bhfuil a dhá oiread
oibre ag baint le A1 sa mhatamaitic
agus atá le A1 in ábhair eile (eacna-
maíocht baile, b’fhéidir? N’fheadar.
Níor ghlac mise páirt san ábhar sin

riamh, ach taibhsítear dom go bhfuil
pointí CAO éasca ann). 

Ag an am céanna, níl leath a
dhóthain ullmhúcháin i gcúrsa na
hardteiste don té ar mhian leo freast-
al ar chúrsa matamaiticiúil san
ollscoil. Ba mhion minic i mo chúrsa
innealtóireachta gearáin ó léachtóirí
mar gheall ar leibhéal matamaitice an
ranga, ba chuma an raibh 'A' nó 'B'
aimsithe ag tromlach mór dúinn san
ardteist. 

Ní haon ionadh domsa é sin. As 42
tréimhse múinte sa tseachtain, ní
raibh agamsa ach sé rang mata-
maitice. Fiú gan ach an líon ab ísle de
chúrsa teanga á ghlacadh agam, bhí
seacht dtréimhse dhéag á
chaitheamh agam idir Béarla, Gaeilge
agus Gearmáinis.

Tá cás aisteach ann mar sin, is cin-
nte, agus teipthe ar Airí Oideachais i
ndiaidh a chéile dul i ngleic i gceart
leis. I measc na n-iarrachtaí, sílimse
go bhfuil maitheas éigin le “Project
Maths”, a dhéanann iarracht an cúrsa
a chasadh i dtreo tuisceana, seachas
foghlaim de ghlanmheabhair. Sílim
freisin go raibh ciall leis na pointí
bónais, ach cheapfá ón raic a bhí ann
le coicís anuas go mb’fhéidir gur mise
an t-aon duine a cheapann sin.
Formhór na tíre, is cosúil go gceapann
siad go bhfuilimid ag déanamh iar-

rachta teangeolaithe a bhrú i
leataobh.

Tuairim é seo atá íorónta go maith,
nuair a smaoiníonn tú go bhfuil rogha
os cionn dosaen teangacha ar chúrsa
na hardteiste. Téigh ag lorg ábhair
mhatamaitice agus ní aimseoidh tú
mórán níos mó na matamaitic fhei-
dhmeach agus an mhatamaitic féin.
Leis na hathruithe atá tagtha air le
blianta anuas, ní féidir fiú fisic a
chomhaireamh mar ábhar mata-
maiticiúil a thuilleadh.

Domsa, tá réiteach éasca air seo ar
fad. Sa tslí chéanna a roinntear an
eolaíocht ina trí ábhar éagsúla, agus
an rud céanna fíor i gcás gnó, ba chóir
go mbeadh ar a laghad trí chúrsa
matamaitice ar fáil do dhaltaí
ardteiste. Is cuma cén rogha de chúr-
sa ollscoile a dhéanann siad, seasann
cumas matamaiticiúil do dhuine ar
bith a bhfuil sé acu. 

Bíodh na cúrsaí sách gearr nach
gcuirfidh siad faitíos a chur ar
dhaoine, agus sách suimiúil le daltaí
a mhealladh, agus beidh deireadh leis
an gcomhrá ar fad faoi “lúbadh” i
margadh pointí an CAO. Ní bheidh gá
le pointe bónais ar bith, agus beidh
cothromaíocht éigin ann ar deireadh
dóibh siúd a bhfuil cumas mata-
maitice acu seachas cumas teangeo-
laíochta.

PIC :JAMES HORAN/PHOTOCALL IRELAND

Gaelscéal ar Scoil
www.oideachas.gaelsceal.ie

Forlíonadh agus suíomh
oideachasúil don dara leibhéal
Forlíonadh ar ais sa nuachtán 5 Méan Fómhair

San fhorlíonadh ar feadh 30 seachtain den 
bhliain iar-bhunscoile beidh:

• Nótaí tacaíochta don rang Gaeilge, don Ardteistiméireacht agus don
Teastas Sóisearach.

• Nótaí tacaíochta le Comhar na Múinteoirí Gaeilge.
• Nótaí OSSP/OSPS
• Ailt ghairmthreoracha. 

Lean muid ar: Le tacaíocht ó:

Síntiúis do 

mhúinteoirí 

agus daltaí 

ar phraghas

íseal!

Tairiscintí ar shíntiúis do
Ghaelscéal ar Scoil

Chomh maith le praghas speisialta
íseal do mhúinteoirí agus do dhaltaí,
gheobhaidh múinteoirí a ghlacann 

síntiús idir seo agus 28 Méan
Fómhair an deis chun na 

duaiseanna ar chúl a bhuachan :

Níl le déanamh ach an 
fhoirm shíntiúis ar chúl a 

sheoladh isteach!

• 19GAELSCÉAL 

www.oideachas.gaelsceal.ie
Gaelscéal ar Scoil

Lean muid ar: Le tacaíocht ó:

Máirtín Ó Catháin

D’FHÉADFADH An Bille um
Dhócmhainneacht Phearsanta go leor
brú a chur ar ghluaiseacht na gComhar
Creidmheasa sa Phoblacht.Ní dhéar-
fadh urlabhraí na gluaiseachta i mBaile
Átha Cliath an tseachtain seo ach go

bhfuil siadsan ag déanamh mion-
staidéar ar an mBille. 

Ach creideann daoine san eagraíocht
ar fud na tíre go bhféadfadh forálacha
an Bhille seo droch-chroitheadh a
bhaint as cuid de na craobhacha.

Is é an chuid den reachtaíocht seo a
bhaineann le daoine a bhfuil iasachtaí

níos lú ná €20,000 le n-aisíoc acu is mo
atá ag cur imní ar lucht stiúrtha na
gComhar Creidmheasa. 

I gcásanna mar sin, d’fhéadfadh
duine a dhul chuig áisíneacht Stáit agus
teastas a fháil a chruthódh nach
mbeadh sé nó sí in ann an t-iasacht a
íoc ar ais.               Ar lean ar leathanach 2

04.07.2012•€1.65  (£1.50)
Uimh. 27Ag Cothú Phobal na Gaeilge

www.gaelsceal.ie

Damhsa
Zumba:
Seo an
rud!
L. 24

Gaelscéal 04.07.2012

An Clár agus
Baile Átha
Cliath –
cluiche mór
na seachtaine
L. 30

An Clár agus
Baile Átha
Cliath –
cluiche mór
na seachtaine
L. 30

Níl ag éirí
leis an
gcosc ar
dhrugaí
L. 15

Baol don Chomhar Creidmheasa
ón mBille Dócmhainneachta

Slua ag faire ar luaimheanna

Seirbhís
Fiadhúlra
ag lorg
foinsí
Ghaelscéal 
Tuairisceoir Ghaelscéal

TÁ an tSeirbhís
Páirceanna Náisiúnta
agus Fiadhúlra ag lorg
eolais faoi fhoinsí
Ghaelscéal a bhaineann
le conspóid faoi chearca
fraoigh i gConamara.

Thuairiscigh an
nuachtán seo an tseach-
tain seo caite gur
maraíodh go leor caróg
agus snag breac sna
sléibhte in iarthar
Chonamara le cúpla mí
anuas mar chuid d’iar-
rachtaí an chearc
fraoigh a chaomhnú.

Tá an SPNF i mbun
fiosrúcháin faoin
tuairisc agus d’iarr siad
ar iriseoir Ghaelscéal,
Mairtín Ó Catháin, eolas
a thabhairt dóibh faoina
chuid foinsí.

Tá an tUasal Ó
Catháin agus Gaelscéal
ag diúltú glan don iar-
ratas.

Bhí oifigigh de chuid
na seirbhíse in iarthar
Chonamara le cúpla lá
anuas agus iad i mbun
fiosrúcháin faoi cheist
na gcaróg agus na
gcearc fraoigh. 

Ar lean ar leathanach 2

An luaimh Francach, Camper, i nduganna na Gaillimhe tar éis di an Rás Aigéin Volvo a bhuachan go moch maidin inné.



16 • GAELSCÉAL 
Dé Céadaoin, 29 Lúnasa, 2012

Gaelscéal ar Scoil
www.oideachas.gaelsceal.ie

Aimn na Scoile:

Seoladh:

Teagmhálaí:

Fón:

Ríomhphost:

Foirm shíntiúis
Chun síntiús a ghlacadh líon amach an fhoirm shíntiúis agus seol chuig:

Gaelscéal ar Scoil, An Chuasnóg, Baile Ard, An Spidéal, Co. na Gaillimhe.
Téann na síntiúis díreach chuig an scoil tríd an bpost ( suas go dtí 19 cóip ) 

nó le cúiréir ( os cionn 20 cóip). Costas cúiréara €7.50 sa tseachtain.

Má tá aon cheisteanna agat is féidir teagmháil a dhéanamh leis an 
gcomhordaitheoir oideachais 

Caroline Ní Chualáin ag scoil@gaelsceal.ie nó 091-897766

Rogha A
1 cóip x 30 seachtain =  €40.50

Rogha B
3 chóip x 30 seachtain = €102.00

Rogha C
idir  4 chóip agus 19 cóip
Cóipeanna breise de rogha B = 50c x 30 seachtain.
€102.00 +__________ cóip bhreise @50c x 30 seachtain = €__________

Rogha D
Os cionn 20 cóip
50c x __________ cóip x 30 seachtain = €__________
Costas cúiréara €7.50 x 30 seachtain = €__________

Údaraithe ag: .....................................................   

Dáta: ...................................................................

Dearbhán €20 ó Chló 
Iar-Chonnacht do gach 
duine a ghlacann síntiús le
haghaidh 3 chóip nó níos mó

Do scoil a
bheith sa
mhála mór
chun Samsung
Tablet a
bhuachán 

Rogha D

Rogha B agus C

Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir 
grianghraif de a sheoladh chugainn ag pic@gaelsceal.ie Ní mór go mbeadh caighdeán réasúnta sna pictiúir agus cead faighte agat
iad a fhoilsiú ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Bhi bronnadh teastasspeisialta ag an fhéile, Milwaukee Irish Fest, ar mic léinn as Ollscoil Wisconsin Milwau-
kee, a d’fhreastal ar Sheimeastar Cholm Cille ag Oideas Gael agus Ollscoil Uladh, Mhig Aoidh. Ó chlé:  Liam Ó
Cuinneagáin (Oideas Gael), Paul Maskey, MP, ceathrar de na mic léinn a fuair teastas, An tOllamh John Gleeson
(Roinn na Ceiltise, Ollscoil Wisconsin, Milwaukee)  agus  Basil MccRea  MLA.

An Seaimpín Dornálaíochta, Bernard Dunne i gcuideachta Bhríd Uí Ghallchóir, An tAthair Brian Ó
Fearraigh, Eugene Ó Gallchóir agus Bernie Ní Mhaolagain ag an gCabaret Craiceáilte ar an Bhun
Beag, Gaoth Dobhair ag an deireadh seachtaine. [PIC. TOMÁS Ó CUIREÁIN]

Seastán na Ceathrún Gaeltachta, iarthar Bhéal Feirste, ag an Irish Fest i Milwaukee
sna Stáit Aontaithe ar na mallaibh. I measc na gcuairteoirí, tá ionnadaithe na
Ceathrún Gaeltachta, Frainc Mac Cionnaith, Gráinne Holland agus Paul Maskey. 

Rónán Ó Direáin, Baile an tSagairt, An Spidéal
a thóg an bonn airgid le déanaí ag na Cluichí
Pobail Náisiúnta i mBaile Átha Luain, sa rása
rothaíochta faoi 14. Bhí Rónán ag déanamh
ionadaíochta ar son Chois Fharraige sna
Cluichí Náisiúnta. Ghnóthaigh Rónán an bonn
airgid anuraidh ag na Cluichí Pobail Náisiúnta
chomh maith, sa rása rothaíochta faoi 12.

[PICTIÚR: DONNCHA Ó HÉALLAITHE]

Tá Cumann Gaelach Leath Chathail i ndiaidh
comhghairdeas a dhéanamh le dalta rang 7 i
nDún Pádraig ar éirigh léi A* a fháil ina GCSE
Gaeilge. Ghlac Áine Ní Nualláin (sa phictiúr) , aon
bhliain déag d’aois, ar dalta í  mBunscoil Mhuir
agus Pádraig i nDún Pádraig, ghlac sí an scrúdú
le daltaí eile GCSE in Ardscoil Naomh
Maolmhaológ Caisleán Uidhilín, Contae an Dúin.
Ar filleadh chun na scoile i mí Meán Fómhair
beidh Áine ag freastal ar an ionad Gaeilge in Ard-
scoil Naomh Maolmhaológ, áit a leanfaidh sí
lena cuid staidéar trí mheán na Gaeilge.

Sheol Donnchadh Mac Fhionnlaoich, TD., Aire Stáit sa Roinn Ealaíon, Oidhreachta agus
Gaeltachta, ceardlann idirnáisiúnta logainmneacha an tseachtain seo in amharclann The Helix,
Ollscoil Chathair Bhaile Átha Cliath. Bainistiú agus foilsiú sonraí logainmníochta ar líne is téama
don cheardlann. D’eagraigh Fiontar, Ollscoil Chathair Bhaile Átha Cliath, an cheardlann i
gcomhar leis an mBrainse Logainmneacha, an Roinn Ealaíon, Oidhreachta agus Gaeltachta. Tá
Bunachar Logainmneacha na hÉireann (logainm.ie) á fhorbairt ag Fiontar ó 2007 i leith, i bpáirt
leis an mBrainse Logainmneacha.(Clé go deas) Helen Kerfoot – Cathaoirleach, United Nations
Group of Experts; An tAire Stáit;, An tOllamh Brian Mac Craith, Uachtarán DCU; Dónal Mac Giolla
Easpaig – An Roinn EOG; An Dr. Caoilfhionn Nic Pháidín – Fiontar.

Johnny Ó Breisleáin, An Bun Beag, Tír Chonaill ag bronnadh pictiúr "Curach Thír Chonaill" ar
Mhéara Chomhairle Contae Dhún na nGall, Frank McBrearty. Rinne teaghlach Uí Bhreisleáin an
bronnadh i gcuimhne a n-athar, Cormac, a bhí mar Teachta Dála ó 1937 go 1977 agus mar Cheann
Comhairle ar Dháil Éireann ó 1967 go 1973. 

[PIC. TOMÁS Ó CUIREÁIN]

NUACHTRÉIGIÚNACH

CONNACHTA
NUACHT

Seoltar scéalta chuig:
nuacht@gaelsceal.ie

Os cionn €250,000 le dul chuig
Comharchumann Mhic Dara

TÁ ábhar ceiliúrtha ag muintir na
Ceathrún Rua agus ag
Comharchumann Mhic Dara i ndi-
aidh gur fhógair an tAire Stáit Mac
Fhionnlaoich gur éirigh leo
maoiniú d’os cionn €250,000 a
chinntiú.

D’fhógair Aire Stáit na Gaeltach-
ta, agus é ar chuairt sa cheantar le
gairid, go gcuirfidh sé de chumas
ar an chomharchumann ionad a
cheannach agus a athchoiriú mar

halla phobail ‘le go mbeidh sé ar
fáil mar áis don phobal.’

“Tá géarchéim áiseanna ar an
gCeathrú Rua agus is iontach an
rud é go mbeidh an t-ionad úr
againn. Tá daonra d’os cionn trí
mhíle ina gcónaí sa cheantar agus
tá ionad ag teastáil le himeachtaí
pobail a reáchtáil, ar nós yoga,
ceardlanna, ranganna agus a lei-
théid sin. Tagann thart ar 200,000
scoláire in aghaidh na bliana chuig

na coláistí Gaeilge sa cheantar
agus tá ionad ag teastáil uathu
siúd chomh maith. Beidh an halla
pobail mar chroílár d’imeachtaí an
cheantair,” a deir Seán Ó Domh-
naill, bainisteoir Chomharchu-
mann Mhic Dara.  

Dúirt an tAire Stáit go raibh sé
fíorthábhachtach go mbeadh
tacaíocht den chineál seo ar fáil
faoin Straitéis 20 Bliain don
Ghaeilge le go mbeadh pobal na

Gaeltachta in ann tabhairt faoi na
dúshláin a bhaineann le próiseas
pleanála teanga a chur chinn. “Is
infrastruchtúr Gaeilge atá i gceist
anseo,” a dúirt sé “a bheidh mar
thacaíocht don Chomharchumann
- i gcomhar le pobal na Ceathrún
Rua - a bheith lárnach i dtreisiú na
Gaeilge mar theanga pobail.”

Is féidir tuilleadh eolais a fháil ar
shuíomh an Chomharchumainn
ag http://ancheathrurua.ie. MNíT

Thug Aire Stáit na Gaeltachta, Dinny McGinley cuairt ar chúrsa ceannaireachta do cheoltóirí óga a reáchtáil Comhaltas Ceoltóirí Éireann in Óstán na
Ceathrún Rua, Co na Gaillimhe, ag an deireadh seachtaine.  Sa phictiúr tá an tAire é féin chomh maith leis an Seanadóir Trevor Ó Clochartaigh agus an
Teachta Dála Seán Ó Cadhain, ionadaithe ó Údarás na Gaeltachta, an Roinn, Comharchumann Mhic Dara na Ceathrún Rua, an Comhaltas agus na
ceoltóirí iad féin. D'fhógair an tAire deontas €256,000 don Chomharchumann le foirgneamh a cheannach mar halla pobail. PIC: SEÁN Ó MAINNÍN

Fear óg as 
Contae na 
Gaillimhe á
choinneáil faoi
imirce
mídhleathach 
i Meiriceá 
Máirtín Ó Catháin

TÁ fear óg as Contae na Gaillimhe
faoi choinneáil i Stát Nua-Eabhrac ar
chúis go raibh sé ina chónaí - agus ag
obair - i Meiriceá go mídhleathach. 

Gabhadh an fear le linn dó a bhei-
th i gcuideachta triúr eile a bhí ag
taisteal as Bostún go Milwaulkie an
tseachtain seo caite. 

Ba as Contae na Gaillimhe agus de
bhunú chontae na Gaillimhe, triúr
den cheathrar a bhí ag taisteal i gcarr
agus iad ar a mbealach go dtí an
Fhéile mhór Ghaelach i Milwaulkee. 

Tuigtear go ndeachadar chomh
fada le teorainn Cheanada agus iad
ag cuimhneamh ag aicearra a
dhéanamh i dtreo Milwaulkee atá i
Stát Wisconsin.  

Comhairlíodh dóibh ag an ionad
seiceála go mbeadh sé chomh maith
céanna dóibh iompú thart agus coin-
neáil orthu ar bhóithre Stáit Aon-
taithe Mheiriceá.  

Scaitheamh ina dhiaidh sin a
stopadh iad. 

Ceistíodh iad faoi chúrsaí pasanna
agus faoi dhoiciméid oibre i
Meiriceá.  

Tuigtear gur scaoileadh le triúr a
bhí sa gcarr ach gur coinníodh fear
óg amháin acu mar nach raibh na
húdaráis sásta go raibh doiciméid
aige le bheith ina chónaí i Meiriceá.
Tugadh go hionad coinneála é agus
beidh cúirt air as seo go ceann
scaithimh. 

Sa gcás agus go mbíonn duine go

mídhleathach sna Stáit Aontaithe
cuirtear amach as an tír e an dá luath
agus a thabharfaidh an chúirt a brei-
thiúnas.  D’fhéadfadh sé  go gcuirfí
amach duine ar feadh 3 bliana nó ar
feadh 10 mbliana, ag braith ar an
achar a bheadh caite aige nó aici go
mídhleathach sna Státaí. 

Bíonn roinnt moille ar an éisteacht
chúirte scaití; d’fhéadfadh sé a bhei-
th mí nó sé seachtainí, ag braith ar an
méid cásanna a bhíonn le láimhsiú.  

Tuigtear go bhfuil níos mo daoine
óga as Éirinn ag dul sa seans i
Meiriceá agus ag sárú téarmaí víosaí
saoire.  Ní thagann siad ar ais taobh
istigh den téarma a bhíonn leagtha
síos sa víosa agus téann siad ag obair
thall.  Ceaptar go bhfuil cúpla scór
míle Éireannach – tá meastacháin
níos airde na sin curtha air freisin - i
Meiriceá go mídhleathach anois.  

Thosaigh an fhadhb seo sna
1980óidí nuair a bhí droch lag trá
eacnamaíochta in Éirinn. Tá iarrach-
taí ar bun i gcónaí le súil agus go
mbeadh deis níos fearr ag muintir na
tíre seo le dhul go Meiriceá 

Imní faoi
íocaíochtaí ar 
thalamh bocht 
i mbliana
Máirtín Ó Catháin 

NÍL a fhios ag 10,000 feilméara i
gcontaetha in iarthar na hÉireann
agus i réigiúin eile a bhfuil talamh
bocht iontu an mbeidh siad ag fáil

íocaíocht na gceantar faoi mhíb-
huntáiste i mí Dheireadh Fómhair seo
chugainn. 

Is fiú €3,400 in aghaidh na bliana
an íocaíocht seo d’fheilméaraí a
bhfuil réimse fairsing talún ach agus
cuirtear cearta cimín san áireamh.  Tá
na mílte litir curtha amach ag an
Roinn Talmhaíochta agus iad ag iar-
raidh tuairisce ó fheilméaraí faoin
líon beostoic atá acu. 

Bhí an deontas seo – Scéim na Lim-
istéar Foia Mhíbhuntáiste a thugtar ar
i dtéarmaíocht na Roinne  - á íoc le
riar maith blianta agus bhí coinníoll
leis go gcaithfeadh 0.15 aonad beosto-
ic a bheith ag feilméara in aghaidh an
heicteáir.  

D’fhág sin go mba leor caora in
aghaidh an heicteáir, mar shampla
amháin.  Ach athraíodh an coinníoll
sin gan choinne i mbliana. 

Tá an Roinn Talmhaíochta ag lea-
gan síos rialach anois go gcaithfidh
0.3 aonad beostoic– dúbailt ar an
gcoinníoll a bhí ann roimhe seo -   in
aghaidh an heicteáir a bheith ag
feilméara sula bhfaighfear an deontas
i mbliana. 

Ach is é an buille uilig ná go gcaith-
feadh an líon sin beostoic a bheith
acu anuraidh (2011) le go mbeadh na
feilméaraí cáilíthe le haghaidh an
deontais i mbliana.  Mar sin, níor
tugadh deis ar bith don fheilméara a
theacht as cionn na teorann atá
leagtha síos. 

Táthar ag meabhrú d’fheilméaraí
gur cheart na litreacha seo a fhrea-
gairt agus míniú a thabhairt ar na
cúiseanna nach raibh 0.3 aonad
beostoic acu in 2011.  

“Beart mífhéaráilte é seo,” arsa
urlabhraí talmhaíochta Fhianna Fáil,

Éamon Ó Cuív.  
“Is ait an cás é gur théis an chluiche

a bheith imeartha agat a insítear na
rialacha duit.  Caithfear cás láidir a
chur faoi bhráid na Roinne anois.
Creidim féin go bhfuil neart cúinsí i
réigiún ar nós Chonamara, mar sham-
pla, le míniú a thabhairt ar an lagan a
rinneadh ar an líon stoc.”  

Creideann Ó Cuív gur cheart míniú
a thabhairt don Roinn faoin lear talún
atá caomhnaithe. “Sin ceist mhór
amháin,” a dúirt sé.  Abraíonn sé
freisin gur talamh treampánach
neamhthorthúil cuid mhaith den
talamh agus gur b’shin cúis eile nach
mbeadh beostoc fairsing.  

“Níl a fhios againn cén toradh a
bheidh ar na hachomhairceanna seo,”
a deir an Teachta Ó Cuív, “agus tá
muid ag teannamh leis an am gur
cheart a bheith ag íoc na ndeontas
seo.  Ach féadfaidh an tAire
Talmhaíochta, Simon Coveney, a
bheith cinnte de nach bhfágfar lúb ar
bith ar lár sa troid seo.” 

Tá ceisteanna ag an Teachta Ó Cuív
faoi fhadhb na n-íocaíochtaí seo ar
chlár na Dála ar an 17 Meán Fómhair.  

Eamon Ó Cuív, TD

BÁC
Aoife Ní Fhearraigh
ag ‘Bewley’s@6’
IS ag deireadh an tsamhraidh a thagann
tús le tráthnóntaí spleodracha
siamsaíochta Ghael Linn i gcaifé cáiliúil
Bewley’s ar Shráid Grafton. I mbliana,
cuirfear tús leis an séasúr nua le ceol ón
amhránaí clúiteach, Aoife Ní Fhear-
raigh. 

Tosóidh an tsraith ar an Máirt, 5
Meán Fómhair ó 6-8in. Is seisiún
míosúil atá i gceist, atá tagtha faoi
bhláth go mór ó thosaigh sé sa bhliain
2008, le go leor ceoltóirí aitheanta agus
iontacha ag glacadh páirt thar na
blianta, ina measc: Máire Breathnach,
John Spillane, Mairéad Ní Mhaonaigh
agus Seosaimhín agus Séamus Ó
Beaglaoich.

Is cúis bróid do Ghael Linn, mar sin,
cur lena liosta laoch agus fáilte a chur
roimh Aoife Ní Fhearraigh i mbliana. Tá
cáil bainte amach ag Aoife de bharr a
glór draíochtúil, a mheallann éisteoirí ó
gach coirnéal den domhan - an Eoraip
agus fiú chomh fada leis an tSeapáin.
Tá a ceol le cloisteáil ar thaifid i dteann-
ta oirfideach ar nós Phil Coulter agus
Peter Corry agus fiú ar chluichí Playsta-
tion!

Agus í ag fás aníos i dTír Chonaill, an
ceantar céanna a chothaigh tallann lei-
théidí Chlannad, Enya agus Mhairéad
Ní Mhaonaigh, spreag an traidisiún
láidir a bhí timpeall ar Aoife í chun díriú
ar an amhránaíocht. Sa bhliain 1991,
tháinig an chéad taifead uaithi, Loin-
neog Cheoil,  amach agus ath-eisíodh é
sa bhliain 2005. Sa bhliain 1996 léirigh
Moya Brennan an chéad dhlúthdhiosca
eile aici, Aoife, ar a bhfuil cnuasach
álainn d’amhráin i nGaeilge,. Tá dá
albam eile, The Turning of the Tide
agus If I Told You, curtha amach aici ó
shin, iad daite le hamhráin áille i
mBéarla agus i nGaeilge. 

Is cinnte go gcuirfidh Aoife Ní Fhear-
raigh an lucht éisteachta faoi dhraíocht
a glór binn ag ‘Bewley’s@6’agus í á
tionlacan ar an oíche ag an scothche-
oltóir, Ciarán Coll, ar an méarchlár agus
ar an bhfidil. Costas €15 a bheidh ar na
ticéid agus beidh blaisíní bia san
áireamh leis sin. Ní mór ticéid a chur in
áirithint roimh ré trí ghlaoch a chur ar
087-2547574 nó 01-6753303 nó ríomh-
phost a chur chuig niamh@gael-linn.ie,
áit gur féidir tuilleadh eolais a fháil
chomh maith. MNíC 

LAIGHIN
NUACHT

Seoltar scéalta chuig:
nuacht@gaelsceal.ie

Eagrán nua agus aistriúchán ar leabhar
cailiúil Sheáin Mhic Giollarnáth
Máirtín Ó Catháin

TÁTHAR ag súil go bhfoilseofar
leagan i gcló nua na Gaeilge den
leabhar “Análla Beaga ó Iorrus
Aithneach” an chéad bhliain eile,
nó go luath in 2014.  

Ba é an Breitheamh Dúiche, Seán
Mac Giollarnáth, a scríobh an leab-
har seo os cionn trí scór bliain ó
shin.  Baineann na scéalta sa leab-
har le ceantar Charna agus Chill
Chiaráin i gConamara.

Beirt a bhfuil saothair go leor
scríofa acu cheana atá i mbun na
hoibre, sin iad Liam Mac Con
Iomaire agus Tim Robinson. 

Aistreofar an téacs ón seanchló
Gaelach go dtí an cló Rómhánach
agus cuirfear nótaí léi a thabhar-
faidh míniú ar stair an tsaothair, an
ceantar atá i gceist agus cúlra na
scéalta.  Lena chois sin, déanfar
aistriúchán go Béarla ar an leabhar. 

Níor socraíodh fós an leabhar
amháin a bheidh ann nó dhá
fhoilseachán. 

Dúirt Tim Robinson an tseach-
tain seo go bhfuiltear ag súil go
mbeidh an t-aistriúchán go Béarla
déanta faoi dheireadh na bliana
seo. 

Ba as an nGoirtín in aice le Béal
Átha na Sluaighe in oirthear na
Gaillimhe é Seán Mac Giollarnáth ó
dhúchas. 

Rugadh é in 1880. Bhí sé sa stát-
seirbhís i Londain ina óige agus
chaith sé tamall de blianta ina
eagarthóir ar an nuachtáin “An
Claidheamh Soluis” i mBaile Átha
Cliath.  Ceapadh é ina Bhreitheamh
Dúiche in 1923. 

Mar Bhreitheamh, chuir Mac

Giollarnáth aithne mhaith ar
mhuintir Chonamara agus chuir sé
eolas dá réir ar an gceantar.  Bhí
“Annála Beaga as Iorrus Aith-
neach” ar cheann de na saothair ba
mho a tharraing cáil air.  Bhásaigh
Seán Mac Giollarnáth in 1970.

Míníonn Tim Robinson go bhfuil
cuimse ainmneacha áite luaite sa
leabhar seo agus gur éirigh leis féin
go leor acu sin a bhreacadh isteach

ar léarscáileanna nuair a bhí sé ag
siúl na háite in iarthar Chonamara
san aimsir a caitheamh. 

Tugtar síos don leabhar seo
freisin go bhfuil togha na nathanna
cainte dúchasacha inti chomh
maith le Gaeilge théagartha.  Tá na
húdair ag iarraidh go gcoinneofar
an téagar sin agus iad ag cur an
leabhair i litriú na linne seo – agus
dá haistriú go Béarla. 

Grúpa a ghlac páirt i siúlóid dúlra a bhí eagraithe ag Comhar Dhún Chaocháin Teo i gCill an Ghallagáin i bParóiste Chill Chomáin le linn na Seachtaine
Oidhreachta Náisiúnta.  Faoi threoir Shéamuis Uí Mhongáin (an ceathrú dhuine ar chlé), rinneadh scrúdú ar phlándaí sainiúla an phortaigh. [PIC UINSÍONN MAC

Tim Robinson

‘Gaeltacht Chairlinne!’ 

Thiontaigh An Cairlinn, Co. Lú ina Gaeltacht ar feadh lae ar an 26 Lúnasa
2012. Bhain an eachtra le Seachtain Oidhreachta 2012. (PIC : GAELÁRAS MHIC ARDGHAIL)

CUIREANN an grúpa Spraoi fáilte
roimh thuismitheoirí agus leanaí a
theacht le chéile gach maidin Máirte
ó 10-12 meán lae in Ionad Pobail New
Oak. 

Is deis iontach é do tuismitheoirí
agus do leanaí araon bualadh le
daoine eile atá ag foghlaim na Gaeilge
agus a bhfuil spéis acu sa teanga. Is
féidir le tuismitheoirí atá ag foghlaim
na Gaeilge an méid atá acu a úsáid
agus a chleachtadh fad is a bhíonn na
páistí ag súgradh.  

Is áit iontach é Ionad Pobail New
Oak le háiseanna atá an-oiriúnach do
thuismitheoirí agus do pháistí. Tá áit
lasmuigh ar féidir leis na páistí a bhei-
th ag súgradh nuair a bhíonn an aim-

sir go breá agus áiseanna taobh istigh
nuair nach mbíonn. Críochnaíonn an
seisiún gach seachtain le cúpla
amhrán Gaeilge agus is breá leis na
páistí iad a chanadh agus na
gníomhaíochtaí á dhéanamh acu.

Cuirtear fíorchaoin fáilte roimh
éinne go bhfuil suim acu Gaeilge a
labhairt lena bpáistí agus iad i
suíomh spraíúil, neamhfhoirmiúil. Ní
gá a bheith líofa sa Ghaeilge, áfach,
ach spéis a léiriú sa teanga agus a

bheith sásta triail a bhaint aisti.
Is le cuidiú ó Chomhluadar Teo

agus ó Choiste Chúram Leanaí Chon-
tae Cheatharlach atá Spraoi ábalta an
seirbhís seo a chur ar fáil. Tá costas
€3 an chlann in aghaidh an lae leis na
sóláistí agus deochanna, Tá an grúpa
oiriúnach d’éinne le páistí suas go dtí
4 bliana d’aois. 

Tá gach eolas ar fáil ó Emma i nGlór
Cheatharlach ach glaoch a chur uirthi
ag 085-1340047. MNíT

Spraoi - grúpa
tuismitheoirí
agus leanaí á
reáchtáil i
gCeatharlach

An Mhí

Deireadh 
seachtaine
cultúrtha i
nGaeltacht 
Ráth Chairn
TÁ Gael Linn ag eagrú deireadh
seachtaine lán chultúir arís i
mbliana agus beidh sé ag tarlú le

linn fhéile an tsean-nóis, Éigse
Dharach Uí Chatháin 2012, idir an 5-
7 Deireadh Fómhair. 

Tá fáil ag daoine fásta cuir isteach
ar phacáiste ina mbeidh lóistín
agus béilí ar fáil ar chostas réasún-
ta. I measc na n-imeachtaí atá
beartaithe, tá ranganna comhrá
Gaeilge, ceardlann amhránaíochta
ar an sean-nós, tráth na gceist boird
agus seisiún ceoil! Socrófar lóistín
do na rannpháirtithe go háitiúil
agus tá costas €180 an duine ar an
lóistín agus béilí uilig. 

Tá saibhreas an cheoil agus na
hamhránaíochta go mór sa chean-

tar agus is deis iontach é an
deireadh seachtaine chun bualadh
le muintir na háite agus le fogh-
laimeoirí eile. Tá Gaeltacht Ráth
Chairn suite idir Baile Átha Troim
agus Baile Áth Buí i gCo. na Mí.
Bunaíodh Gaeltacht Ráth Chairn in
1937 nuair a aistríodh teaghlaigh
iomlána aniar as Conamara go Co.
na Mí.

Tá gach eolas faoin deireadh
seachtaine mar aon le foirmeacha
iarratais ar fáil ar shuíomh Ghael
Linn ag www.gael-linn.ie  nó cuir
scairt guthán ar Sheán Ó Ceallaigh
ag 01 6753299. MNíT

Grúpaí Tuistí agus Leanaí i gCeatharlach.

Na Gaeil Óga : Seaimpíní Sraithe! 
Lenár dtuairsceoir  

CORÓNAÍODH Na Gaeil Óga mar
sheaimpíní sraithe ar an Domh-
nach tar éis cluiche teasaí i gcoinne
an Croí Rónaofa i dTamhlacht.  

Gan cluiche ar bith caillte ag Na
Gaeil Óga sa tsraith i mbliana, ní
raibh le déanamh ach comhscór a
bhaint amach sa chluiche le go
mbeadh an tsraith buaite acu. 

Imríodh an cluiche ar luas las-
rach agus bhí neart taicilí crua agus
buillí móra le feiceáil ag lucht
tacaíochta dílis agus díograiseach
Ghaeil na hardchathrach. 

Bhí tús láidir ag Na Gaeil Óga le
scóir den chéad scoth ó Shane Ó
Faoláin, Harry Goff agus Ciarán
Mac an Bhaird. Leanadh le for-
lámhas na nGael don chuid eile den
chéad leath agus ag leath am bhí Na
Gaeil Óga chun cinn ar scór de 2-5
in aghaidh 0-3.

Choinnigh Na Gaeil Óga orthu
leis an tréan-obair sa dara leath ach
mar sin féin d’éirigh le Croí Rónao-
fa an bhearna idir na foirne a
chúngú go dtí ceithre phointe agus
gan ach deich nóiméad fágtha sa
chluiche. 

Ach d’ardaigh Na Gaeil Óga
caighdeán na himeartha arís agus
d’aimsíodar trí chúl as a chéile,
agus ba iad Pádraig Ó hIfearnáin

agus Tom Jeffers a léirigh  cean-
nasaíocht i measc na dtosaithe.

Beirt eile a léirigh ceannasaíocht
ar an bpáirc, agus sa cheiliúradh ina
dhiaidh i gClub Chonradh na
Gaeilge, ná an bheirt Chonallach,
Joe Ó Ceallaigh agus Owenie Mc
Gee. 

Leag siad síos caighdeán ard
imeartha dá gcomrádaithe chun
leanúint i bPáirc an Chrócaigh sa
tráthnóna agus chruthaigh siad nós
an bhua do mhuintir Thír Chonaill.

Cuireadh imreoir de chuid
fhoireann an Chroí Rónaofa den
pháirc i dtreo deireadh an chluiche
tar éis don réiteoir a bheartú go
raibh stíl imeartha salach curtha i
bhfeidhm aige rómhinic. Bhí an t-
ádh leis an gCroí Rónaofa nach
raibh triúr nó ceathrar eile ar an
taobh líne in éineacht leis de bharr
dóibh dul i muinín an ghairbhe
ceannann céanna. 

Faoin am gur séideadh an fhead-
óg dheireanach bhí Na Gaeil Óga 16
phointe chun cinn. Faoi mar a thar-
laíonn is le 16 pointe ar an meán atá
gach cluiche buaite acu sa tsraith le
farasbarr de 140 pointe.

Chríochnaigh an cluiche 5-11 in
aghaidh 2-4 agus gach dúshlán ó
fhoireann an Chroí Rónaofa curtha
ó dhoras go stuama acu.  

Seo an chéad chorn atá buaite ag

an gcumann nuabhunaithe agus is
céim thábhacht é i dtreo na sprice
chun pobal láidir Gaeilge a bheidh
lonnaithe i mBaile Átha Cliath. 

Bhí an méid seo le rá ag bainis-
teoir na foirne, Ciarán Ó Feinnead-
ha, tar éis an chluiche. 

“Comhghairdeas le gach duine as
an mbua iontach. Lá stairiúil atá
ann dúinn. Is é seo an chéad sraith
atá buaite againn mar Chlub cé nár
bunaíodh muid ach bliain go leith ó
shin. D'imir na peileadóirí ar fad go
hiontach faoi stiúir ár gcaptaen,
Frainc Ó Tormaigh.” 

“Ba mhaith linn buíochas a chur
in iúl don lucht tacaíochta ar fad a
bhí i láthair, go háirithe iad siúd a
bhí ann ó fhoireann na mban agus
ó fhoireann B na bhfear. Is Cumann
amháin muid agus is bua é seo do
Na Gaeil Óga uilig, na mná agus na
fir, idir pheileadóirí fhoireann A
agus fhoireann B, chomh maith leis
na hiománaithe. Tá buíochas ag dul
dár bpríomhurraithe, Club Chon-
radh na Gaeilge agus Foras na
Gaeilge.”

“Tá deis fós againn Corn Uí
Bhroin a bhuachaint agus leanfaidh
muid ar aghaidh leis an traenáil
don chluiche ceannais sin. Tá deis
ag na mná an corn acu siúd a
bhuachaint freisin agus ba mhaith
linn gach rath a ghuí orthu.” 

Scata ar dheireadh seachtaine Ghael Linn i Ráth Cairn



Scéalta 
Chorca Dhuibhne 
Breandán Mac Gearailt 

Scéala Báis :
Éamon Campion
NÍL mórán Cill Chainneach in iarthar
Duibhneach. Chuirfeadh Éamon
Campion, Cill Chainneach ná raibh
catúil, ardú croí ort nuair a thos-
naíodh sé ag cur as fé iománaithe a
chontae dúchais. 

Cé gur chaith Éamon cuid mhór dá
shaol i nDún Chaoin, mar a raibh sé
pósta le Máirín Ní Loinsigh ná maire-
ann, ba í an iomáint a rogha spóirt. 

Gach bliain, faid is a fhéad sé é,
bhíodh sé i bPáirc an Chrócaigh má
ránaigh Cill Chainnigh a bheith sa
chluiche ceannais.

“N’fheadar,”  ar sé liom lá, “cé gur
deas liom Ciarraí a fheiscint ag
buachaint sa chaid, níl aon dul ag an
gcaid go dtí an iomáint. Nuair a
chloisinn iad ag bualadh an tsliotair
agus mé i m’ógánach d’éiríodh mo
chroí agus nach ait é, beireann an t-
ardú croí céanna greim docht orm
fós, nuair a bhím i bPáirc an Chró-
caigh.”

“Is dócha gur galar é, ach galar é a
thaitníonn liom,” arsa Éamom. 

Fear ab ea Éamon go raibh cion
forleathan air. Bhí an dó agus ceithre
fichid slánaithe ag fear geanúil,
cleachtúil. Maireann a iníon, Treasa,
agus beirt mhac, Pól agus Pádraig.

Scéala Báis:
Uinseann
Ó Cíobháin
FEAR as an ngnáth ab ea Uinseann Ó
Cíobháin ón Muiríg  a fuair bás ar an
Satharn seo caite in aois a sheachtó
bliain. An ailse a chiorraigh a shaol. 

Fear grinn agusceoil agus amhrán
ab ea Uinseann. Chuamar go
hOireachtas na Gaeilge i Ros Muc le
chéile, sa bhliain 1970 ar feadh dhá
lá, ach chaitheamar ceithre lá  ann. 

Bhí Uinseann in arm na hÉireann
agus chaith sé tamall sa Chipir agus
sa Mheán Oirthear. 

Chaith sé blianta i Sasana agus ní
raibh riamh aon mhairg sa tsaol air,
ná aon deabhadh air, ach é coitianta

Seó ar ceal i mBéal Átha an Ghaorthaidh
Concubhar Ó Liatháin 

TÁ an bháisteach agus an
drochaimsir tar éis feall eile a
imirt ar phobal Mhúscraí.  Bhí ar
lucht eagar Thaispeántas Bhéal
Átha an Ghaorthaidh an ócáid a
bhí le bheith ar siúl Dé Domh-
naigh seo caite a chur ar ceal go
hiomlán mar gheall ar chomh fli-
uch agus a bhí an pháirc tar éis na
báistí ar fad. 

Cuireadh ar athló chomh maith
Taispeántas Bhaile Bhuirne/Chúil

Aodha an Domhnach roimhe sin.
Beidh an Taispeántas sin ar siúl
anois ar an 23 Meán Fómhair.  Bhí
baol ann go mbeadh titim ar an

slua a bheadh i láthair don ócáid
mar gheall ar Chluiche Ceannais
na hÉireann sa pheil a bheith ar
siúl an lá céanna agus daoine den
tuairim go mbeadh Corcaigh ag
imirt an lá úd.  A bhuíochas do
pheileadóirí Thír Chonaill, ní
bheidh an dainséar sin ag
déanamh tinnis don lucht eagar
anois.  Is olc  an ghaoth....

Ach tá an diabhal déanta ag an
aimsir ar shéasúr na dtaispeantas i
mbliana.  Cuireadh ar athló tais-
peántais Chill Garbháin agus

Bheanntraí chomh maith. 
"Tá súil againn go dtiocfaidh

feabhas éigean ar an aimsir in am
dár Taispeántas," arsa Olan
Collins, Rúnaí Thaispeántas
Bhaile Bhuirne / Chúil Aodha.
"Beidh scrios déanta orainn mura
mbionn feabhas éigean ann."

Cé gur ócáidí teaghlaigh iad na
Taispeántais, tá go leor oibre ag
baint leis an eagrú agus ní beag an
tsuim airgid a bhíonn le bailiú, idir
urraíocht agus eile, chun díol as
costais agus duaiseanna le cois. 

Campa Samhraidh Ógras a bhí ar siúl ag Halla Cumann Iosaef agus Páirc CLG Chathair Sailí i dTrá Lí idir 13 & 17 Lúnasa. Bhí 30 cláraithe ar an gcúrsa agus
bhain na rannpháirtithe an-thaitneamh as imeachtaí an champa.

Seoladh Leabhar sa Chafé Liteartha 
Breandán Mac Gearailt 

DHÁ Leabhar! Ní raibh an aimsir
thar mholadh beirte ach ní hamh-
laidh a bhí sa Chafé Liteartha tar éis
lóin ar an Satharn. 

Bhí dhá leabhar á seoladh ag
Rossa Ó Snodaigh agus ba é a
choileach a ghlaoigh, mar go raibh
an láthair lán go doras. 

D’fhéadfá a rá gur sórt foclóirí iad
an dá leabhar ach iad an- éagsúil ar
fad. 

Tá ‘Cliúsaíocht as Gaeilge’, lán do
mhagadh agus den ndiabhlaíocht. Is
inmholta go bhfuil an t-údar ag léir-
iú conas an Ch, a fhuaimniú, an nG,
an Dh, agus cad iad na siollaí ar ceart
béim a chuir orthu. 

Tá liosta 22 caibidil aige agus iad,
is dócha, ag freagairt do scata
mianta a bheadh ag daoine óga.
Samplaí is ea, Briathra Seirce, ina
bhfuil ráitis mar, ‘tá mé i ngrá leat
ach ní féidir liom tú a phósadh’.
Caibidil eile ná ‘Rámhaillí Táb-
hairne’, ina bhfuil nathanna mar, ‘An
mbeidh deoch an dorais agat?’, ‘Cén
fáth nach dtagann tú isteach’. 

Tá caibidil pas ‘dána’ a mheas
scata, dár teideal ‘Idir na Braitlíní’.

Fágfam an chuid sin agus an chuid
eile fút féin le léamh. Níl air ach €8.
Measaim  gur ábhar grinn agus
eolais na nathanna agus na focla atá
sa leabhar seo  a d’fhoilsigh Cois-
céim. 

An dara leabhar a seoladh ná an,
‘Our Fada’. Is ábhar mór cur agus
cúitimh é agus bhainfeadh cách an-
taithneamh as. Tá Mícheal Ó Dómh-
naill, Bleá Cliathach comh-

pháirteach le Rossa sa leabhar seo. 
Is ábhar mór spéise d’aon duine

gur suim leis  Gaeilge, an t-athrú a
chuireann ‘an síneadh fada’ ar fho-
cal. Ní hí an Ghaeilge amháin atá
luaite anso, ach sampla den bhfada,
nó a leithéid, i dteangacha mar an
Ghearmáinis, an Ioruais agus an
Fhraincis. 

Dar liom gur ábhar mór inspéise
an leabhar seo agus sárchaitheamh

aimsire d’aon duine go bhfuil léamh
na Gaolainne aige agus pas beag
tuisceana. Samplaí is ea,  ‘solas’ agus
‘sólas’ ina bhfuil difríocht mór idir
an dá fhocal de thoradh ‘síneadh
fada’, nó ‘sióg’ agus ‘síog’. Buaileadh
ceol den scoth agus Rossa ina lár
istigh le cairde ceolmhara mar Liam
agus Darach Mac an Iomaire. 

Tá an leabhar, a  d’fhoilsigh Cois-
céim, ar fáil ar €10.  

Colm Mac an Iomaire, Róisín Uí Snodaigh, Rossa Ó Snodaigh, agus Darach Mac an Iomaire agus iad ag seoladh
leabhar nua Rossa 'Our Fada' sa Chafé Liteartha, an Daingean. 

saor ina aigne agus mar a deirtear, a
chroí chomh haerach le druid. 

Níl ach cúpla mí ann ó bhuaileas
leis ar an mBuailtín agus a bhosca
ceoil aige agus gan aon athrú meoin
na lagachar aigne air, cé go ndúirt sé
agus sinn ag fágaint go raibh an ailse
á lagú. 

Ní raibh fhios agam go raibh an
ailse mhallaithe á chreimeadh.  “Ach
nár bhaineas sásamh as an saol,” ar
sé. Ní raibh ampla, ná aithis ag baint
leis. Chonaic sé an taobh geal den
saol, coitianta. Maireann beirt deir-
féar dó agus seachtar dearthár.   

Ceiliúradh an
Bhlascaoid
“TÁ súil againn go mbeidh bogadh
againn ón mbáistigh,” arsa Bainis-
teoir Ionad an Bhlascaoid, Mícheál
de Mórdha, agus é ag tagairt do
‘Cheiliúradh an Bhlascaoid’, a bheith
ar bun i mbliana  óna 28ú go 30ú lá
de. Mheán Fómhair. 

‘Tiarnaí Talún agus Tionóntaí’ a
bheidh fé chaibidil agus cinnte, mar
is gnáthach, bainfidh sé an ghruaim
des na hoícheanta fada a bheidh ag
bagairt. is é Cathal Póirtéir, an
craoltóir, a sheolfaidh an Ceiliúradh
ar a 7.30in ar an Aoine an 28ú lá. 

Ar 8in beidh Siobhán Ní Chorcara
ó Ollscoil Luimnigh ag cur síos ar
Thiarnaí Talún Bhaile an Ghóilín fén
gceann teideal ‘Tuile agus Trá’.
Bernie Feirtéar a bheidh sa
chathaoir. Cuirfidh Tomás Ó
Conchúir, boscadóir agus Áine Dáib-
hís, vveidhleadóir críoch leis an
oíche. 

Ar an Sathairn, ar a 10rn,beidh
Seán Ó Dúbháin, staraí agus iarchi-
gire ag caint fé ‘Bhliain na Mine
Déirce’ [1880]. Mícheál de Mórdha a
bheidh sa chathaoir. Ina dhiaidh sin
beidh Cormac Ó Gráda ag caint fé,
‘Dea-Thiarnaí Talún agus Droch-
Thiarnaí Talún’. 

Ag meanlae beidh Niall Ó Cíosáin
ó Ollscoil na Gaillimhe ag caint fé
‘Tiarnaí Talún, Bíoblóireacht agus
Gaeilge’. Bosco Ó Conchúir a bheidh
sa Chathaoir. Bronnfaidh an Dr
Mícheál Ó Ceárna  sparánacht an
Bhlascaoid 2012 ina dhiaidh sin. Ar a
2.15in,beidh an tOllamh Donald
Meek, scoláire Ceilteach ag tagairt
do ‘Fhuadach nan Gáideal,’ i nGarbh
Chríocha na hAlban, as Gáidhlig. 

Ar a trí a chlog, beidh turas bus go
Coláiste Íde mar a raibh na Tiarnaí
Talún áitiúla ag cur fúthu. Raghaid
as san go Séipéal Mhuire sa
Daingean a tógadh le cabhair airgid ó
Clarissa Husey agus tigh ‘Fearann na
Cille’, mar a raibh an ráistéir, Bess
Rice, ag cur fúithi agus mar a bhfuil
uaigh na Ríseach. 

Ar a leathuair tar éis a hocht, beidh
Amhráin agus Ceol a bhaineann le
Cogadh na Talún mar a mbeidh
Amhránaithe agus Ceoltóirí áitiúla ar
a dtriail. Maidin Dé Domhnaigh
beidh caint ar ‘Lá Maraithe na
bhFear sa Daingean 1793,’ ag Pádraig
Ó Niallagáin. is é Seán Ó Cinnéide a
bheidh sa chathaoir. Ar a ceathrú
chun meán lae, beidh Joe Higgins,
TD, agus an TE Seán Kelly ag plé, ‘An
bhFuilimíd Díolta arís le Gallaibh’.
Beidh Lorcan Ó Cinnéide sa
chathaoir agus beidh an focal deire-
annach aige fé Cheilíuradh na bliana
seo.

Jasmine Ryle, Ciara Ní Riain agus Claudia Nic an Bháird ag Campa Samhraidh
Ógras i gCiarraí le déanaí.

Béal Feirste 

Seoladh Scoil
Scannánaíochta
na Palaistíne
Méabh Ní Thuathaláin 

SEOLFAR Scoil Scannánaíochta na
Palaistíne sa Chaifé Gaelach, na
Croisbhealaigh i mBéal Feirste, ar an
2 Meán Fómhair ag a 7.30i.n. Beidh
cláracha faisnéise a léiriú agus píosa
cainte ón scannánaí agus
bunaitheoir an tionscnaimh David
Callander, ar de bhunadh Thír
Eoghain é. 

Beidh clár faisnéise de chuid Car-
los Latuff, Stop the Hunting Season,
a léiriú agus clár faisnéise faoi
chonbhuanna a chuaigh le cabhair

chun na Palaistíne. 
“Tá mé ag iarraidh deis a thab-

hairt do dhaoine óga sa Phalaistín a
scéal féin a insint trí mheán na scan-
nánaíochta. Tá an sochaí sa Pha-
laistín ag fulaingt go mór mar gheall
ar an bhforghabháil agus tá sé sin le
feiceáil go mór sna healaíona. Tab-
harfaidh an scoil scannánaíochta
ardán do dhaoine agus fiú deisean-
na fostaíochta amach anseo,” a dúirt
Callander. 

Spreagadh Callander chun an
scoil scannánaíochta a oscailt i
diaidh do roinnt míonna a
chaitheamh ina chónaí le teaghlach
de bhunadh na háite ar an mBruach

Thiar. “D’fhan mé le teaghlach
galánta ar feadh trí mhí agus
chuaigh sé i bhfeidhm orm. Tá an
pobal dúchasach go mór faoi chois
agus tá sé le feiceáil go laethúil,” a
dúirt sé. 

Tá David Callander ag eagrú
imeachtaí éagsúla le hairgead a
bhailiú don trealamh a bheas de
dhíth. Beidh an Scoil Scanná-
naíochta ag oscail i mí na Samhna
agus is féidir breis eolais a fháil ar na
himeachtaí sin agus ar an scoil scan-
nánaíocht féin ar an leathanach
Facebook:
http://www.facebook.com/#!/Gazafi
lmschool. 

ULAIDH
NUACHT

Seoltar scéalta chuig:
nuacht@gaelsceal.ie

Chaill Óstán Thoraigh €161,637 anuraidh
Anton Mac Cába

DE réir na gcúntas is deireannaí a
comhdaíodh leis an Oifig Um Clárú
Cuideachtaí, rinne Óstán Thoraigh
caillteanas €161,637 anuraidh. 

Mar sin fhéin, fógraíodh
glanfhiúchas (net worth) €66,916
ag an chomhlacht.

Is iad Patrick agus Bernadette
Doohan na stiúrthóirí, beirt a
bhfuil seoladh acu i Leitir
Ceanainn.

Tá an tÓstán ar an margadh le
dhá bhliain, ach níor díoladh, agus
níor tógadh ar cíos é go fóill. 

Trí bliaina ó shin, dheimhnigh
an Ard-Chúirt gur leag Patrick

Doohan teach a bhí ar an oileán ag
an scannánaí Neville Presho. 

Bhí an tÓstán ina chosantóir sa
chás chomh maith. 

Gearradh damáistí de €46,000
ar Doohan sa chás sin, ach tá sé ag
déanamh achomhairc sa Chúirt
Uachtarach faoi. Ní fios cathain a
éistfear an cás sin. 

Ostán Thoraigh, Tír Chonaill

David Callander ag scannaíocht le duine óg sa Phalaistín. 

An Ghaelscolaíocht chun
cinn sna Scrúdaithe! 

Anton Mac Cába

D’ÉIRIGH go maith ar fad le dal-
taí Coláiste Feirste i mBéal
Feirste sna scrúdaithe GCE A-
Leibhéil agus an GCSE.. 

D’éirigh go maith, fosta, leis na
daltaí ón sruth Gaeilge i
gColáiste Chaitríona i gCathair
Ard Mhacha a rinne an GCSE. 

Scoileanna neamhrogh-
naitheacha is ea an dá cheann
acu sin.

Tá sruth acadúil i gColáiste
Feirste, agus sruth a dhíríonn ar
phacáistí gairme. De na daltaí
acadúla a rinne A-Léibhéil, fuair
55% trí A*, an grád is airde is
féidir a fháil, agus d’éirigh leo ar
fad an scrúdú a bhaint amach. Tá
siad uilig ag dul chuig ollscoil
éigean anois.

Déanann na daltaí ón sruth
neamh-acadúil ábhar A-Léibhéil
amháin, chomh maith le pacáistí
gairme - gnó, fáilteachas, teicne-
olaíocht faisnéise, cúram leanaí
agus eile. 

D’éirigh le hachan duine acu
san A-Leibhéal Gaeilge. Tá
cúigear acu ag dul go hOllscoil
Uladh, áit a ndéanfaidh siad an
Dioplóma le Gaeilge. Tabhar-
faidh sin seans dóibh dul isteach
ar chúrsa céime.

Bhí torthaí den scoth sa GCSE
(a dhéanann daltaí ag deireadh
an chúigiú bliain). D’éirigh le
90% de na daltaí pas a bhaint
amach i gcúig ábhar ar a laghad.
D’éirigh le 100% pas a fháil san
Eolaíocht, sa bhFraincis, sa Drá-

maíocht, i Staidéir Mhótarfhei-
thiclí, i gCúram Sláinte Sóisialta
agus sa Tíreolaíocht. 

Dúirt Míchéal Mac Giolla
Gunna, an Príomhoide, gur
léirigh sin go raibh an scoil ábalta
freastal ar réimse daltaí.
“Faigheann na daltaí is fearr ó
thaobh na hacadúlachta de na
torthaí is fearr,” ar seisean. “Tá
bród orm, leis as na daltaí sa
sruth gairmoiliúna, a fuair uilig
gráid mhaithe. An fís atá againn
ná pobal scoile a dhéanann
freastal ar achan cumas, bua
agus suim.”

Sa Sruth Gaeilge i gColáiste
Chaitríona, fuair os cionn 90%
cúig phas nó níos mó sa GCSE.
Fuair 50% pas i 10 ábhar nó níos
mó. Scoil neamh-roghnaitheach í
seo freisin, dála Choláiste Feirste. 

D’éirigh le 91% idir A* agus C a
fháil sa Ghaeilge. Fuair an líon
céanna A* go C sa Bhéarla. “Tá
an-bhéim ar an mBéarla sa scoil,”
a mhínigh Séamas Mac Daibhéid
ón Sruth Gaeilge. D’éirigh le
100% sa Chorpoideachas agus sa
Stair. Fuair triúr ón Sruth na
marcanna is airde in iomlán
Choláiste Chaitríona ina n-ábhar. 

Déantar cuid de na hábhair a
theagasc trí Bhéarla, de bharr
riachtanais foirne. Ní leanann an
Sruth Gaeilge go A-Leibhéal go
fóill agus aistríonn daltaí chuig
an Sruth Béarla, áit a n-éiríonn
go maith leo ansin. Tá 100% de
na daltaí a tháinig tríd an Sruth
Gaeilge ag dul chun na
hollscoile.

Daltaí Choláiste Feirste agus gliondar orthu!

Ó liath go leanbh - níl leithscéal 
ar bith ag duine ar bith anois! 
Meabh Ní Thuathaláin 

TÁ ranganna Gaeilge ar fáil, saor in
aisce, do gach leibhéal ón 3 Meán
Fómhair ar aghaidh i gCumann
Chluain Ard in iarthar Bhéal
Feirste. Beidh na ranganna ar siúl
gach Luan agus Déardaoin óna 8-
10i.n i rith na bliana. 

Bíonn daoine ag tarraingt ar na
ranganna as achan cearn den
chathair agus as na Sé Chontae
chomh maith. “ Tagann cuid mhór
daoine mhar gheall ar an stíl tea-
gaisc agus mar gheall ar
chaighdeán na Gaeilge atá ar fáil,” a
deir Séamas Ó Donnghaile, duine
de na múinteoirí a bhíonns ag tea-
gasc sa Chumann. 

“Na cluasa agus na súile atá ag an
duine, sin na múinteoirí is fearr atá
acu. Bíonn siad ag éisteacht leis an
dóigh a bhíonns an múinteoir ag
caint, bíonn siad ag amharc ar an
dóigh a bhogann sé na lámha, an
dóigh a n-úsáideann sé a aghaidh
agus é ag amharc orthu. An dóigh
ceannann céanna ina mbíonn
páiste beaga ag foghlaim an Bhéarla
nó ag foghlaim na Gaeilge sa bhaile.
An Modh Díreach an t-ainm atá ar
an modh teagaisc seo,” a dúirt sé. 

“Tá daoine eile ag tarraingt ar na
ranganna atá ag dul don chéim, nó
a bhfuil céim bainte amach acu ach
go n-aithníonn siad go bhfuil

Cumann Chluain Ard ag cuidiú leo
snas a chur ar a gcuid Gaeilge, ar an
ábhar go raibh múinteoirí maithe
againn fhéin. D’fhág siad uilig lorg
orainne a fhágann é go mbíonn
meas ag daoine ar chaighdeán na
Gaeilge sa Chumann. Bhí ardmheas
go deo ag na daoine a chuaigh
romhainn ar an nGaeilge a bhí le
cluinstin go laethúil i dTír Chonaill.
Chaith siad cuid mhór ama sa
Ghaeltacht. Léirigh siad meas ar
bhunadh na Gaeltacht agus bhí i
gcónaí meas ag bunadh na
Gaeltachta ar mhuintir Chluain Árd
agus ar mhuintir Bhéal Feirste. Tá
mé ag dul siar anois go dtí na 30í,
40í agus na 50í, tá an dámh sin
againn le bunadh na Gaeltachta fríd
an tír go fóill.” 

Níl airgead ar bith ar na ranganna
agus tá an cur chuige sin fríd an
chumann uilig. Tá bunús láidir
d’oibrithe deonacha ag obair. Gach
múinteoir, gach ball coiste, gach
duine a oibríonn taobh thiar den
bheár is oibrithe deonacha iad. 

“Tá sé tábhachtach againn nach
gcuirtear airgead idir an duine atá
ag iarraidh Gaeilge a fhoghlaim
agus foghlaim na Gaeilge. Sin mar a
bhíodh ariamh in am agus tá muid
ag iarraidh sin a chothú go fóill,” a
dúirt sé. 

Is ábhar suntais é go bhfuil an
teicneolaíocht ag cuidiú le fogh-

laimeoirí dar le Seamas Ó Donng-
haile. “ Tá daoine ag teacht
chugainn anois agus tá an teicneo-
laíocht leofa, tá siad ag fágáil an
ghutháin ar an tábla agus bíonn
siad ag déanamh taifid, bíonn an
múinteoir leofa i rith na seachtain
agus bíonn sé le cluinstin.” 

Creideann Ó Donnghaile nach
bhfuil bac ar bith ar dhaoine an
Ghaeilge a fhoghlaim sa lá atá ann.
Má tá tú dáiríre faoin teanga a
fhoghlaim, tá áiteanna go leor ann a
chuireann ranganna ar fáil. Tá
Cumann Cultúrtha Mhic Reachtain
i dtuaisceart na Cathrach agus tá an
Droichead i ndeisceart Bhéal
Feirste. “Níl leithscéal ar bith ag
duine ar bith gan a bheith ag tar-
raingt ar ranganna Gaeilge. An rud
is deacra faoi fhoghlaim na Gaeilge
ná do thóin a chur isteach in áit a
bhfuil daoine ag caint i nGaeilge.
Níl leithscéal ar bith ag duine ar
bith anois. Tá an Ghaeilge mill-
teanach láidir sa Chathair seo. Is
mionteanga í, caithfidh muid meas
as cuimse a bheith againn ar an
saibhreas atá aici agus an dóigh a
chuidíonn sí leat do shaol a
chaitheamh,” a dúirt Séamas Ó
Donnghaile.  

Beidh na ranganna ar siúl i
gCumann Chluain Ard, Sráid na
Sceiche, Béal Feirste. cumannchlu-
ainard@gmail.com  

Doire 
Dianchúrsa
Gaeilge ar 
an Charn
DÓIBH siúd a bhfuil spéis acu triail
a bhaint as rang Gaeilge den chéad
uair nó a dteastaíonn uathu snas a
chur ar na cúpla focal atá acu
cheana féin, beidh an gearrchúrsa
Gaeilge do dhaoine fásta á
reáchtáil arís ar an gCarn, Co.
Dhoire, i mbliana. Cúrsa lae atá i
gceist leis seo agus beidh sé ar siúl
ar an 8 Meán Fómhair ó 9:30rnn go
3:00in.

Is iad na hoidí a bheidh i láthair i

mbliana ná Fearghal Mag Uiginn,
Pól Mac Giolla Eoin agus Susan Uí
Mhianáin agus beidh siad i mbun
ranganna bunleibhéil, meánleib-
héil agus ardleibhéil.

Tugtar deis don iarrthóir a chu-
mas Gaeilge a lua ar an bhfoirm iar-
ratais, chomh maith le cur síos a
dhéanamh ar na réimsí foghlama ar
mhaith leo díriú isteach orthu, rud
a chinnteoidh an méid is mó fiún-
tais ón gcúrsa. Cuirfear an réamhe-
olas seo san áireamh nuair a bhei-
dh leagan amach an chúrsa á
dhéanamh ag na hoidí.

Táille €15 a bheidh ar an gcúrsa
seo agus clúdóidh sé sin lón agus
sólaistí éadroma i rith an lae. Ní
mór clárú don chúrsa seo roimh ré
(féach sonraí teagmhála thíos). 

Leis an lá a thabhairt chun
críche, beidh ceoil ann ón ngrúpa
Bréag, ag tosú ag 9.30in i Rafters,
Baile an tSuaitrigh. Bunaíodh
Bréag ar dtús ar mhaithe le
hairgead a bhailiú do na
gaelscoileanna áitiúla ach tá an-dul
chun cinn déanta acu mar ghrúpa ó
shin, ag díriú ar cheol Gaelach, reg-
gae agus ska domhanda. Beidh
táille £5 ar an gceolchoirm.

Is mian le Coiste Forbartha
Charn Tóchair buíochas a ghabháil
le Foras na Gaeilge as maoiniú a
chur ar fáil don dá imeacht sin.
Chun tuilleadh eolais a fháil maidir
le foirmeacha don chúrsa Gaeilge
agus faoin gceolchoirm, is féidir
teagmháil a dhéanamh le Leonne
ag 02879549978. MNíC

Seamás Ó Donnghaile ag teagaisc i gCumann Chluain Árd, Béal Feirste

Guairdeall i gConamara Gallda 
Chuaigh Ciarán Dunbar ag turasóireacht in Iarthar Chonamara 

T
Á cónaí ormsa i mBaile an
Droichid, i ndeisceart
Chonamara, i nGaeltacht
Chois Fharraige, agus
aithne réasúnta agam ar

an gceantar anois.
Feicim agus mé ag siúl síos chun

an tsiopa, na turasóirí ag teacht fríd
ar na busanna, an chuid is mó acu ar
a mbealach go hÁrainn, áit nár leag
mé cos riamh faraor.

Daoine eachtrannacha atá iontu
seo den chuid is mó, tchítear domsa
ar a laghad, cé go meallann na
coláistí Gaeilge go leor as oirthear na
tíre chun an cheantair agus iad ar
cuairt ar a gcuid páistí.

Agus mé i mo thurasóir, agus mar
dhuine a raibh spéis riamh aige sa
Ghaeilge, ba iad na Gaeltachtaí a
mheall mise i gcónaí. 

Mhothaigh mé i gcónaí, áfach,
nach raibh an dúil chéanna ag Éire-
annaigh ‘gallda’ sa chuid sin den tír. 

Is amhlaidh an cás sin agus daoine
ag déanamh cuairte orainne i gCois
Fharraige – ba mhaith leo dul siar,
chuig an gCoill Mhór, an Clochán,
Cloch na Rón, Leitir Fraic fiú.

Seo é Iarthar Chonamara, an chuid
is faide siar, an chuid ghallda de
Chonamara, an chuid nach
labhraítear aon Ghaeilge iontu níos
mó. 

Is fíor go bhfuil roinnt bailte fear-
ainn in Iorras Beag atá aitheanta mar
Ghaeltachtaí, agus go bhfuil ceantair
mhóra gar don Chlochán atá
aitheanta mar Ghaeltachtaí.

Is oth liom a rá, áfach, gur beag
Gaeilge atá á labhairt iontu seo agus
tá sé ráite ag Tim Robinson, an scríb-
hneoir clúiteach a bhfuil cónaí air i
gCloch na Rón, go mbeadh amhras
air dá mbeadh aon chainteoirí
dúchais fós beo i roinnt mhaith de

na bailte fearainn seo. 
Aithnítear na ceantair seo mar

cheantair ghallda anois, ach is fiú
smaoineamh, níos lú ná 100 bliana ó
shin bhíodar chomh Gaelach agus a
bhí ceantar ar bith eile i gConamara. 

Is fíor chomh maith, gur bhailigh
an teangeolaí Heinrich Wagner eolas
ó chainteoirí dúchais Gaeilge i Leitir
Fraic, i mBaile Conaola agus i gCloch
na Rón siar na 1950í agus an ‘Linguis-
tic Altas and Survey of Irish Dialects’
á ullmhú aige. 

Ach stadaim an Ghaeilgeoireacht.
Amach linn ar maidin, ar aghaidh ó
thuaidh go Bóthar an Chlocháin,
suas go hUachtar Ard. 

Chonaic mé Uachtar Ard den
chéad uair riamh i solas an lae, caith-
fidh mé a bheith ionraic, seo an rud a
rith liom, “Que petit bourgeouis!”

Mhothaigh mé láithreach cé
chomh difriúil agus a bhí an baile
seo ó bhailte Chonamara Theas.
Chuir sé bailte áirithe sa Pháil i
gcuimhne dom, agus shíl gach duine
eile dá raibh in éineacht liom go
raibh sé “go hálainn” amach agus
amach.

Ach ba ar an gceantar thiar a bhí ár
dtóir agus níor lig muid d’Uachtar
Ard sinn a mhoilliú, mar má tá tú ag
iarraidh moill a chur ort féin, níl
bóthar an Chlocháin le sárú, roinnt
de úr nua, roinnt de go hainnis. 

Ar aghaidh linn chuig Cloch na
Rón, agus fiú ar an mbealach, tagann
athrú ar an tírdhreach le go leor
coillte ar an dá thaobh den bhóthar.

Bhain muid Cloch na Rón amach
agus dúirt gach duine sa charr ag an
am céanna, “Doc Martin!”, an clár
teilifíse a rinneadh thall i gCorn na
Breataine. 

Níl aon amhras faoi, tá Cloch na
Rón iontach cosúil le Corn na

Breataine. Tá cuma iontach deas ar
an bhaile seo go cinnte, ar dhóigh
iontach gallda ar ndóigh!

Níl a fhios beo cén chaoi a bhfuil
stádas Gaeltachta ag na bailte fear-
ainn thart air, áfach, agus ní bheinn
ag súil le plean teanga!

Ach is baile beag fíordheas é seo
arbh fhiú cuairt a thabhairt air. 

Bhí seabhdar bia mara againn in
O’Dowds ar an mbaile, bhí sé go
hiontach amach agus amach, blasta
agus sláintiúil. Bhí pearsantacht ann. 

Rachainn ar ais díreach faoina
choinne, cad eile is féidir liom a rá?

Ar aghaidh linn fríd Baile Conaola
ansin agus chuir sé Contae an Chláir i
gcuimhne dom. 

Tá sé iontach difriúil ó cheantar
Chois Fharraige, níl aon ‘factories’
ann! Níl sé ar dhóigh ar bith chomh
‘forbartha’ céanna agus atá Conama-
ra Theas agus ba léir dom gur tithe
saoire a bhí i roinnt mhaith de na
foirgnimh atá ann.

Mar Ghaeil, bhí mise ag
smaoineamh, “bhál, seo an
Ghaeltacht gan Ghaeilge, gan an
tÚdarás, gan TG4, gan Raidió na

Gaeltachta,” folamh agus uaigneach,
cé go bhfuil an ceantar galánta i gcó-
naí ar ndóigh. 

Mar is gnáth sa taobh siar tíre, ba é
baile an Chlocháin ár gceann scríbe.
Is minic go leor a bhí mé féin ar an
gClochán agus sea, tá sé go deas.
Sách difriúil ó na ceantair thart air –
agus ar ndóigh, gallda – mar a cea-
padh é a bheith nuair a tógadh é. 

Caithfidh mé a rá, gur thaitin an
Clochán go mór leis na ‘Béarlóirí’ a
bhí in éineacht linn – thaitin na siopaí
beaga leo go mór mór, mar shampla. 

Bhí go leor comharthaíocht
dátheangach le feiceáil ann, Béarla
agus an Fhraincis. Ba léir cén fáth,
bhí an Fhraincis le cloisteáil chomh
minic céanna leis an mBéarla, ar an lá

áirithe sin cibé ar bith. 
Caithfidh mé a admháil, áfach, go

gcuireann sé isteach orm gur féidir le
daoine freastail ar riachtanais na
bhFrancach ach nach bhfeiceann
siad aon ghá  freastail ar chearta
teanga mhuintir na Gaeltachta. 

Bí cinnte, má tá tú gar dó ar chor ar
bith, go ndéanfaidh tú do bhealach
suas Bóthar na Spéire / Sky Road,
díreach taobh amuigh den Chlochán
– is fiú é. 

Tá radharc álainn ann, tá tú ag
‘deireadh an domhain’ agus moth-
óidh tú amhlaidh. Níl ann ach oileáin
uaigneacha banaithe os do
chomhair, tithe beaga bána orthu
chun an saol atá caillte a chur i
gcuimhne duit.

Is fíor go bhfuil roinnt
bailte fearainn in Iorras
Beag atá aitheanta mar
Ghaeltachtaí, agus go
bhfuil ceantair mhóra gar
don Chlochán atá aithean-
ta mar Ghaeltachtaí.

Conamara Thiar. 

'An Siopa Deas', an Clochán, Conamara Thiar.

Cloch na Rón, Conamara.

Comhdháil faoin 
LéitheoireachtoehtiéL

hdhmoC   
thcaeri
nioaffaliáh         

Comhdháil

Lá Mór na 
Leabhar Gaeilge

TÁ Áras na Scríbhneoirí i
mBaile Átha Cliath ag
eagrú Lá Mór na Leabhar
Gaeilge a bheas ar siúl
san Áras i mBaile Átha
Cliath ar an Satharn 10
Samhain óna 10.00rn go
5in, mar chuid den
fhéile, Slógadh na Leab-
har Gaeilge, 6 – 10
Samhain.

Tá lucht Áras na Scríb-
hneoirí ag iarraidh go
mbeidh an oiread daoine
agus is féidir páirteach
san ócáid agus mar sin tá
fáilte roimh chách a bhei-
th i láthair ar an lá mór.

Chun seastán a chur
in áirithe san Áras ar an
Satharn, 10 Samhain, ní
mór teagmháil a
dhéanamh le ball
d’fhoireann an Árais trí
ghlaoch a chur ar 01-
8721302 (Luan go
Satharn) nó trí ríomh-
phost a sheoladh chuig
info@writerscentre.ie.
Ní bheidh aon chostas ag
baint le seastán a chur in
áirithe don ócáid seo. 

Dianchúrsa i Scríobh an
Ghearrscéil & an Úrscéil

An Scríobhlann, i mBaile Uí Bheacháin.

na rannpháirtithe atá réamh-
scríofa agus/nó ábhar a bhfuil
saothrú déanta air i gceardlan-
na eile cheana. Is saothrú nua ó
bhun a bheidh i gceist.

Meabhraítear d’iarrthóirí gur
dianchúrsa é seo agus go mbei-
dh cur chuige coinsiasach agus
comhlíonadh spriocanna ead-
rannacha i gceist síos tríd. Níl
aon táille i gceist leis an gcúrsa
seo ach is faoi na rannpháir-
tithe féin atá sé a gcuid taistil
féin agus a gcuid lóistín féin a
mhaoiniú. Cuirfear liosta na n-
óstán agus na dtithe lóistín sa
cheantar ar fáil dóibh siúd a
roghnófar. Tá gach eolas agus
Foirm Iarratais ar fáil ach
glaoch a chur ar Ailsa ar 065
707 7256 nó ríomhphost a she-
oladh chuig
moinin@eircom.net. Is é an
dáta deiridh le haghaidh iar-
ratais ná an Luan, 3 Meán
Fómhair.

CUIRFIDH an teach
foilsitheoireachta
MÓINÍN cúrsa
cuimsitheach 6
dheireadh seach-

taine i ‘Scríobh an Ghearrscéil
agus an Úrscéil’ ar fáil in An
Scríobhlann, áras traenála atá
ag MÓINÍN i mBaile Uí
Bheacháin, Co. an Chláir. Tá áit
d’ochtar ar an gcúrsa. Is é an
scríbhneoir Ré Ó Laighléis a
bheidh mar stiúrthóir/thea-
gascóir ar an gcúrsa agus cuir-
fear tús leis ar dheireadh
seachtaine 22/23 Meán
Fómhair.

Tá ábhar agus gach costas
teagaisc don Dianchúrsa seo á
n-íoc ag Foras na Gaeilge, ach
is faoi na rannpháirtithe féin a
bheidh sé íoc as a gcuid lóistín
agus taistil (cuirfidh MÓINÍN
liosta de thithe lóistín agus
óstáin an cheantair ar fáil don
ochtar a roghnófar). Beidh an
cúrsa á reáchtáil ar an Satharn

agus ar an Domhnach - ó 10rn
go dtí 4in ar an Satharn agus
óna 10.30rn go dtí 12.30in ar an
Domhnach, ar feadh sé
dheireadh seachtaine. Is iad na
dátaí a bheidh i gceist ná 22/23
Meán Fómhair, 6/7 Deireadh
Fómhair, 20/21 Deireadh
Fómhair, 3/4 Samhain, 17/18
Samhain agus 1/2 Nollaig.

Tá spású eadrannach idir na

seisiúin thuas chun deis a thab-
hairt do na rannpháirtithe an
saothrú cruthaitheach is gá a
dhéanamh ar a scríbhinní a
chur i gcrích. Tabharfar
aghaidh sa chúrsa seo ar
Bhuneilimintí agus ar
Struchtúir an Ghearrscéil agus
an Úrscéil. Tabharfar teagasc ar
agus cothófar úsáid bhunscil
eiliminte amháin gach aon

deireadh seachtaine: Carach-
tracht / Plota / Comhrá / Insint
(agus an t-idirghaol atá idir
Insint agus Comhrá)/ Céimean-
na éagsúla an Chomhrá / Stíl.
Beidh an cúrsa fréamhaithe in
ábhar cruthaithe sa dá sheánra
(mar fhoinsí tagartha) agus in
ábhar úr a eascraíonn as an
gcúrsa teagaisc amháin, agus
seachnófar aon ábhar de chuid

N
ÍL mí Lúnasa
thart go fóill,
ach cheana féin
tá formhór de
scoileanna na

tíre ar oscailt arís agus
daoine óga ag múscailt gach
maidin chun aghaidh a
thabhairt ar an seomra
ranga. Bíonn go leor
pleanála agus ullmhúcháin i
gceist do mhúinteoirí ag an
am seo den bhliain, ach go
minic ní thugtar dóthain
suntais don litearthacht
agus do bhealaí chun
litearthacht na ndaltaí sa
scoil a fheabhsú agus a fhor-
bairt. Anuraidh, agus mé ag
múineadh mar chuid de mo
chleachtadh teagaisc, bhí sé
de nós agam rang iomlán
léitheoireachta a thabhairt
do lucht an chéad agus an
dara bliain, gach ré seach-
tain nó mar sin. Cé nach
raibh mé cinnte conas mar a
ghlacfadh na déagóirí leis
sin, chuir sé iontas orm cé
chomh dearfach agus a bhí
siad ina leith, go háirithe tar
éis an chéad ranga. Rud
speisialta a bhí ann dóibh,
am ar leith ina raibh cead
acu a rogha rud a léamh,
bíodh sé ó leabharlann na
scoile nó óna gcuid seilfean-
na féin sa bhaile. Is cuimhin
liom go raibh sé deacair ar
chuid de na daltaí socrú síos
agus a bheith ag léamh go
ciúin, ach de réir mar a tho-
saigh gach duine eile á
dhéanamh, d’éirigh sé níos
éasca dóibh agus ag
deireadh an lae bhí siad go
léir ag léamh leo agus gan
aon ghá liomsa seachas cab-
hair a thabhairt le cúpla
focal anseo agus ansiúd.
Sílim go bhfuil sé fíortháb-
hachtach am a chur i
leataobh do dhaltaí, anois
agus arís, le deis a thabhairt
dóibh a bheith ag léamh ar
scoil. Cé go mbeadh sé ion-
tach dá ndéanfadh siad é sin
sa bhaile, níl sé de nós ag go
leor acu é sin a dhéanamh,
agus bíonn siad ag
streachailt leis an scríbh-
neoireacht agus le
léamhthuiscintí sa Bhéarla
agus sa Ghaeilge dá bharr.
Tá sé fíor, freisin, go bhfuil
an litearthacht fíortháb-
hachtach i ngach uile ábhar,
go háirithe in ábhair ar nós
stair, áit a mbíonn go leor
léitheoireachta agus scríbh-
neoireachta i gceist. I
dtaobh na scríbhneoireach-

ta, tá an oiread sin bealaí
ann chun daltaí a chur ag
smaoineamh go
cruthaitheach agus ag
cumadh scéalta, agus is rud
an-spraíúil é le déanamh sa
rang. Ní shílim go dtugtar
dóthain suntais dó sa
mheánscoil, agus go minic
bíonn lucht na chéad
bhliana sa mheánscoil lán le
samhlaíocht agus smaointe
cruthaitheacha. Tá sé táb-
hachtach go bhforbraítear é
sin agus nach gcaillfear é
nuair a thiocfaidh siad chun
na meánscoile.

Má táimid ag iarraidh an
chéad ghlúin eile a sprea-
gadh le leabhair a léamh, a
cheannach agus a scríobh,
níl aon amhras ach go bhfuil
ról suntasach ag múinteoirí i
saol na ndaoine óga seo. Tá
ionaid ar nós ‘Fighting
Words’ i mBaile Átha Cliath
(www.fightingwords.ie) a
chuireann ceardlanna scríb-
hneoireachta ar siúl do
dhaltaí scoile agus a
dhéanann an-chuid oibre
chun daoine óga a sprea-
gadh i dtaobh na
litearthachta. B’fhiú go mór
deis a thabhairt do dhaltaí,
go háirithe iad siúd san
idirbhliain, freastal ar chú-
pla imeacht nó ceardlann
agus a chinntiú go
bhfaigheann siad seans am
a chaitheamh ag scríobh
agus ag léamh go
cruthaitheach i rith am
scoile. Déanfaidh sé

difríocht ollmhór sa tod-
hchaí!Capaill agus Capaillíní

Mícheál Ó hAodha

A GHEARALTAIGH álainn
de shíol na sárfhear, 

Ar do ghabháil thar bráid
duit do phreab mo chroí, 

Cé nár chroith mé lámh
leat bhí bá agam leat 

Is guímse an t-ádh leat i
bhfad na slí.

(Véarsa in ómós d’fhear
capall ó Mhaigh Cuilinn)

Mair a chapaill, agus
gheobhair féar! Gach
Samhradh cloisimid na
fíricí sna meáin. Tábhacht
an chapaill don gheilleagar
Éireannach atá ar intinn
agam. Na mílte cuairteoirí
a thagann go hÉirinn mar
go bhfuil spéis faoi leith
acu in oidhreacht an cha-
paill Ghaelaigh, idir cha-
paill rása agus chapaillíní
Chonamara agus eile.

Is éard atá sa leabhar
‘The Moycullen Ponymen’
le Pat Mac Lochlainn ná
stair na gcapaillíní Chona-
mara sa cheantar beag
breac-Ghaeltachta sin le
cúpla glúin anuas. Tá an

leabhar seo thar a bheith
suimiúil. 

Ba mhinic go n-úsáidtí
na capaillíní céanna seo ag
na bainiseacha fadó. An
nós a bhí ag feirmeoirí
beaga agus carraeirí an
cheantair seo aimsir phósta
ná rásaí capall a bheith acu
ón séipéal go teach na
brídeoige tar éis an tsear-
manais phósta. An “drag-
ging home” nó an “hauling
home” a tugadh air seo sa
Bhéarla. Tráth den saol ba
ar na sléibhte a mhair na
capaill sin gan amhras agus
bheireadh na daoine áitiúla
orthu nuair a bhí capall
oibre de dhíth orthu.

Thraenáladh siad na
capaill, rinne siad iad a
cheansú.

Is follas ón leabhar seo
go raibh saol crua ag
capaillíní Chonamara
díreach mar a bhí ag a
gcuid úinéirí. Ag obair ó
dhubh go dubh a chait-
headar na laethanta, ag
tarraingt an chéachta nó ar
obair carraeireachta. Feis-
tithe le ciseáin ar a dtugtar

creels a bhíodar agus thar-
raing siad ualach trom. 

Bhogadar na car-
raigeacha ón talamh agus
tharraingíodar an fhea-
mainn ón trá, feamainn a
rinne leasú ar gharraithe
loma an iarthair. D’iompair
siad an mhóin ón bportach
agus bhí a gcosa láidre in
ann don talamh is boige
agus is aimhréidhe a bhí
ann. D’iompair cuid
mhaith acu adhmad freisin

agus bhí rath ar an ngnó
sin le linn ganntanas bre-
osla an Chogaidh. 

Is beag rud nár iompar
capaillíní Chonamara lena
linn. Le himeacht ama,
tháinig pór chun cinn a
raibh an-seasmhacht
iontu. Tá an-tóir ar cha-
paillíní Chonamara sa lá
atá inniu ann agus tá scai-
peadh ar an bpór áirithe
sin fud fad na cruinne
anois.

Litearthacht ár ndaoine óga 

‘The Moycullen Ponymen’ 
Le Pat Mac Lochlainn

TEILIFÍS agus RAIDIÓ
Le Katie McGreal

Féach ar: Éist le:

Méabh Ní Thuathaláin 

TÁ na hoiliúnaithe nua a bheas ag
tabhairt faoi scéim an Chiste
Craoltóireachta Gaeilge ag ullmhú le
tús a chur leis an scéim bliana sna
meáin Ghaeilge. Is deis iontach í an
scéim chun taithí phraiticiúil a fháil,
i saol na teilifíse ach go háirithe. 

Tá an Ciste Craoltóireachta
Gaeilge (CCG), ciste a oibríonn as
lámh Scannán Thuaisceart Éireann,
ar an bhfód le roinnt blianta anuas
agus tá ag éirí go han-mhaith leis. Tá
sé mar aidhm ag an CCG cláracha i
nGaeilge d’ardchaighdeán a
mhaoiniú agus earnáil léiriúcháin
neamhspleách Gaeilge a chothú sna
Sé Chontae. Ar an mbunús seo,
cuirtear béim mhór ar dhaoine a
thraenáil agus a thabhairt isteach
sna meáin Ghaeilge trí na scéimean-
na atá a reáchtáil acu. 

Bíonn an scéim d’iontrálaithe nua
agus an scéim do léiritheoirí faoi oil-
iúint ar siúl ó mhí Mhéan Fómhair
go dtí mí Lúnasa gach bliain. Leis na
scéimeanna, caitear formhór na
bliana ar thaithí oibre i gcomhlach-
taí teilifíse a dhéanann cláracha
Gaeilge agus cuirtear dianchúrsaí ar
fáil. 

Deir Méabh Nic Alaister, oiliúnaí
atá i ndiaidh bliain a chaitheamh ar
an scéim, go bhfuair sí taithí den
scoth i mbliain na scéime. “Chaith

mé tréimhse le Waddell Media,
Clean Slate agus Imagine TV agus

bhí deis agam obair ar achan gné
den phróiseas léiriúcháin, idir obair

oifige, taighde agus obair le linn
taifid. Fuair mé blaiseadh iontach

de shaol na teilifíse,” a dúirt sí.
“Feiceann tú an próiseas léir-

iúcháin ó thús deireadh agus tá
barúil iontach agam anois faoi na
céimeanna ar fad atá sa phróiseas.
Caithfidh tú a bhí sásta laethanta
fada a chur isteach ach is fiú go mór
é, bíonn deis agat oibriú leis an
oiread sin daoine as achan cearn
den tír agus den domhan fiú,” a
dúirt Nic Alastair 

Chomh maith leis sin, bíonn
dianchúrsaí a reáchtáil san BBC ag
tús na scéime agus le linn na bliana.
“Bhí deis againn dul i dtaithí ar an
trealamh fuaime agus ar na ceama-
raí. Chomh maith leis sin, bhí orainn
‘pitch’ a chur i láthair os comhair na
gcoimisiúnaithe san BBC agus
maoinitheoirí an Chiste
Craoltóireachta, díreach mar a
bheadh le déanamh amach anseo,”
a dúirt sí.

Is fiú go mór obair dheonach a
dhéanamh nó obair ar bith a
dhéanamh a bhfuil baint aige leis na
meáin Ghaeilge, dar le Méabh Nic
Alastair. Beidh an scéim a reáchtáil
an bhliain seo chugainn agus glactar
leis na hiarratais úra ag tús an
tsamhraidh. Le tuilleadh eolais a
fháil ar na cláracha a bhíonns á
maoiniú ag an CCG agus faoi na
scéimeanna oiliúna, téigh isteach
chuig www.northernireland-
screen.co.uk

Scéim d’oiliúnaithe sna meáin
Ghaeilge ag toiseacht go luath!   

An Samhradh Linn: 
TG4 Déardaoin 20:30
Is i gContae Ard Mhacha a bheidh
Síle Ní Bhraonáin an tseachtain seo.
Beidh idir cheol, damhsa agus
bia againn daoibh. Tabharfaimid
cuairt ar Pháirc Peatlands agus ar
Choláiste Shliabh gCuilinn i nDro-
mainn Tí.

Sé Mo Laoch: Joe Derrane: 
TG4 Dé Domhnaigh 20.00  
D’fhás Joe Derrane aníos i mBostún
agus is ann a d'fhoghlaim sé leis an
mbosca ceoil a sheinm.  Cé nár
sheinn sé os comhair an phobail le
30 bliain anuas, taispeánfaidh sé ar
an gclár seo nach bhfuil a cheird
iontach caillte fós aige.

‘Tráth an 
tSoiscéil’
Raidió Fáilte
107.1FM nó
http://raidio-
failte.com/, An
Déardaoin
22.00 agus
athchraolta ar
an Satharn
06.00 agus
13.00. #
Sraith ceoil á
chur i láthair ag
Máirín Hurn-
dall, ina mbíonn
amhráin
chráifeacha i
nGaeilge na
hÉireann agus i
nGaeilge na
hAlban, sa
Bhreatnais ag sa
Bhéarla le
cluinsint. 

‘Spioradáltacht ar Leith’
Raidió na Life 106.4FM nó www.raidionalife.ie, Dé
hAoine ag 18.30
Sraith faisnéise a dhéanann iarracht ilchineálacht an
tsaoil spioradálta sa tír seo a léiriú. Taistealaíonn Judy-
Meg thar timpeall ar Bhaile Átha Cliath, ag foghlaim
faoi na creidimh éagsúla agus na daoine a bhaineann
leo. Téann Judy-Meg Ní Chinnéide chuig an Ionad
ISKCON áit a mbailíonn lucht Hare Krishna le chéile le
ceiliúradh a dhéanamh ar a gcreideamh. Freastalaíonn
Judy-Meg ar oíche Kirtan agus féasta an Domhnaigh
agus labhraíonn sí le triúr ball den chomhphobal Hare
Krishna, Satyarupa Devi Dasi, Máirtín Dáibhís agus
Dónal de Blacam.

‘Ón  tSean-Am Anall’
RTÉ Raidió na Gaeltachta 92-94FM, Dé Domhnaigh, 2
Meán Fómhair 18.30.
Seo sraith ar cheol traidisiúnta Thír Chonaill a craoladh
den chéad uair sna seachtóidí.  Inniu ar an gclár clois-
fimid Criostóir Ó Beirn as Gleann Cholm Cille, Proin-
sias Ó hÓráin as Sligeach, Danny Ó Domhnaill as Mín
Beannaid, Proinsias (nó Francie Dearg) agus Mícheál Ó
Beirn as Cill Chartha,  Peadar Ó Cuinneagáin as Cill
Chartha agus Seán Chon Johnnie Ó Beirn as Teileann.  

Ceolchuairt: 
TG4 Dé Domhnaigh 16.30
Rachaidh an ceoltóir
Muireann Nic Amhlaoibh
ar oilithreacht ón tír is faide
siar san Eoraip go ceann de
na tíortha is faide soir - as
Éirinn go dtí an Bhulgáir -
áit a gcanfaidh sí le cór ban
cáiliúil i Sofia agus féach-
faidh sí le theacht ar chó-
naisc cheoil chun a stíl féin
a chur in oiriúint do na
glórtha mistéireacha seo. 

Méabh Nic Alastair sa chathaoir ar thaobh na láimhe clé, le linn cúrsa láithreoireachta de chuid an BBC i mbliana. 



NODA
TRASNA
2 Cruinn, gan aon eolas breise (6)
7 Príomhshagart i mbun mainistreach (2)
9 Bia déanta as bainne - go maith le sailéad nó ceapaire (4)
11 Tá an t-ádh leat... is ------ duit (6)
12 Glanadh (4)
14 Cuan (3)
16 D’fhocal nó coimitmint a chur le rud (5)
18 Deacair a thuiscint nó a mhíniú (5)
20 Foinse uisce (5)
21 Airgead breis atá déanta as íocaíochtaí iasachta (2)
22 Focal nó abairt nach bhfuil fíor (5)
23 Brú a chur ar dhuine eile le nod go mbeidh foréigean ag 

teacht (6)
26 Gearr, gan aon focal le spáráil (5)
28 Ag leanúint fealsúnacht nó páirtí gan cheist (5)
29 'Bosca' ina gcuirtear duine i ndiaidh bás a fháil (5)
30 Suíochán Ard-Rí na hÉireann, tráth (8)

SÍOS
1 Constaic, dris os do chomhair (3)
3 Do theaghlach mór (5)
4 Cuir faoi uisce (3)
5 Ábhar don tine (má tá cead deatach a ligean den teach!) (4)
6 Clárach, cothrom, réidh (5)
8 Sprioc, cúl (5)
10 Ábhar as phlandaí a chuirtear sa talamh go bhfásfaidh
níos mó  plandaí (6)
13 Cóngarach (3)
14 Níos mó ná bó amháin (2)
15 Uisce ag titim go tobann in abhainn (3)
17 Áitiúil (7)
18 Cart a tharraing capall le linn tréimhse órga na Róimhe (6)
19 Dada, neamhní (4)
21 Ithir, cré (3)
22 Ar leathchos (6)
24 Caoineadh (3)
25 Foirgneamh mór ina mbíonn daoine ag cur rudaí i dtaisce 

agus stórála (5)
26 In easnamh (4)
27 Uirlis a úsáidtear leis an ghruaig a chur in ord (4)

Crosfhocal  29.08.2012

Duais na seachtaine
Bronnfar dearbhán €20 
urraithe ag Cló Iar-Chonnacht 
ar bhuaiteoir na seachtaine.
Ní mór iarratais a bheith ar ais roimh 
03.09.2012 chuig: Crosfhocal, Gaelscéal, 
15 Sráid an Mhargaidh, Gaillimh.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
22.08.2012

Indreabhán, Conamara, Co. na Gaillimhe. Tel. +353-91-593307
www.cic.ie

Buaiteoir na Seachtaine seo: 

Pól Ó Floinn
BÁC

An focal deireannach
Le Síle Ní Bhraonáin

Faoiseamh cánach ar tháillí teagaisc

Freagra: 
Féadfaidh tú faoiseamh
cánach a éileamh ar tháillí tea-
gaisc (mar aon leis an Rannío-
caíocht Mhac Léinn) a íocann
tú do na cúrsaí a leanas:

• Cúrsaí faofa fochéime atá
lánaimseartha nó páirtaim-
seartha agus atá i gcoláistí
príobháideacha tríú leibhéal
nó i gcoláistí tríú leibhéal atá á
gcistiú go poiblí.  Féadfaidh
mic léinn staidéar a

dhéanamh i gcoláistí faofa in
Éirinn nó in aon bhallstát AE.
Ní mór don chúrsa bheith ar a
laghad dhá bhliain ar fad.

• Cúrsaí iarchéime i gcoláistí
príobháideacha agus coláistí
atá á gcistiú go poiblí in Éirinn
mar aon le hollscoileanna
agus coláistí atá á gcistiú go
poiblí i dtíortha eile (an AE
agus neamh-AE). Ní mór do
chúrsaí iarchéime bheith idir
bliain amháin agus ceithre
bliana ar fad agus ní mór do
mhic léinn bunchéim nó a
comhionann a bheith bainte
amach acu cheana féin.

• Cúrsaí teanga iasachta
agus TF atá níos lú ná dhá
bhliain ar fad, atá faofa ag FÁS,
agus a ndéantar teastas
inniúlachta a bhronnadh ar a
gcríochnú. Ní mór go mbeadh
na glantáillí teagaisc do na

cúrsaí seo breis agus €315 agus
is ann do theorainn uasta
€1,270 in aghaidh an chúrsa.

I gcás cúrsaí fochéime agus
iarchéime, is é an méid uasta
de tháillí incháilithe a
cheadaítear in aghaidh an
mhic léinn do gach cúrsa
€7,000 don bhliain chánach
2012.

Féadfaidh tú faoiseamh a
éileamh má íocann tú táillí ar
do shor féin nó ar son aon
duine eile. Íoctar an
faoiseamh seo ar an ráta
caighdeánach cánach (20%)
agus baineann sé le cúrsa
amháin in aghaidh gach duine
i mbliain chánach. 

Maidir le bliain acadúil
2012/2013, tugtar neamhaird
ar an gcéad €2,250 de gach
éileamh i dtaobh faoisimh de,
sa chás gur mac léinn lánaim-

seartha aon duine de na mic
léinn a bhfuil éileamh á
dhéanamh agat ar a shon. Sa
chás go bhfuil staidéar páir-
taimseartha á dhéanamh ag
na mic léinn uile atá i gceist,
tugtar neamhaird ar an gcéad
€1,125. 

Chun teacht ar fhoirm éil-
imh don fhaoiseamh seo,
féadfaidh tú Bileog IT31 a iar-
raidh ó na Coimisinéirí Ion-
caim ag Íosghlao: 1890 306
706 nó í a íoslódáil ó www.rev-
enue.ie. Ba cheart duit Bileog
IT31A a iarraidh le haghaidh
cúrsaí TF agus teanga iasach-
ta.

Tá faisnéis le fáil freisin ar
líne ag citizensinformation.ie
agus ón tSeirbhís Teileafóin um
Fhaisnéis do Shaoránaigh,
0761 07 4000.

Ceist: 
An féidir liom aon
fhaoiseamh cánach a
éileamh ar mo tháillí
teagaisc le haghaidh
cúrsa tríú leibhéal?

X Factor – Oibríonn sé! 
“CÉARD ba mhaith leat a
dhéanamh nuair a bheidh tú
fásta suas?” arsa an fear leis an
ngasúr. 

“Tá mé ag iarraidh a bheith
cáiliúil!” an freagra a thug an
gasúr óg. 

“Cén chaoi a mbeidh tú cail-
iúil?” a d´iarr an fear.

“X Factor!”, a deir an gasúr
le soiléireacht in a ghlór. 

Ach céard is X Factor ann go
díreach? Ok, tá a fhios againn
uilig gur comórtas amhrá-
naíochta é agus an té a mbeidh
an bua aige nó aici, gheob-
haidh siad conradh le comh-
lacht ceirníní, beidh siad ina
réalta móra ag amhránaíocht
ar fud na cruinne agus beidh a
fhios ag gach duine cén t-ainm
atá orthu agus ní bheidh siad
gan airgead go deo arís. 

Bhuel, sin a déarfar leis an
lucht féachána ollmhór againn
a bheidh ag breathnú ar an
gcomórtas gach Satharn as seo
go dtí aimsir na Nollag. Tho-
saigh sraith nua den X Factor
an tseachtain seo caite agus ar
ndóigh chaith mé súil air. Bhí
sé sórt leadránach le bheith
fírinneach faoi. Bá gearr le clár
é a raibh ´This is Your Life´
agus karaoke nasctha le chéile
ann. Ba mhó cainte agus
seafóide agus droch-amhrá-
naithe a bhí ar an gclár na
amhránaithe maithe. Ní raibh

le cloisteáil ó gach duine ach
gurbh é seo “an t-aon rud a bhí
uathu sa saol mór” agus go
raibh a fhios acu go raibh siad
“in ann an comórtas a
bhuachaint” mar go raibh siad
“chomh maith” sin. Cloisfidh
tú faoi cé mhéid deartháir agus
deirfiúr atá ag na daoine seo
agus labhróidh siad amach ar
an teilifís (ina mbíonn na mil-
liún daoine ag breathnú orthu)
faoin ngráin atá acu ar an
bpost atá acu faoi láthair. Déar-
fainn go mbíonn roinnt bainis-

teoirí míshásta faoin gcaint
sin!

Ansin tabharfaidh siad
faoine stáitse, le mama,
deaide, mamó agus gach a
bhfuil de ghaolta agus cairde
acu ag fanacht go neirbhíseach
ar chúl stáitse ag insint do Der-
mot bocht faoi chomh maith
agus atá an duine áirithe seo ag
góil fhoinn. Ar aon nós, téann
na chéad iarrathóirí ar stáitse i
halla mór ina bhfuil ceithre
mhíle duine de lucht féachana
ina suí amach rompu, agus an

ceathrar moltóirí ar ndóigh,
ach nuair a osclaíonn cuid acu
a mbéal ní thagann amach ach
grágaíl uafasach in ionad bin-
nis. Cé gur siamsaíocht maith
dúinne é, níl sé go maith don
chreátúr nach bhfuil nóta ceoil
ina cheann. 

Seo an nóiméad a ndeirtear
leo nach bhfuil siad in ann
canadh agus nach mbeidh go
brách. Briseann sé a gcroíthe,
sileann na deora arís agus i
ndáiríre, ní chreideann cuid
acu an méid atá Gary Barlow
ag insint dhóibh. Cheapfá go
mbeadh muintir nó cairde níos
fearr ná sin ag daoine a d’in-
seodh an fhírinne do na
créatúir seo roimh ré agus iad a
shábháil ó náire! De réir
cosúlachta, is léir nach bhfuil!

Ach ar an lámh eile,
déanann cuid acu go maith
dhóibh fhéin tar éis drochthri-
ail a dhéanamh ar X Factor.
Samhlaigh saol gan JEDWARD!
Is fearr a rinne na leaids sin ná
daoine a bhuaigh an comórtas.
Is léir gur pearsantacht atá i
gceist leis an ‘X’ san X Factor.
Ní gá dhuit a bheith in ann
amhrán a rá, fiú. Agus cé go
mbíonn daoine ag tabhairt
amach faoin gclár seo,
oibríonn sé, is maith le cuid
mhór daoine é agus is léir go
mbeidh sé linn ar feadh píosa
maith eile.

An taobh eile den scéal : Rachel Crow (13) ag caoineadh "ba mhaith
liom mo mhamaí" tar éis gur caitheadh amach as X-Factor USA í. 

CUIRFEAR tús leis na na Cluichí
Parailimpeacha inniu leis an oscailt
oifigiúil, cluichí ina mbeidh 4,200
lúthchleasaí as 165 náisiún ag glacadh
páirt ann. Tá 49 duine ar fhoireann na
hÉireann agus iad san iomaíocht i
ndeich spórt difriúla idir seo agus an 9
Meán Fómhair. Is é an rothaí ó fhoire-
ann na hÉireann, Cathal Millar, a
bheas ag iompar bhrat na hÉireann ag
an searmanas agus don chéad uair
beidh iomaitheoirí againn ag
rámhaíocht agus sa lámhach raidhfil. 

Deirtear gurb iad seo na cluichí
Parailimpeacha is fearr ó thaobh dío-
lachán ticéad de, mar ag tús na seach-
taine seo bhí níos lú na 10% don 2.5
milliún ticéad fágtha agus de réir
dealraimh ní bheidh mórán fágtha
roimh thús an tsearmanais oscailte.
Thosaigh obair ar na cluichí
Parailimpeacha an mhaidin tar éis an
tsearmanais chríochnaithe de na
gCluichí Oilimpeacha i Londain.
Tógadh anuas na fáinní Oilimpeacha
agus ina n-áit anois tá Agitos, an
tsiombal ina bhfuil trí chuid do na
Parailimpeacha, gorm, dearg agus
uaithne. Bhain lúthchleasaithe na
hÉireann Sasana amach ar an Aoine
seo caite tar éis seachtain a

chaitheamh sa Phortaingéil ag
traenáil.  

Bhuaigh foireann na hÉireann cúig
bhonn i mBéising in 2008, trí bonn óir
ina measc, agus is é an sprioc atá
leagtha amach acu ná cúig bhonn a
bhuachan arís. Bhuaigh Jason Smyth
as Doire an rás 100m agus 200m i
mBéising agus chaill sé amach ar áit
do na Cluichí Oilimpeacha le .04
soicind. Deirtear gurb é an lúthchleas-
aí Parailimpeach is tapúla ar domhain
é agus tá an-deis aige an 100m agus
200m a bhuachan arís. Ina theannta
sin, beidh an-seans ag Michael McKil-
lop as Aontroim sa rás 800m agus
1500m mar gur bhuaigh sé an 800m i
mBéising agus is é seaimpín an
domhain sa dá rás sin. Is iad Catherine
O’Neill (caitheamh na teisce), Cather-
ine Walsh (rothaíocht tandem), Mark
Rohan (rothaíocht) agus Colin Lynch
(rothaíocht) na lúthchleasaithe eile
atá luaite agus seans ar bhonn acu.
Den chéad uair ó 1968, beidh
iomaitheoir againn sa tréantógáil
meáchain (powerlifting) Roy Guerin
as Trá Lí. Beidh na Cluichí
Parailimpeacha le feiceáil ar Setanta
agus Channel 4 agus go n-éirí go geal
le foireann na hÉireann.

Córas Cosanta Chiarraí
chun Difear a dhéanamh?

Gráinne McElwain

CASFAIDH Gaillimh agus Ciarraí ar a
chéile sa chéad chluiche de bhabhtaí
leathcheannais na hÉireann i
gComórtas Craoibhe TG4 i bPeil na
mBan an Satharn beag seo. 

Rinneadh an tarraingt do na babh-
taí leathcheannais tar éis chluiche
Ceathrú Ceannais na hÉireann idir
Muineachán agus Maigh Eo an
tseachtain seo caite agus tháinig na
foirne sin as an bpota in aghaidh a
chéile le Muineachán agus Corcaigh
in éadán a chéile seachtain ón Satharn
seo chugainn sa dara cluiche
leathcheannais.

D’éirigh le Ciarraí an lámh in
uachtar a fháil ar Sheaimpíní na hÉire-
ann dhá bhliain ó shin, Baile Átha
Cliath, i gCluiche Ceathrú Ceannais na
hÉireann coicís ó shin. 

Chuir Ciarraí córas cosanta nua i

bhfeidhm ar nós pheileadóirí na
bhfear as Dún na nGall agus neart
imreoirí taobh thiar den liathróid ag
cosaint. 

D’oibrigh sé sin dóibh agus leis an
liathróid ard ag dul isteach chuig
Megan O’Connell sa líne lántosach
nuair a bhí Ciarraí ar an ionsaí, ní
raibh freagra ar bith ag cosaint Bhaile
Átha Cliath agus d’éirigh le Megan 0-3
a aimsiú ón imirt sa chéad leath. 

Bhí Louise Ní Mhuircheartaigh ina
bagairt ón imirt agus ó na ciceanna
saora chomh maith, ach ní raibh bain-
isteoir na foirne, William O’Sullivan,
sásta leis an mbealach ar ghéill a
fhoireann seilbh na liathróide agus sin
rud a gcaithfidh siad oibriú air idir sin
agus seo.

Ina n-aghaidh beidh Gaillimh, a
chaill go dona i gcoinne Mhaigh Eo i
gCluiche Ceannais na Sraithe (Roinn
2) níos luaithe i mbliana ach rinne siad
go maith in aghaidh an fhreasúra
céanna i gCluiche Ceannais Chon-
nacht, ag crochadh na craoibhe leo. 

Bhí bua an-mhaith acu in aghaidh
an Chláir i gCluiche Ceathrú Ceannais
na hÉireann (5-19 le 2-16) agus scóráil
Edel Concannon 1-7 ar an lá. 

D’éirigh le bean lár páirce na Gail-
limhe, Emma Curley, dhá chúl a aim-
siú, ceann acu ó chic éirice agus
tháinig scóranna ó sheisear imreoirí
difriúla ar an lá. 

Tá neart ar bhinse na Gaillimhe
agus chuir bainisteoir na foirne,

Gabriel Naughton, Gillian O’Connor
agus Lorna Joyce chun páirce ón
mbinse agus d’éirigh leo 0-5 a fháil
eatarthu. 

Tá tosaithe eile den scoth acu, ach
bí cinnte nach bhfaighidh siad an
soláthar céanna liathróide in aghaidh
Chiarraí agus a fuair siad in aghaidh
an Chláir. 

Beidh ar Ghaillimh a dhul i ngleic

leis an gcóras cosanta a bheidh ag Cia-
rraí agus ní dóigh liom go mbeidh
mórán cúil le feiceáil sa chluiche. 

Beidh ríméad ar an dá fhoireann
nár tháinig siad as an hata in aghaidh
Mhuineacháin nó Corcaigh agus is
deis iontach dóibh é chun cáiliú do
Chluiche Ceannais na hÉireann ag
deireadh na míosa seo chugainn agus
sílim gurb iad Ciarraí a bheas ann.

Notre Dame v Navy
i bPeil  Mheiriceánach
Dé Sathairn - Emerald Isle Classic

Staid Aviva @ 2.00i.n

FEICFEAR ceann de na traidisiúin
spóirt is mó i bPeil na gColáistí
Meiriceánacha an Satharn beag
seo nuair a bheidh an Navy “The
Midshipmen” agus Notre Dame
“The Fighting Irish” ag tabhairt
aghaidh ar a chéile i Staid Aviva. Ó
1927 i leith, tá an dá choláiste
mhóra seo ag imirt in aghaidh a
chéile go bliantúil agus is iad Navy
atá tar éis an lámh in uachtar a
fháil le déanaí le trí bhua as cúig
cinn. Bíonn an-iomaíocht sna
cluichí na laethanta seo ach ar
feadh blianta fada roimhe seo
bhíodh an bua i gcónaí ag Notre
Dame. Seo an chéad uair ó 1996 go
bhfuil Notre Dame ag imirt thar
lear agus b’iad “The Midshipmen”
an freasúra an lá sin chomh maith
i bPáirc an Chrócaigh agus an bua
ag Notre Dame 54-27.

Is iad “The Gathering Ireland”
na hurraitheoirí don chluiche seo
agus cuireann sé go mór leis an
bhféile “The Gathering 2013” ina
fheicfimid neart ceoil, spóirt agus
daoine ag teacht le chéile sa tír.
Aidhm na féile ná Éire a chur chun
cinn i measc an phobal sa bhaile
agus thar lear.

Deirtear go mbeidh 33,000
duine ag taisteal ó Mheiriceá don
chluiche seo agus maítear gur fiú
céad míle euro an cluiche don tír.
Ní bheidh Cierre Wood, an
leathchúlaí nó Justin Utupo ar fáil
do Notre Dame mar gur chuir an
cóitseálaí, Brian Kelly, ar fionraí
iad faoi nár chloígh siad le rialacha
foirne agus an córas smachta atá i
bhfeidhm sa champa. Tá na ticéid
díolta amach le fada don chluiche
seo.

Foireann na hEorpa
do Chorn Ryder
NÍOR roghnaíodh Padraig Harring-
ton ar fhoireann Chorn Ryder na
hEorpa, an chéad uair ó 1999 nach
mbeidh sé ar an bhfoireann.  Is iad
Ian Poulter (Sasana) agus Nicolas
Colsaerts (An Bheilg) an dá phio-
cadh a bhí ag captaen na foirne,
Jose Maria Olazabal, agus a bheas
ag imirt leis an deichniúr eile a
cháiligh don fhoireann.  Tá neart
taithí ag Poulter sa chomórtas ach
seo’d é an chéad uair go mbeidh
Colsaerts ar an fhoireann, an chéad
Beilgeach chomh maith.  Ár ndóigh
tá Rory McIlroy agus Greame
McDowell ainmnithe chomh maith
le Justin Rose, Paul Lawrie,
Fracesco Molinari, Luke Donald,
Lee Westwood, Sergio Garcia, Peter
Hanson agus Martin Kaymer.
Ochtar acu seo a bhuaigh le haon
phointe amháin san Celtic Manor
dhá bhliain ó shin le Garcia, Rose
agus Kaymer ag filleadh.  Tá Darren
Clake agus Paul McGinley ainm-
nithe mar leaschaptaeiní agus iad
ag cabhrú le hOlazabal. 

Sprioc Cúig Bhonn ag Foireann na hÉireann

Cluichí Leathcheannais na
hÉireann i bPeil na mBan
Dé Sathairn – Ionad le cinntiú – 
BEO ar TG4

Idirmheánach: 
Ard Mhacha v An Longfort @
2.15i.n

Sinsear: Ciarraí v Gaillimh @
4.00i.n

Dóchas na hÉireann, an rábálaí Jason
Smyth as an Mhagh, Co. Dhoire
[PIC : BRIAN LAWLESS / SPORTSFILE]

Megan O'Connell, Ciarraí [PIC : PAT MURPHY / SPORTSFILE]

Ar an gclaí Le John Allen 

Port athraithe faoi
‘chóras’ na gConallach 
TÁ Meán Fómhair linn agus

gach a théann leis don
scoláire agus don pheilead-
óir idirchontae.

Téann seaimpíní na hÉireann,
Baile Átha Cliath, chun páirce an
Domhnach seo agus súil acu ar Sam
agus plean é a choimeád cois Life
arís i mbliana. Ar ndóigh tá a
bpleananna féinig ag James Horan, a
chuid imreoirí ó Mhaigh Eo agus
leantóirí dílis an chontae.

Téann fir Pat Gilroy isteach sa
chluiche seo mar rogha na n-údar
agus é sin tuillte acu, ach ní fhaca-
mar iad ar ard-form fós i mbliana.
Bhí an lámh in uachtar ag Loch Gar-
man orthu arís i mbliana (mar a bhí
acu anuraidh  ach, arís theip orthu
an lámh céanna  a choimeád in
uachtar go dtí an deireadh . 

Sa Chraobh Cúige, chuir Contae
na Mí a lán ceisteanna orthu ach fós
ní rabhadar sin ábalta an brú a
choimeád suas don seachtó
nóiméad. 

I gcoinne Laois sa chluiche deire-
anach, níor fhéach Baile Átha Cliath
ar a gcompord in aon chor. 

É sin go léir ráite, tá Baile Átha
Cliath sa Chluiche Leathcheannais
gan a bheith go hiontach in aon
cluiche Craoibhe i mbliana.  Ach
bhuadar na cluichí go léir, rud,
b’fhéidir nach ndéanfaidís (agus iad
faoi bhrú) cúpla bliain ó shin.  Níl
aon dabht ach go bhfuil i bhfad níos
mo féinmhuiníne acu anois ná mar
a bhí acu roimh 2011. 

Ceann de na cailliúintí is measa a
bhí  ann i ré Pillar Caffrey ná an
cluiche a ligeadar uathu i gcoinne
Mhaigh Eo in 2006.  Bhíodar seacht
gcúilín chun cinn agus ceathrú
huaire le dul, ach chailleadar. Bhí
Alan Brogan,  Bryan Cullen,
Stephen Cluxton agus Ger Brennan
ag imirt an lá sin agus ní dóigh liom
go bhfuil dearmad déanta acu ar an
gcluiche sin.

Téann Maigh Eo isteach sa
chluiche seo beagáinín faoin radar.
Ní bheidh siad chomh láidir, áfach,
agus a bhíodar i gcoinne an Dúin sa
chluiche Ceathrúceannais mar
nach mbeidh  Andy Moran ag imirt.
Is caillliúint oll-mhór é siúd.  Ach

bhíodar maith go leor sa chluiche
sin agus caithfidh go bhfuil siad ag
dul isteach i gcluiche an Domh-
naigh le hardmhuinín.  Tá seachtó
nóiméad imeartha ag Aidan O’Shea
agus beidh air a bheith ar ard-form i
gcoinne cibé beirt a thosóidh Baile

Átha Cliath i lár an ghoirt.  Beidh ar
Bharry Moran taispéantas den
scoth a thabhairt freisin. 

Tá na cúlaithe láidir acu agus más
féidir leo smacht a choimeád ar na
deartháireacha Brogan,  (má
thosaíonn an beirt acu , tugaim

seans dóibh ach  ag deireadh an lae
is dócha gurb imreoirí na
bpríomhchathrach a bheidh mar
fhreasúra do Dhún na nGall sa
Chluiche Ceannais. 

Bhí mórán ráite faoi “chóras”
Dhún na nGall sna laethanta roimh
chluiche an Domhnach seo caite
agus mórán cáinte déanta faoi anu-
raidh.  Bhí níos mó ráite ar na
meáin ar an Luan agus é go léir ag
tabhairt ard-mholadh do Jim
McGuinness agus d’imreoirí ion-
tacha Dhún na nGall.  Thugadar
ard-taispeántas, go háirithe sa dara
leath, tráth  a rabhadar i bhfad níos
fearr ná Corcaigh.  Tá aclaíocht dhi-
amhair acu agus bhíodar chomh
fuinneamhach ag an deireadh agus
a bhíodar ag tosach na himeartha.

Ó thosach deireadh thugadar faoi
Chorcaigh, bhogadar an liathróid
go tapaidh agus bhí gach imreoir
ina thosaí nuair a bhí seilbh na
liathróide acu agus ina chúlaí nuair
a bhí an liathróid ag Corcaigh. 

Agus an uair seo mheascadar an
imirt freisin. Nuair a bhí liathróid
fhada ag teastáil thugadar é.  Tríd is
tríd, an-taispeántas a bhí ann agus
ar an dtaispéantas sin beidh sé thar
a bheith deacair iad a stopadh sa
Chraobh.  Tá tóir na dticéad
tosaithe cheana féin. 

Ag casadh ar an iomáint, tá an
suíomh ullamh do chraobh faoi 21
na.  hÉireann a bheidh ar siúl, mar
is gnáth ar an Domhnach i ndiaidh
na Craoibhe Sinsir. Ní raibh mórán
dabht ach go mbuafadh an Clár ach
bhí sé an-deacair an cluiche eile a
thomhas.  Le slám ollmhór cúilíní
bhí leaids na Mumhan i bhfad chun
tosaigh ar Aontraim ag leath-am
agus bhogadar ar aghaidh go héas-
ca sa dara leath.  Faraor níor fhogh-
laimaíodar mórán as an gcluiche
úd. 

Sa cluiche  eile bhí Gaillimh, le
leath den painéal sinsir ach gan aon
cluiche craoibhe imeartha acu, i
gcoinne Chill Cainnigh le beirt ón
painéal sinsir agus Craobh
Laighean buaite acu agus cé gur
thosaigh na Gaillmhigh go láidir
scóráil na Cait na cúil, ceithre cinn
ar fad.  

Bhí an chuma ar an scéil ar feadh
i bhfad go mbuafadh Cill Chainnigh
an cluiche seo go héasca ach
choimeád Gaillimh ag imirt agus
chríochnaíodar go láidir cé gurb iad
na Cait a bheidh ag imirt sa
Chluiche Ceannais.  Beidh sé dea-
cair iad a bhualadh. 

Ó thosach deireadh
thugadar faoi Chorcaigh,
bhogadar an liathróid go
tapaidh agus bhí gach
imreoir ina thosaí nuair
a bhí seilbh na liathróide
acu agus ina chúlaí
nuair a bhí an liathróid
ag Corcaigh. 

Bainisteoir Thír Chonaill, Jim McGuinness, ag ceiliúradh tar éis bhua a fhoirne i gcoinne Chorcaigh, ag baint áit i
gcluiche ceannais na hÉireann amach [PIC : MATT BROWNE / SPORTSFILE]

‘Maigh Eo ar ais
chun an beart a
dhéanamh i
mbliana’  
Cillian Ó Conchúir 

DHÁ mhí dhéag ó shin, chuir Ciarraí
stop le feachtas Craobhchomórtas na
hÉireann Mhaigh Eo gan stró sa
Chluiche Leathcheannais. Níor thug
siad taispeántais maith dóibh féin an
lá sin agus dar le Seamus O'Shea, tá
siad ar ais chun an beart a dhéanamh i
mbliana.   

"Ba mhaith linn a cheapadh go
bhfuil beagáinín níos mó taithí againn
agus muid fillte ar an gCluiche
Leathcheannais agus gur féidir linn é
sin a léiriú an chéad lá eile. Tá súil
againn gur féidir linn léiriú maith a
thabhairt."  

In ainneoin gur fhill O'Shea,
deartháir le Aidan atá lárnach i
bhfoireann Maigh Eo na bliana seo, ó
gortú fadtéarmach ceithre seachtainí
ó shin, tá sé ar ais ag traenáil leis an
bhfoireann agus ag bualadh ar dhoras
bainistíochta James Horan. Ach cé go
bhfuil seans ann nach n-imreoidh sé
an Domhnach seo, tá sé cinnte go
bhfuil cath fíochmhar os a gcomhair
amach.  

"Ta dúshlán mhór amach
romhainn. Is iad na Dubs curaidh na
hÉireann.  I bPáirc an Chrócaigh,
beidh atmaisféar iontach ann, ach
caithfidh gurb iad rogha na
coitiantachta iad. Tá cúis ann gurb iad
curaidh na hÉireann Iad, agus seo an
caighdeán d’fhoireann gur gá duit
buachan ina gcoinne má theastaíonn
uait Craobh na hÉireann a bhaint
amach. Táimid ullamh agus muid ag
tnúth leis an deireadh seachtaine."  Is
cinnte nach é an slad 3-18 in aghaidh
2-09 i gcoinne an Dúin sa bhabhta
ceathrú ceannais an t-ullmhúchán ab
fhearr do cluiche i gcoinne churaidh
na hÉireann, ach mar a luann O'Shea;
ní féidir ach an foireann atá os do

chomhair amach a bhualadh.  
"D'fhéadfá a rá go mbeadh cluiche

níos deacra uainn ach ag an am céan-
na, má aimsíonn tú bua le ceithre nó
cúig phointe i babhta ceathrú cean-
nais, caithfidh tú a bheith sásta. An
ullmhúcháin maith é nó a mhalairt,
níl fhios agam. Tá traenáil ag dul go
maith agus a fhios againn gur dúsh-
lán mór atá amach romhainn."   

Cé go bhfuil O'Shea fillte ar an
bpainéil, is ar chailliúint eile a bhéas
muintir Maigh Eo ag smaoineamh
roimh an Domhnach. D'imigh Andy
Moran ón bpáirc imeartha le
drochghortú i gcoinne an Dúin agus a
shéasúr críochnaithe ar shínteán faoi
Ardán Uí Ógáin. Ach níor chuir sé sin
stop le hionchur Moran mórthim-
peall na foirne.   

"Is cailliúint mhór é, níl aon
amhras faoi sin. Is é an chéad duine é
sa seomra feistis an t-am go léir. Táim
díomách dó, ach tá sé ag spreagadh
imreoirí eile agus é bainteach leis an
traenáil. Ach sin ráite agam, bhí mí
againn chun ullmhú gan é. Níor thar-
la sé inniu nó inné. Mothaíonn muid
go bhfuil 30 imreoir ansin a thugann
doimhneacht mhaith don scuad."  

Tá Maigh Eo sa staid chéanna ina
raibh siad anuraidh, ach má tá siad
chun a gcéad Chraobh ó 2006 a
bhaint amach, beidh orthu srian a
chur le tosaithe Bhaile Átha Cliath.
"Tá láidreacht acu gan áit. Nuair a
bristear síos é, oibríonn siad an-chrua
dá chéile. Ag cosaint, tá siad go
maith. Téann siad ar an ath-ionsaí go
tapa agus chun tosaigh tá an bheirt
Brogan agus Diarmuid Connolly
laistigh. Má thugann tú spás dóibh,
déanfaidh siad damáiste mór duit.
Caithfimid dul i ngleic leis sin. Tá
cluiche mór romhainn agus táimid ag
tnúth leis."

Beidh ar Bhaile Átha Cliath an caighdeán a ardú
Cillian Ó Conchúir 

IN ainneoin nach mbeidh Pat Gilroy
á rá, is cinnte go bhfuil sásamh ag
baint le cluiche leathcheannais a
bhaint amach gan an dara giar a
sroichint. 

Ach mura n-ardaíonn siad an
caighdeáin, beidh imreoirí na hard-
chathrach ag féachaint ar Chluiche
Ceannais na bliana seo ar scáileáin.  

Bhí an méid sin le rá ag Michael
Darragh Macauley roimh chluiche na
seachtaine seo agus an rabhadh aige
dá imreoirí.  

"Níl na tosaithe tagtha le chéile
mar a theastaíonn uainn agus mar
atá déanta againn i dtraenáil. Caith-

fimid é a chur ina cheart. Mura
dhéanfaimid sin don Domhnach, ní
bheidh sé maith go leor."  

Leis an chaoi a raibh siad ag imirt,
bheadh Baile Átha Cliath ag stánadh
ar na scáileáin don bhabhta seo dá
mba rud é go raibh siad sa taobh eile
den tarraingt. Ach is anseo atá siad.  

An difríocht idir iad agus leithéidí
Ciarraí ná nach bhfuil aon dúshlán
mór faighte acu go dtí seo. An dtioc-
faidh sé ar an Domhnach? 

Is cinnte gan Andy Moran go
gcuireann sé srian ar an méid is féidir
le foireann James Horan a
dhéanamh. 

Mar a léirigh siad i gcoinne Bhaile
Átha Cliath sa tSraith, áfach, má tug-

tar an deis dóibh, is féidir leo scór i
ndiaidh scóir a aimsiú.   

"Gan amhras, is é seo an cluiche is
deacra atá againn go dtí seo. Tá taithí
pearsanta againn ar cad is féidir le
Maigh Eo a dhéanamh tar éis muid a
scriosadh thíos i gCaisleán an Bhar-
raigh (0-20 go 0-8)."  

I ndáiríre, is faoi Bhaile Átha Cliath
atá sé an cluiche seo a cailliúint nó a
bhuachan. An lá úd i gCaisleán an
Bharraigh, d'aimsigh Conor Mor-
timer 0-8 ach tá sé in easnamh ón
bpainéil anois. Gan é agus Moran, níl
aon imreoir ag Maigh Eo ata in ann 0-
8 a aimsiú. 

Do Michael Darragh Macauley, níl
spreagadh níos fearr ann ná an

mothúcháin a fuair sé tar éis an
chluiche leathcheannais in 2010 a
chailliúint i gcoinne Chorcaigh.
"Gortaíonn sé níos mó ná cailliúint
ag aon am eile. 

Ní theastaíonn uaim é sin a
mhothú arís. Tá taithí agam air i mo
chéad bhliain ag imirt le Baile Átha
Cliath. Ní mothaíonn sé go maith."
Do Macauley agus d’ fhoireann seo
Bhaile Átha Cliath, is é an dúshlán is
mó dóibh ná dhá Chraobh na hÉire-
ann i ndiaidh a chéile a bhaint amach
agus an dá Craobh a bhuachan.
Tosaíonn sé sin ar an Domhnach.   

"Tá foirne a bhuaigh Craobh na
hÉireann feicthe againn agus a thit
siar ina dhiaidh sin. Is gné é gur gá a

fhreagairt ar an pháirc imeartha. Má
tá an t-ocras againn, beidh sé le
feiceáil ar an Domhnach. Mura
bhfuil an t-ocras ann, beimid ag suí
timpeall ar an Luan ag machnamh ar
an méid a tharla. Dar liom, tá sé ann."  

Tá Alan Brogan fillte do na Dubs
agus más féidir leis ceannasaíocht a
ghlacadh ar an gcluiche, beidh lá
réasúnta éasca ag Baile Átha Cliath.   

"Tá ról lárnach ag Alan san fhoire-
ann, ar an bpáirc agus lasmuigh den
pháirc imeartha. Tugann sé taithí
mór don foireann nach féidir leat a
shéanadh. Tá sé ar ais ar bharr a
mhaitheasa agus tabharfaidh sé an
píosa sa bhreis dúinn chun brú ar
aghaidh."

Michael Darragh MacAuley, Baile Átha Cliath, ar chlé, agus Seamus O'Shea, Maigh Eo, i bPáirc an Chrócaigh roimh
chluiche leathcheannais na hÉireann idir an dá fhoirne Dé Domhnaigh [PIC : PAT MURPHY / SPORTSFILE]

Caismirt na gClibirtí ar ais! 

Gráinne McElwain

A
MACH anseo, beidh muid
ag coinneáil súil ar na
cluichí idirnáisiúnta sa
bhfómhar, Comórtas na Sé
Náisiún san earrach agus

na Leoin a bheas ag imirt san Astráil i
Meitheamh, ach ar an Aoine seo
chugainn cuirfear tús leis an séasúr
leis an RaboDirect Pro12.  Dha chlub
dhéag as an Iodáil, Albain, an
Bhreatain Bheag agus Cúigí na hÉire-
ann a bheas ag cur chun páirce agus
tá athruithe go leor tagtha ar fhoirne
na hÉireann, ó thaobh an tobair
imreoirí atá acu agus na cóitseálaithe
nua atá ag roinnt acu.  

Fear nua atá ar an stiúir i gCúige
Ulaidh, Mark Anscombe, a bhí i
gceannas ar an bhoireann All Blacks a
bhuaigh Corn Rugbaí an Domhain
roinnt míonna ó shin agus beidh siad
sa bhaile ar an Aoine in aghaidh na
Warriors.  Chaill Ulaidh i gCluiche
Ceannais Chorn na hEorpa anuraidh,

mar sin cheapfá nach bhfuil an oiread
sin le n-athrú tar éis an méid a rinne
Brian McLaughlin a bhíodh sa jab.  An
mbeidh Ruan Pienaar chomh maith
agus a bhí sé anuraidh?  Cén tionchar
a bheas ag Jared Payne a bhí gortaithe
cuid mhaith den bhliain anuraidh
agus Tommy Bowe a d’fhill ó na hOs-
preys?

Beidh Connacht ag tabhairt
aghaidh ar na Cardiff Blues san
Sportsground ar an Satharn agus tá
déanta go maith ag Eric Elwood ag
féachaint ar na himreoirí atá tugtha
isteach aige.  An deacracht is mó a bhí
acu san Pro12 agus sa Chorn Eorpach
ná go mbíodh an iomarca gortuithe ar
an phainéal beag imreoirí atá acu.
Déanfaidh Dan Parks, atá tagtha ó na
Blues, difear mór ag uimhir 10 dóibh,
ag stiúradh na himeartha agus ag
aimsiú ciceanna éirice a cuireadh
amú anuraidh.  Sa phaca, ba cheart go
mbeadh tionchar ag Nathan White
(Laighean), Willie Faloon (Ulaidh)
agus Jason Wright-Harris (Bristol).

Beidh tánaistí an chomórtais agus
Seaimpíní na hEorpa ó anuraidh,
Cúige Laighean, ar an mbóthar in
aghaidh na Scarlets.  Chaill siad
amach ar an ‘Double’ anuraidh agus
ghortaigh sé go mór iad. Is iad rogha
na n-údar iad don chomórtas arís i
mbliana ach tá roinnt gortuithe
fadtéarmacha acu:  Seán O’Brien,
Luke Fitzgerald, Rhys Ruddock, Dave
Kearney agus Eoin O’Malley.  Beidh
go leor ag féachaint ar an dara sraith
sa phaca mar nach bhfuil Brad Thorn
acu níos mó agus tá dóchas ann go

mbeidh Quinn Roux, atá tagtha ó na
Stormers, in ann an bearna a líonadh.

Is i Murrayfield a bheas a chéad
chluiche ag Rob Penney, cóitseálaí
nua na Mumhan san Pro12 i gcoinne
Dhún Éideann.  Tá a fhios ag an saol

go bhfuil obair le déanamh chun an
fhoireann a atógáil le slua mór
imreoirí ag éirigh as le deireanas.
Doug Howlett an caiptaen nua, tá
Casey Laulala (Cardiff Blues) agus
James Downey (Nothampton) tugtha

isteach acu chomh maith le fear óg as
an Afraic Theas, CJ Stander (Bulls),
imreoir cúl tosaigh.  An cheist atá ann
ná an bhfuil na himreoirí ag Penney
leithead na páirce a úsáid mar is fearr
leis a dhéanamh?

Ulaidh v Warriors (Ravenhill)
Dé hAoine @ 7.05 BBCNI

Connacht v  Blues (Sportsground)  
Dé Sathairn @ 5.00 

Scarlets v Laighean (Parc y Scarlets)
Dé Sathairn @ 6.30 TG4

Dún Éideann v Mumha (Murrayfield)
Dé Sathairn @ 8.00  BBC Alba

Filleadh McGuinness ar Pháirc an Chrócaigh 
Cillian Ó Conchúir 

FICHE bliain tar éis do Jim McGuin-
ness a gruaig chatach, fhada a
nochtadh os comhair na hÉireann
agus Craobh na hÉireann buaite ag
Dún na nGall, filleann sé mar bhainis-
teoir ar an gContae.   

Shuigh McGuinness os comhair na
meán cumarsáide ag smaoineamh ar
cad a bhí bainte amach aige. 

Níor theastaigh uaidh a aigne a
chaitheamh siar ar an méid atá bainte
amach aige ó ceapadh é mar bainis-
teoir an Chontae. 

Bhí an moladh tuillte ag na him-
reoirí, dar leis, agus an iarracht atá
curtha isteach acu le dhá bhliain
anuas. 

Ach mar a tharlaíonn sé, d'fhéad-
fadh cruth eile a bheith ar Dhún na
nGall faoin tráth seo. Cas siar dhá

bhliain tar éis do Dún na nGall
cliseadh i gcoinne Ard Mhacha sa
chéad babhta cáilithe agus ní fhéadfá
an rath sin a shamhlú. 

Nuair a d'imigh John Joe Doherty,
bhí roinnt daoine den tuairim nár
cheart do McGuinness bacadh leis an
bhfoireann sinsir tar éis dó an fhoire-
ann faoi 21 a stiúradh go dtí Craobh na
hÉireann. Chailleadar an lá sin i
gcoinne Bhaile Átha Cliath, ach an
ceist mhór a bhí ann do McGuinness
ná ar chóir dó ceannasaíocht a ghla-
cadh ar an bhfoireann sinsir.   

"Nuair a thóg mé an post orm féin
dhá bhliain ó shin, ní chreidfeá an
líon daoine a dúirt liom go raibh mé
as mo mheabhair, gur cailís nimh-
neach í post bainistíochta Dhún na
nGall, agus go ligfeadh na himreoirí
sin síos mé. Ach a mhalairt atá fíor ó
shin. Rinneadar gach aon rud a d'iarr

muid orthu a dhéanamh. Tá siad tar
éis peil sa Chontae a thabhairt ar
aghaidh agus tá siad i gCraobh na
hÉireann dá bharr."

Ach, agus McGuinness ag suí os
comhair na meán, bhí an moladh go
léir dírithe ar na himreoirí a bhí tar éis
Dún na nGall a thabhairt ar ais go
Craobh na hÉireann - Michael Mur-
phy, Colm McFadden, Karl Lacey,
Frank McGlynn - is beag nár luaigh sé
an fhoireann ina hiomláine, ach seo é
neart agus croílár na foirne.   

"Tá siad tar éis obair chrua a chur
isteach le dhá bhliain. Tá siad tioman-
ta don Chontae agus theastaigh
uathu rath a bhaint amach ag imirt
don Chontae. Tá sásamh ann de bharr
go bhfuil deis acu imirt i gCraobh na
hÉireann tar éis na hoibre crua a chur
isteach. Tá súil agam go mbeidh sé ar
a gcumas an deis sin a thapú i gceann

ceithre seachtainí."  
Tá ceithre seachtainí ag McGuin-

ness anois sula dtabharfaidh sé
aghaidh ar an dara Craobh na hÉire-
ann a raibh sé bainteach leo. 

Tá obair fhíor chrua os a gcomhair
amach anois sula mbeidh siad i bPáirc
an Chrócaigh arís agus in ainneoin an
tóir go léir a bhéas ar imreoirí an
chontae, tá McGuinness lán chinnte
gur féidir leo é a chur go cúl a gcinn
nuair a tagann an Craobh.  

"Táim fíorbhródúil as na himreoirí
agus gur as Dún na nGall mé. Tá 20
bliain iomarcach ag fanacht chun
Craobh a bhaint amach. Tá sé sroichte
againn anois. Táimid sa Chraobh
anois agus caithfimid tréan-iarracht a
dhéanamh chun an bua a fháil. Ní
bhacann siad le haon cáineadh a
fhaigheann siad agus ní théann siad
thar fóir má aimsíonn muid an bua." 

Jim McGuinness, mar a bhí in 2001
[PIC : DAMIEN EAGERS/SPORTSFILE]

Príomhchóistseálaí na Mumhan, Rob Penney [PIC : DIARMUID GREENE / SPORTSFILE]


